
AQUTSINERMUT PILERSAARUT 2016-
2020 

KUJATAA 

Kujataa - Nunatsinni issittumi kiannerulaartumi  

nuna nunaateqarfiusoq 

  
 



2 

 

 

Imarisai 
 

Siulequt ................................................................................................................................................... 3 

1. AALLAQQAASIINEQ ......................................................................................................................... 4 

2. Kujataa, kulturikkut pinngortitatigullu nunarsuarmiunut asseqanngitsumik pingaarutilittut naleqartinneqartoq 

(OUV) ....................................................................................................................................................... 5 

3. Aqutsinermut pilersaarutip anguniagaa ......................................................................................... 7 

4. Nunaminertat nunarsuarmiunut kingornussiat akisusaaffigineqarnertat ...................................... 9 

4.1 Aaqqissuussaaneq ....................................................................................................................... 10 

4.2 Pilersaarusiornermut suleqatigiissitat ........................................................................................ 11 

4.3 Kingornutassiaqarfimmut aqutsisoqarfik. ................................................................................... 13 

4.4 Nakkutilliisoq ............................................................................................................................... 14 

5 Nuna tamakkerlugu inatsisiliorneq .................................................................................................... 15 

5.1 Kulturikkut eriagisassanut inatsit ................................................................................................ 15 

5.2 Kulturikkut kingornussassatut illersuineq alla pillugu nalunaarut .............................................. 20 

5.3 Katersugaasivimmut inatsit ......................................................................................................... 21 

5.4 Pilersaarusiornermut inatsit ....................................................................................................... 22 

5.5 Inatsit allat ................................................................................................................................... 23 

6 Nunaminertani naleqartitat ............................................................................................................... 24 

7 Nunatami naleqartitanut atatillugu navianaatilinnut ingerlatsinissamullu iliuutsit .......................... 27 

7.1 Aqutsinermi iliuuserineqartut ..................................................................................................... 31 

7.1.1 Qanganitsat nunami atavissut ................................................................................................... 31 

7.1.2 Illunik eqqissisimatitsineq kulturikkullu kingornussanik allatigut illersuineq......................... 32 

7.1.3 Nunalerineq .............................................................................................................................. 34 

7.1.4 Takornariartitsineq ................................................................................................................... 36 

7.1.5 Aatsitassarsiorneq .................................................................................................................... 38 

7.1.6 Inuussutissarsiutit allat ............................................................................................................. 39 

7.1.7 Eqqagassalerineq ...................................................................................................................... 40 

7.1.8 Attaveqaatit .............................................................................................................................. 42 

7.1.9 Sunngiffimmi sammisat ........................................................................................................... 44 

7.1.10 Nunaqarfiit ineriartornerat ..................................................................................................... 45 

7.1.11 Peqqissutsikkut isumannaallisaanikkullu aaqqissuussinerit .................................................. 47 

7.1.12 Ilisimatuussutsikkut suliat ...................................................................................................... 48 

8. Aningaasaqarneq atuutsilersitsinerillu ............................................................................................. 51 

9. Nakkutilliineq .................................................................................................................................... 54 

10. Paasititsiniaaneq ....................................................................................................................... 61 

11. Ilanngussat ...................................................................................................................................... 64 

 



3 

 

 
 

 

Paasissutissat 

2016-imiit 2020-mut aqutsinermut pilersaarut ukunannga allanneqarlunilu aaqqissorneqarpoq: 

Bo Albrechtsen - Nunatta Katersugaasivia Allagaateqarfialu, Christian Koch Madsen - Nunatta 

Katersugaasivia Allagaateqarfialu, Inge Bisgaard - Nunatta Katersugaasivia Allagaateqarfialu, 

Birger Lilja Kristoffersen - Kommune Kujalleq, Kenneth Høegh - Kommune Kujalleq 

Anja Jochimsen - Kultureqarnermut, Ilinniartitaanermut, Ilisimatusarnermut Ilageeqarnermullu 

Naalakkersuisoqarfik, Pia Lynge - Kultureqarnermut, Ilinniartitaanermut, Ilisimatusarnermut 

Ilageeqarnermullu Naalakkersuisoqarfik, Claus Kleemann - Kultureqarnermut, Ilinniartitaanermut, 

Ilisimatusarnermut Ilageeqarnermullu Naalakkersuisoqarfik. 

Januaari 2016

Siulequt 
”Kujataa - nunatsinni issittumi kiannerulaartumi nuna nunaateqarfiusoq” eqqarsaatigalugu nunaminertat 

inuit suliaannik sunnikkat naleqassusaat qulakkeerniarlugu aqutsinermut pilersaarut nunaminertat 

nunarsuarmiunut kingornutassiaqarfiit pitsaasumik ineriartortinneqassapput.  

Nunaminertat aqunneqarnissaannut pilersaarut una pingaarnertut aqutsinissamut atugassatut 

suliarineqarpoq, ingerlatsisunillu atorneqassalluni, taamaaliornikkut nunaminertani naleqartitat 

allanngutsaalineqassallutik aammalu atorneqarnissaat illersorneqarnissaallu tulluartumik 

oqimaaqatigiissumik ineriartortinneqassallutik. UNESCO-p Nunarsuarmioqatigiinnut kingornussassatut 

isumaqatigiissutaannut naapertuuttunngorlugu piujuartitsineq tunngavigalugu Kujataata paarinissaanut 

aqutsinermut pilersaarut uatsinnut sinaakkusiissaaq. 

Nunaminertanik aqutsineq ataavartumik ineriartortinneqassaaq. Nunaminertat ingerlanneqarnerannik 

ukiumoortumik nalilersuinermi, nunaminertani atuinerup allannguutai siusinnerusukkullu suliniutinut 

misilittakkat ilanngunneqartassapput, taamaalillutillu ingerlatsivigineqarnissamut pilersaarummik 

iluarsiissuteqarnermut atorneqartassallutik. Aqutsinissamut pilersaarut siulleq nunaminertat 

nunarsuarmiunut kingornutassiaqarfiit aqutamik ingerlanneqarnissaannut alloriarneruvoq.  

Aqutsinissamut pilersaarusiap suliarineqarnerani attuumassuteqarsinnaasut peqatigalugit missingersuutit 

ilaat oqallisigineqarput, suliamullu tunngatillugu Kommune Kujallermi innuttaasut peqataatinneqarlutik, 

assersuutigalugu innuttaasunut ataatsimiisitsinikkut aamma nunaminertani nunarsuarmiunut 

kingornitassiani savaateqarfinnut tikeraarnikkut. 

Neriuutigaarput kujataani pilersaarut nunatsinni kulturikkut kingornutassanut atatillugu pitsaasumik 

suleqatigiinnermik tunngaviliissasoq. 

1. AALLAQQAASIINEQ 
1996-imi Nunani Avannarlerni Ministerit Siunnersuisoqatigiivisa nalunaarusiaq "Nunani Avannarlerni 
nunarsuarmiunut kingornutassiat" saqqummersippaat (NORD 1996:30), tassanilu nunani avannarlerni 
nunaminertat nutaat arlaqaaluttut UNESCO-p nunarsuarmiunut kingornutassiassaattut ilanngutassatut 
kaammattuutigineqartariaqartut siunnersuutigineqarlutik. Nalunaarusiami nunaminertat nunarsuarmiunut 
kingornutassatut siunnersuutit pingasut taaneqarput, taakku ilagalugit Qaqortukulooq (Hvalsø Kirkeruin), 
Igaliku (Bispesædet Gardar) aamma Qassiarsuk (Brattahlid), nunat qallunaatsiaat/Inuit suliaannik sunnikkat 
kujataani Qaqortup Narsallu kommunerisimasaanni inissisimasut. 2002-p ukiaanerani Kalaallit Nunaata 
qallunaat naalakkersuisui kaammattorpai nunaminertat pingasuusut siunnersuutigineqartut UNESCO-p 
nunarsuarmiunut kingornussassatut allattorsimaffimmut ilanngunneqarnissaannut suliniut 
peqataaffigeqqullugu. 
2003-mi februaarip qaammataani kingornutassiassaqarfik Kujataa Nunarsuarmioqatigiinnut 
kingornussassatut piukkunnaateqartutut toqqarneqarnissaminut pisortatigoortumik qinnuteqaateqarpoq, 
tamatumalu kingorna nunaminertanut siunnersuutigineqartunut killeqarfiliinermik, misissuinermik 
nassuiaanermillu, inatsisinik malittarisassanillu nutarterinermik kiisalu nunaminertani naleqartitat 
ingerlatsivigineqarnissaanik pilersaarusiornermik suliaqartoqarluni. 
2006-imi Aage V. Jensenip Aningaasaateqarfiata kujataani nunarsuarmiunut kingornutassiassatut 
pilersaarusiamut atugassanik taamanikkut Kultureqarnermut, Ilinniartitaanermut, Ilisimatusarnermut 
Ilageeqarnermullu Pisortaqarfiusimasoq aningaasaliiffigaa. Pilersaarusiap aallartisarnerani kujataani 
Namminersornerullutik Oqartussaniillu soqutigisaqaqatigiinnit arlaqaaluttunit peqataaffigineqartumik 
nunaminertat nunarsuarmiunut kingornutassiassanut pilersaarutit pillugit paasititsiniaasoqarpoq.  
Aqutsisoqatigiinnik pilersitsisoqarpoq, taakkulu ataatsimiisitsinernut siullernut tunngatillugu 
Narsarsuarmut, Qassiarsummut, Igalikumut, Narsamut, Qaqortukuluumut Qaqortumullu angalallutik. 
Kujataani nunarsuarmiunut kingortassiassatut pilersaarusiornermi oqaluttuarisaanermut nassuiaatitut 
suliamut taaguut ”Kujataa - Ukiuni tuusintini issittumi nunaateqarneq” isumaqatigiissutigineqarpoq 2017-
imi aqutsisoqatigiit nunarsuarmiunut kingornutassiassatut nunaminertat qinnutigineqartut killilernissaat 
isumaqatigiisssutigaat, tassaallutik nunaminertat tallimat, tamarmiullutik qallunaatsiaat kalaallillu 
nutaaliamik nunaateqarnerat aallaavigalugu qitiusutut pingaartinneqartussat.  
2007-imi Aage V. Jensenip Aningaasaateqarfia pilersaarutip immikkoortuata aappaa aningaasaliiffigaa. 
Taamani siunnersortaasoq Peter Nielsen Danmarkimi Kulturarvsstyrelsenimiit sinniisut aamma svenskeq 
nunat tamalaat akornanni Nunarsuarmiunut kingornutassianut immikkut ilisimasalik Birgitta Hoberg 
peqatigalugit angalaarpoq. Oqaaseqaatit pissarsiarineqartut kinguneraat "Kujataani nunaminertat 
nunarsuarmiunut kingornutassiassatut piukkussat pillugit oqaaseqaat" septembarip 16-ianni 2018 
pilersinneqarmat, tamatumalu kingorna nunaminertat killilersorneqarneranni aaqqiissuteqartoqarluni. 
2009-mi nunaminertat nunarsuarmiunut kingornutassiassatut qinnutigineqartussat misissoqqereerlugit 
killilersukkat aallaavigalugit nunaminertat assingi nutaat suliarineqarput, tamatumalu kingorna 
Aatsitassanut Ikummatissanullu Pisortaqarfik suliaq pillugu isumaqatiginniarfigereerlugu nunaminertat 
assingi Naalakkersuisunit akuerineqarput. 
2013-imi aqutsisoqatigiit nutaat pilersinneqarput, tassaasut Kultureqarnermut Naalakkersuisoqarfik, 
Nunatta Katersugaasivia Allagaateqarfialu, Kommune Kujalleq, Danmarkimi Kulturstyrelse, taakkulu 
pilersaarutip immikkoortuisa pingajuannik ingerlaavartumik suliniuteqarneq aqutaraat. Ilaatigut illuutit 
misissorneqarput. Illuutinut ataasiakkaanut allanngutsaaliinermut ilitsersuusiortoqarpoq. 
Namminersorlutik Oqartussat Kommune Kujalleq aamma Nunatta Katersugaasivia Allagaateqarfialu 
suleqatigiillutik nunaminertani naleqartitat arlallit allanngutsaalineqarnissaat suliniutigaat. Ukiuni 
aggersuni suliniutit arlallit aallartisarneqaleruttunngikkunik pilersaarusiorfigineqaleruttorput. 
Aqutsinissamut pilersaarsiaq taakkununnga marlunnut atuuppoq. 

2. Kujataa, kulturikkut pinngortitatigullu nunarsuarmiunut asseqanngitsumik 

pingaarutilittut naleqartinneqartoq (OUV) 
Kujataa tassaavoq inuit nunasinerannut assersuut assissaqanngitsoq, avatangiisini 

imaannaangitsuni assissaqanngitsumik aningaasaqarnikkut aaqqissuussiffiusoq, UNESCO-p 

aalajangiiniarnermi tunngavilersuutai aallaavigalugit qinnuteqaatigineqartoq. 

Kulturikkut pinngortitatigullu nunarsuarmiunut asseqanngitsumik pingaarutilittut 
naleqartinneqartutut nalunaarutigineqarluni siunnersuutigineqartoq. 

Naatsumik eqikkaaneq 

Ataatsimut isigalugu paasissutissat piviusorpalaartut 

”Kujataa - nunatsinni issittumi kiannerulaartumi nuna nunaateqarfiusoq ”, nunatta kujasinnerusuani 

Kommune Kujallermi inissisimavoq. Nuna kingornutassanngortinneqartoq tallimanik 

immikkoortortaqarpoq, taakkulu tamarmiullutik inuiaqatigiinni nunaateqarnermik 

inuussutissarsiuteqarfiusuni inoqarfittut aqutsivittullu qitiupput, inuiaqatigiinnilu taakkunani 

uumasuuteqarnermik imarmiunillu piniarnermik tapertariisitsineq Kristusip inunngornerata kingorna 900-

kkunniit qallunaatsiaanit pilersinneqarsimasoq ullumikkut kalaallinit nunaatilinnit 

ingerlateqqinneqarsimavoq. 

Piginnaasat pillugit nalunaarsuutit 

Nunap ilaa neriniartitsiviusoq, narsaatilik, illukulik ullutsinnilu atuuttunik illuuteqarfiusoq ataatsimut 

isigalugu issittumi inuit nunasinerannik nunamillu atuinerannik assersuutissaavoq nalissaqanngitsoq. 

Kujataa silarsuarmi nutaami issittumi Europamiut siulliit nunasinerannut siullerpaallutillu 

nunaateqarnermik eqqussinerannut takussutissaavoq.  Tamatuma kinguneraa nuna inuit suliaannit 

sunnigaq ukiuni akullerni ullutsinnilu ivigartorfigineqarnera peqqutaalluni ilusilersorneqarsimammat, 

ilisarnaatitullu takuneqarsinnaallutik sivingarngit ivigarinnersallit orpigallillu, savaateqarfiillu 

siammarsimasut narsaatinik ungaluneqarsimallutillusooq takuneqarsinnaallutik. Kujataani nunap isikkua 

ukiuni akullerni Europap avannaamiuisa kulturiannik annertuumik qaqutigoortumillu 

allanngutsaaliineqarsimasumik ersersitsivoq. Immikkoortortat taakku tallimat illernartuutinut 

assigiinngitsorpassuarnut ilaapput qallunaatsiaat 900-kkunniit 1400-kkut tungaannut ilivitsukkaanik 

tupinnarluinnartunik illulioriaasaannik takussutissaqarluni kiisalu sumiiffinni qitiusuni kalaallit 1700-

kkunniit siumut savaatilittut tulluarsarlutik inuusimallutik. 

Aaliangernermut tunngavilersuutit 

Kujataa issittup inoqajuitsuata, tassalu sermersuup Labradorillu imartaata sineriaata nillertup akornanni 

inissisimagaluarluni issaasakinnernera peqqutigalugu nunaavoq naggorissoq. Inuuniarnermut 

ataqatigiissakkamik tunngaviit uumasuuteqarnermik immamilu piniarnermillu aallaaveqarput, nunat 

avannarliit kalaallillu kulturikkut tunngavimmikkut assissaqanngitsumik tulluarsaanertut 

takussutissaalluni, tamatumalu nuna inuit suliaannit sunnigaq pissutsinut naleqquttunngorsagaq 

kingunerisimavaa, tamatumani narsaatit naatitsivigineqartartut ivigaqarfiillu nakkutigisat issittumi asimut 

naggorluttumut sanilliullugu akerliullutik. Kujataa nunaateqarfigiuminaatsorujussuuvoq ullutsinni 

ukiunilu akullerni avatangiisitigut allanngortoqaraangat malussajasuararsuaq, takkussutaallunilu 

kulturikkut ileqqutoqqat qanoq qajannarlutillu tulluarsaruminartigisut. 

Innarlitsaaliineq pillugu nalunaarut 

Nunaminertat toqqakkat killilersorneri ersarilluinnartumik nassuiaasersorneqarsimapput, 

asseqanngitsumillu pingaarutilittut naleqartinneqarneranni tunngavilersuutit pisariaqartinneqartut 

tamarluinnarmik ilanngunneqarsimallutik. Nunaminertat nunaateqarfiusut tamarmik takussutissartaqarput, 

taakkua ilagalugit narsaatit, narsaamanerit aamma ivigaqarfiit kiisalu naasut eqqussat nunallu naasui 

nalinginnaasut. Qallunaatsiaat kulturitoqaannut takussutissaasut ilisimaarineqartut tamarmik, taakkua 

ilagalugit savaateqarfiit, oqaluffiit, iliveqarfiit nunaminertat ilisimatusarfigineqanngitsut amerlaqalutillu 

assigiinngisitaaqaat. Nunaminertanut toqqarneqartunut ilaapput 1780-ikkunni nunaateqarnerup 

eqquteqqinnerani sumiiffiit pingaaruteqartut nunaminertallu katersuuffiusut ullutsinni nunaateqarnermik 

ingerlatsiviusut.  Thule-kulturimiit ilivitoqqaat, aasiviit qanganitsallu allat ukiup ilaani 

atorneqartarsimasut takussutissaapput. 

Uppernassusermut nalunaarut 

Nunaminertat toqqarneqartut piviusuupput, peqqutigalugu nunap ilaata nunaateqarfiusimasup 

ilisarnaataasa 900-kkunni eqqunneqarsimasut ilusaat attanneqarmata, assersuutitut nunaateqarfiit 

immikkoortut narsaatinik naatitsiviusartunik ungaluneqarsimasut ivigaqarfiillu nakkutigisat 

takuneqarsinnaallutik, akerliatut takuneqarsinnaalluni inuilaarsuaq isorartooq innarlerneqanngitsorlu. 

Kujataani qallunaatsiaat nunasisimaneranni itsarsuarnitsanik misissuinermi amiakkuusut uppernassusaat 

pitsaanerpaamik attanneqarput. Kulturimit tassannga illut qanganitsallu allat ilusilersorneranni 

atortussallu katiternerini assortugassaanngitsumik Europami Nunanillu Avannarlermiunit periaatsit 

atorneqarput.  Nunatsinni qallunaatsiaat siulersuattalu tunngaviusumik kulturiisa ilisarnaataat ersarillutillu 

ilisarnartuupput. Tamakku 1800-kkunniilli aallartinneqartumik annertuumik assaanikkut 

najugaqarfigisimasaanilu misissuinikkut kiisalu aalangersimasumik immikkoortiterinikkut, 

oqaluttuarisaaneq tunngavigalugu eqqumiitsuliornikkut avatangiisinillu misissueqqissaarnikkut 

aalajangerneqarput. Oqaluttuarisaanikkut qallunaatsiaat qanga nunasinerannut tunngavilersuutit 1100-

kkunniit 1400-kkunniillu Islandimi Norgemilu allattariarsornikkut nalunaarsukkat nutaat 

aallaavigineqarput. Pingaarnermik ukiuni kingullerni 20-ni illuliornermi kusanartuliat eqqaassutissat 

allanngutsaalineqarnissaat isumagineqarsimavoq, matumani sanaqqinngikkaluarlugit sananeqaataasali 

allanngujuitsuunissat periaaserineqarsimalluni. Sumiiffiit qallunaatsiaat najugaqarfigisimasaat amerlanerit 

qimanneqarmatali inunnit allanngortinneqarsimanngillat. Savaateqarfiit nutaaliat, annermik 

qangarsuaaniilli qallunaatsiaat naasorissaasutut inuussutissarsiuteqarsimasut najugaqarfiini 

eqqaanniluunniit inissisimasut, ukiuni akullerni nunassittarnerup pissusii ataqqillugillu 

uummarsaqqittarpaat, nunallu naggorissakkatut isikkua attatiinnartarlugu. Oqaluttuarisaanikkut 

uppernarsaatit sukumiisut nunaleriveqarfinnilu oqaluttuarisaanikkut illuutit eriagisat kalaallit 

nunaateqarnikkut kulturiannik nutaaliaasumik takussusiipput. 

Illersuinissamut aqutsinermullu piumasaqaatit 

Sunniuteqarluartumik inatsiliorneq aamma kommunimi periusissiat aaqqissuulluakkat, aqutsinissamut 

nutartikkamik pilersaarusiorneq innuttaasullu tunniusimaartut ataqatigiissikkaanni siunissaq 

ungasinnerusoq isigalugu nunaminertat toqqakkat illersornissaannut aqunneqarnissaannullu 

iluaqusiissapput, nunarsuarmiunullu asseqanngitsumik pingaarutilittut naleqartinneqarnerata 

attanneqarnissaa qulakkeerneqassalluni. 

Nunarsuarmi Kingornussassat Allattorsimaffiannut ilanngunneqarnerup kingorna nakkutilliisuutitat 

aqqutigalugit nunaminertat naleqqussarneqassapput aqunneqarlutillu, sinniisuutitallu ukunaneersuupput: 

Namminersorlutik Oqartussat, Nunatta Katersugaasivia Allagaateqarfialu, Kommune Kujalleq, 

Nunaqarfinni Aqutsisut, Savaatillit, Danmarkimi Kulturstyrelse takornarialerisullu. Nakkutilliisut arlallit 

oqartussaasut sinnerlugit nakkutilliisuutitani sinniisuutitaasut qanimut suleqatigalugit ulluinnarni 

ingerlatsineq najugaqarfimmi allattoqarfiup ingerlatsisuanit siulersorneqassaaq. 

Nunaminertani itsarnitsanit eriagisassat tamarmik eqqissisimatitsisarneq aamma allatigut kulturikkut 

eriagisassani kulturikkut kingornussatut illersuineq pillugu Inatsisartut Inatsisaannit illersorneqarput. 

Inatsimmit taassuminnga illukunut tamarmiusunut illersuiffissatut killeqarfik 20 meteriusoq 

qulakkeerneqarpoq, nunaateqarnikkut naatitsiniarnermik suliat eqqarsaatigissanngikkaanni, taakkunanimi 

eriagisamiit meterit marluk tikillugit naatitsinermut tunngatillugu suliaqartoqarsinnaammat. Sissarluttumi 

(cp) 

3) aamma Qaqortukuluumi illukoqarfiit (cp 5) suli allatut immikkut "nunaminertatut kulturikkut 

kingornutassiatut" illersugaapput, eriagisammi eqqaat sukanganerusumik illersuiffissatut 

killeqarfeqartinneqarmata, aasaaneranilu taakkunani savat neriniarsinnaanerat eqqaasanngikkaanni 

nunaateqarnikkut suliaqarfigeqqusaanngilluinnarlutik.  Qassiarsummi (cp 1) aamma Igalikumi (cp 2) 

illukoqarfiit kommunimi pilersaarsuiorneq tunngavigalugu aamma immikkut illersuiffissatut 

killeqarfeqartinneqarput. 

Nunaminertani illut eqqissisimatitat itsarnitsanit eriagisassat pillugit inatsimmit assinganit 

illersorneqarput, matumanimi ingitsiterneqaqqusaannginnerannik qulakkiigaammata 

allannguutaasinnaasullu nakkutigineqaqqissaartarlutik. Nunatta Katersugaasiveqarfiata 

Allagaateqarfiatalu akisussaaffik oqartussaasutut tigumiarpaat, illullu eqqissisimatitat 

aserfallatsaalineqarnissaannut siunnersuinissamik paasissutissiinissanillu neqerooruteqartartussaallutik. 

Tamatuma saniatigut kommunimi pilersaarusiorneq aqqutigalugu illut eqqissisimatitat illersorneqarput. 

Naleqartitat tamakku Kujataata inissisimaffianut qitiusumik inissisimapput, aqutsinissamillu 

pilersaarummi pingaarnertut naleqartitat tamakku illersornissaat piuinnarnissaallu 

qitiutinneqarput.

3. Aqutsinermut pilersaarutip anguniagaa 
Aqutsinermut pilersaarutip pingaarnertut anguniagaraa silarsuarmut tamarmut immikkut 

pingaaruteqartunik naleqartitanik illersuinissaq, tamannalu nunat assigiinngitsut akornanni nunallu 

immikkoortuini naleqartitat, takorluukkat malittarisassallu ataqqillugit Kujataata 

nunarsuarmioqatigiinnut kingornutassanngorneranut tunngaviuvoq. 

Matumani pineqarput nunaminertat inuit suliaannit sunnikkat, tassaallutik ukiuni akullerni ullutsinnilu 

nunarsuatsinni nunaateqarsinnaanerup avannamut killeqarfippiaani inissisimasut.  Nunap ilaa inuiaat 

Europap avannaani nunaatilittut piniartutullu inuuniuteqarsimasut assigalugit itsarnitsanik 

innarlerneqarpianngitsunik takussutissartallit tassaapput 900-kkut naalerneranniit 1400-kkut qeqqanni 

paasiuminaatsumik tammarnerisa tungaannut inuusimasut. Kujataani nunasisimasut tassaapput nunarsuaq 

kaajallareerlugu kangianiit aamma kitaaniit inuiaat naapeqqinneri tamannalu immikkuullarissutut 

taaneqarsinnaavoq. 

Kujataani nunaminertat nunarsuarmiunut kingornutassiat toqqarneqartut pillugit allaatiginninneq 

nunaminertat UNESCOs World Heritage Listimut (Nunarsuarmi kingornutassiat allattorsimaffiannut) 

ilanngunneqarnissamut qinnuteqarnermi toqqarneqarnissamut paasissutissani atuarneqarsinnaavoq. 

Nunaminertani pingaarnertut naleqartitanik qulakkeerinninniarnermi naleqquttunik aqutsinissamut 

sakkussaq tassaavoq aqutsinermut pilersaarut. 

Aqutsinermut pilersaarutip pingaarnertut siunertaraa: 

- kulturikkut naleqartitat nunaateqarnerlu 

illersussallugit 

- illuutit allanngutsaalissallugit, 

- nunaminertat atorneqarnissaat inerisassallugu, 

- nunaminertat nunarsuarmiunut kingornutassiat ilisimaneqarnerat siaruartissallugu, 

      -    Nunarsuarmiunut kingornutassiaqarfimmik nunaminertallu asseqanngitsumik   

           naleqassusaannik atuisut kikkuugaluartulluunniit paasisimasaqarnissaasa     

           qulakkeerneqarnissaat, kiisalu nunaminertat nunarsuarmiunut kingornutassiaqarfiit   

           pillugit innuttaasut tulluusimaaruteqarnerat, soqutiginninnerat ataqqinninnerallu  

           annertusassallugit. 

      -    Atuisut kikkuugaluartulluunniit pisuunnguallaataasunik paasinartunillu  

           misigisaqarnissaannut periarfissanik qulakkeerinninnissaq,  

      -    nunaqavissut aallaavigalugit takornariaqarnerup ineriartortinnissaata qulakkeernissaa,  

      -    nunaminertanut tunngatillugu atueriaatsit soqutigisallillu assigiinngitsu aallaavigalu-      

          git tulluartumik oqimaaqatigiitsumik ineriartortitsinissaq pilersissallugu. 

      -    Ilisimatusarnerup tapersersornissaa, tamatumalu saniatigut nalunaarsuinerit                                    

najukkamilu innuttaaqataasunut ingerlatitseqqiinissamik qulakkeerinninnissaq, taamatullu 

ilisimatusartunut allanut soqutigisaqartunullu iluaqutaanissaq. 

Nunaminertat nunarsuarmiunut kingornutassiat pillugit allaatiginninnerit 

sukumiinerusut atuarusukkukkit toqqaaniarnermi tunngavilersuutit 

innersuussutigineqarput.  

Aqutsinermut pilersaarusiaq sulinermut sakkussiaavoq, nunaminertallu 

ineriartortinneqarneranni piffissap ingerlanerani tulluarsarneqassalluni. 

Taamaammat suliniutinik maannakkut ingerlanneqartunik, kiisalu qaninnerusoq 

ungasinerusorlu isigalugu suliniutinik takorluukkanik imaqarluni. 

4. Nunaminertat nunarsuarmiunut kingornutassiat akisusaaffigineqarnerat 
Nunat tamalaat akornanni nunarsuarmi kingornussat allattorsimaffiat UNESCO-mit aqunneqarpoq, 1972-

imilu Nunarsuarmi kingornussat isumaqatigiissutaannit aallaaveqartuulluni, tamassumalu nunarsuarmi 

nunat kulturillu assissaqanngitsut kinguaariinnut tullinnguuttunut pigiinnarneqarnissaat siunertaraa. 

UNESCO-mut tunngatillugu Naalagaaffeqatigiit sinnerlugit Danmarkimi Kulturstyrelsip nunaminertat 

kingornutassiat pingaarnertut akisussaaffigai, UNESCO-mullu attaveqarneq siulersugaralugu. 

Naalagaaffimmi oqartussaasunut tunngatillugu Namminersorlutik Oqartussat nunatsinni nunaminertanut 

nunarsuarmiunut kingornutassianut pingaarnertut akisussaasuupput. Kujataa nunatut inuit suliaannit 

sunnikkatut qinnuteqaataammat pingaarnertut akisussaaffik Kultureqarnermut 

Naalakkersuisoqarfimmiippoq, tassanilu kulturikkut oqaluttuarisaanermi eriagisassatut naleqartitat 

inissisimallutik. 

Pingaarnertut nakkutilliineq kulturikkullu oqaluttuarisaanikkut eriagisat isumagineqarnerat Nunatta 

Katugaasiviata Allagaateqarfiatalu ataaniippoq, inatsisit atuuttut najoqq. 

Kommune Kujalliup nunaminertani suliniutit sammisallu akisussaaffigai, nunatsinni kommuninut 

malittarisassat najoqq. 

Takutitassiaq 1. Kujataani nunaminertat nunarsuarmi kingornutassatut qinnutiginerini aaliangiisussat 
aaqqissugaanerat. 

Kujataani nunaminertat nunarsuarniunut kingornutassianut akisussaaffik Namminersorlutik 

Oqartussat, Nunatta Katersugaasiviata Allagaateqarfia Kommune Kujalliullu akornanni 

agguataarneqarpoq. Inatsit malillugit (takuuk Kapitali 5) suliassanik agguataarineq 

ingerlanneqarpoq. 

Aqutsisoqatigiit pillugit aaqqissuussaanikkut takussutissiaq 

 

  

 

 

Slots- og 

Kulturstyrelsen 

•Nunatta 

Katersugaasivia 

Allagaateqarfialu 

Namminersorlutik 
Oqartussat 

Kommune Kujalleq 
7 ■  

4.1 Aaqqissuussaaneq 
 
Aqutsisoqatigiit  

UNESCO-p Nunarsuarmiunut Allattorsimaffianut toqqarneqarnissamut piareersaanermi aqutsisoqatigiit 

toqqaannartumik Kommune Kujallermi borgmesterimut Kultureqarnermullu Naalakkersuisumut 

atassuteqartussat pilersinneqarput. 

Aqutsisoqatigiit pingaarnertut suleqataasut sisamat sinniisuutitaqartut ukuusut: Danmarkimi 

Kulturstyrelse, Namminersorlutik Oqartussat, Kommune Kujalleq aamma Nunatta Katersugaasivia 

Allagaateqarfialu. 

Aqutsisoqatigiit pingaarnertut pilersaarusiamut attuumassuteqartunut suleqataasunut taaneqartunut kiisalu 

UNESCO-p ataqatigiimmik aaqqissuussineranut attuumassuteqarneq suliaraa. Tamatuma saniatigut 

aaqqissuussaanermut aningaasaqarnermullu aqutsisoqatigiit pingaanertut akisussaasuupput. 

Nunaminertat Nunarsuarmiunut kingornussat allattorsimaffianut ilanngunneqarmata aqutsisoqatigiit 

aalajangersimasut pilersinneqarput, siunissamilu nunaminertat nunarsuarmiunut kingornutassiat 

nakkutigissallugit. Aqutsisoqatigiit taakku ukunannga ilaasortaqartinneqarput: 

•  Kommune Kujalleq sinniisuutitassaminik marlunnik toqqaavoq: 

o  Kommunimi pisortaqarfimmiit sinniisuutitaq ataaseq (siulittaasoq) 

o  Igaliku, Qassiarsuk aamma Narsarsuaq sinnerlugit nunaqarfinnut aqutsisuniit 

sinniisuutitaq ataaseq. 

•  Danmarkimi Kulturstyrelsimiit sinniisuutitaq ataaseq 

•  Namminersorlutik Oqartussat sinniisuutitanik marlunnik toqqaapput; 

o Kultureqarnermut Naalakkersuisoqarfimmiit ataaseq 

o Inuussutissarsiornermut Naalakkersuisoqarfimmiit ataaseq 

•  Nunatta Katersugaasivia Allatugaateqarfialu sinniisuutitanik marlunnik toqqaavoq 

o Pingaarnertut kulturikkut kingornutassiaqarfimmiit sinniisuutitaq ataaseq 

o Illuutit sinnerlutgit sinniisuutitaq ataaseq

 

 

 

 

 

 

Nunaminertani "kingornutassiaqarfimmut aqutsisoq/site manager" (suliniummik aqutsisoq) 

aqutsisoqatigiinnut allatsitut inissisimavoq. Nunaminertat nunarsuarmiunut kingornutassiat pillugit 

ukiumoortumik ataasiarluni ataatsimiittoqartarnissaa pilersaarutaavoq, siammasissuuneq aamma 

ungasissutsit peqqutigalugit elektronikki atorlugu attaveqaatit aqqutigalugit nalinginnaasumik 

attaveqaqatigiinnerit ingerlanneqartassallutik. 

Aqutsisoqatigiit suliassaat piginnaatitaaffiilu 

Aqutsisoqatigiit 

Kujataani nunaminertat 

pingaarnertut 

aqunneqarnissaat 

UNESCO-mullu 

atassuteqartarneq 

oqaloqatigiissutigissavaat isummerfigissallugulu. Siuliani akisussaaffittut agguataarineq naapertorlugu 

inaarutaasumik aalajangiisoqartassaaq. 

Aqutsisoqatigiit ilaatigut makku oqaloqatigiissutigisassavaat: 

 Imaani, nunami silaannarmilu angalanernut suliniutinullu pingaarnertut malittarisassat. 

 Nunaminertat nunarsuarmiunut kingornutassiat inissisimanerat ataqqillugu inuussutissarsiornikkut, 

sukisaarsaartarfitsigut, takornariaqarnikkut kiisalu ilisimatusarnikkut nunaminertani sammisat qanoq 

ingerlanneqarsinnaaneri. 

 Piffissalersukkatigut UNESCO-mut nalunaarusiortarnernut pingaarnertut sinaakkutit. 

 Aqutsinermut pilersaarutip nalilersorlugulu nutartertarnissaa. 

 Nunaminertat nakkutigineqarnerannut pilersaarutip nalilersorlugulu nutartertarnissaa. 

 Nunaminertani nunarsuarmiunut kingornutassiani nunaminertani naleqartitat    

pitsaanerpaaffianiitinniarlugit suliniutit assigiinngitsut. 

 Suliniutit siunnersuutigineqartut qanoq aningaasalersorneqarsinnaanerat. 

 

4.2 Pilersaarusiornermut suleqatigiissitat  

Ingerlatseqatigiit 

Ulluinnarni ingerlatsineq, pilersaarutit ilaasa nakkutiginissaat piviusunngortinnissaallu 

kingornutassiaqarfimmut aqutsisup nakkutilliisoq (Park Ranger) aamma Kujataani Nunaminertat 

nunarsuarmiunut kingornutassiat pillugit Ingerlatseqatigiit peqatigalugit ingerlassavai. 

Suleqatigiit Nunatta Katersugaasivianit Allagaateqarfianillu (NKA) sulianut immikkut 

ilisimasalinnit, Kommune Kujallermit najukkamilu attuumassuteqartunit inuttalersugaapput. 

Inuttalerneqarnissaat imatut aaqqissugaavoq: 

1.  NKA-mi itsarsuarnitsanik misissuisartuniit sinniisuutitaq ataaseq 

2.  NKA-mi illulioriaatsit pillugit kulturikkut kingornussalerisuniit sinniisuutitaq  

                ataaseq 

3.  KK-mi katersugaasivinniit sinniisuutitaq ataaseq 

4.  KK-mi inuussutissarsiortuniit/takornarialerisuniit sinniisuutitaq  

                ataaseq 

5. KK-mi teknikkimut avatangiisinullu ingerlatsivimmiit sinniisuutitaq ataaseq 

6. Savaatillit peqatigiiffianni SPS-imi nunaminertani savaatillit sinnerlugit  

               siniisuutitaq ataaseq 

7. Nunaqarfinni aqutsisut/Nunaqarfinni allaffiit sinnerlugit sinniisuutitaq ataaseq 

 

Ingerlatseqatigiit pillugit aaqqissuussaanermut takussutissiaq 

 

Suleqatigiit qaammatit pingasukkaarlutik nunaminertat qanoq issusaasa killiffiat suliniutillu nutaat 

ataqatigiissaarnissaat (oqarasuaatikkut) ataatsimiissutigisassavaat.  

Ingerlatsisoqatigiit suliassaasa allaatigineqarnerat: 

 Nunaminertat nunarsuarmiunut kingornutassiat ingerlanneqarnerisa nakkutigineqarnerisalu 

malinnaaviginissaat kiisalu suliniutit nutaat piviusunngortinnissaat.  

 Pisariaqartitsineq naappertorlugu aqutsinissamut nakkutilliinissamullu pilersaarutit 

misissornissaanut aqutsisoqatigiinnut uparuaanissaq / eqqaasitsinissaq. 

 Sillimanissaq pillugu pilersitsillunilu isumaginninnissaq. 

 Akuttoqatigiimmik UNESCO-mut nalunaarusiortarnissaq. 

 Nunaminertani suliassat isumaginerat ataqatigiissaassallugu. 

 

Nagugaqarfimmi soqutigisaqaqatigiit. 

Nunarsuarmiunut kingornutassiat pillugit suliniummut erseqqissaasartussanik immikkut 

attavigisartagassanik siammasinnerusumik inuttalersukkanik pilersitsisoqarsinnaavoq. Attavigisartagassat 

pingaarnertut siunertaat tassaavoq najukkami innuttaasut suliamut peqataatinneqarnissaat, soqutiginnittut 

susoqarneranik ilisimatissallugit kiisalu suliat ingerlaqqinnissaannut isumassarsiorfigisassallugit. 

Attavigisartagassat tassaassapput innuttaasut nunaminertani ineriartortitsinissamut immikkut 

soqutigisallit, taakkununnga ilaallutik savaatillit, niuertut, takornarialerisut il. il. Attaveqaqatigiinneq 

najukkami ataatsimiittarnerit aqqutigalugit kiisalu tusagassiornikkut arlaatigullu qarasaasiakkut 

attaveqaatitigut ingerlanneqartassaaq. 

Najukkami attaveqaqatigiinneq. 

Najukkami susassaqarfiit, inunnik sullissiviit, inuuussutissarsiortut aamma kattuffiit/peqatigiiffiit 

paasissutissinneqassapput, saqqumilaartunillu pisoqartillugu tusarniaavigineqartassallutik. 

 

4.3 Kingornutassiaqarfimmut aqutsisoqarfik. 

Kommune Kujallermi allaffik kingornutassiaqarfimmut aqutsisoqarfiusoq pilersinneqassaaq, tassanilu 

nunaminertat ulluinnarni ingerlanneqarnerat, nakkutigineqarnerat, nittarsaanneqarnerat / 

paasissutissiivigineqarnerat ineriartortinneqarnerallu akisussaaffigineqassaaq. 

Aaqqissugaaneq  

Takornariaqarnermut sullissivik imminut pigisutut ingerlanneqartoq Destination South Greenland 

pilersinneqarpoq, ilaatigut takornarialerisunit aningaasalersorneqartoq atsioqatigiinnikkullu kommunimut 

kiffartuussisoq.  Peqatigiiffik taanna takornariaqarnermut siunnersortimik/ aqutsisumik atorfinitsitsivoq, 

taassumalu kujataani kingornutassiaqarfinni allanilu soorlu Uunartumi Ikigaani allanilu pilersaarusiat 

aqullugillu siulersussavai. Kingornutassiaqarfimmut aqutsisoqarfittut allaffik suliffeqarfittut imminut 

pigisutut pilersinneqarpoq, taavalu kommunimit, Namminersorlutik Oqartussanit, aningaasaateqarfinnit 

isaatitsissutaasinnaasunillu allanit aningaasalersorneqarluni. 

Peqatigiiffiup taassuma isumaginissaanut kingornutassiaqarfimmut aqutsisoq atorfinitsinneqarpoq. 

Tamatuma saniatigut nunaminertat nakkutiginissaannut nakkutilliisoq / Park Ranger ataaseq 

(ajornanngippat marluk). 

Kommunip, Namminersorlutik Oqartussat kiisalu Nunatta Katersugaasiviata nunaminertanut 

tunngatillugu pisussaaffiisa ingerlanneqarnissaat isumagineqarnissaallu oqartussaasunit 

taakkartorneqartunit isumagineqassapput, taamaattorli suliniummik aqutsisoq suleqatigalugu 

ataqatigiissaarisoralugulu. Nunaqarfinni allaffeqarfinnit sullinneqarnissamut suliniummi aqutsisoq 

aamma akiliuteqarluni sullinneqarsinnaavoq – assersuutigalugu paasissutissanik ingerlatitseqqiinnikkut, 

paasissutissiivinnik sullissinikkut, nakkutilliinikkut il.il. kiisalu suliniutinut atugassanik 

aningaasaateqarfinnut qinnuteqaasiornikkut. Qulaani taaneqartuni ingerlatseqatigiinni 

kingornutassiaqarfimmut aqutsisoq siulittaasutut ilanngutsinneqarpoq. 

Kingornutassiaqarfimmut aqutsisup suliassai: 

• Aqutsinermut pilersaarutip piviusunngortinneqarnissaa (tulluarsaanermut, 

piviusunngortitsinermut, ukiumoortumik naliliisarnernut, aamma ajornanngippat ulluinnarni 

ingerlatsinermut tunngatillugu aaqqiissuteqarnernut). 

• Suliniutit aningaasaliiffigineqarnissaannut aningaasaliisussarsiorneq (suliniutinut 

assigiinngitsunut aningaasaliisussarsiorneq, missingersuusiorneq, naatsorsuusiorneq kiisalu 

nalunaarusiorneq). 

• Nunaminertani pilersaarutit aqunneqarnissaat. 

• Najukkami innuttaasunut attaveqarneq. 

• Kingornutassiaqarfiit pillugit paasissutissiineq ingerlatitseqqiinerlu. 

• Nakkutiginninneq, upalungaarsimaneq kiisalu kingornutassiaqarfiit ineriartornerit pillugit 

nalunaarusiorneq. 

• Suliniutinik piviusunngortitsiniarnermut atatillugu akuersissutinik il.il. pissarsiniarneq. 

• Suleqatigiissitami (-ni) ilaasortaaneq.  

• Aningaasartuutit nakkutiginerat. 

• Nunaminertanut nunarsuarmiunut kingornutassianut qinnutigineqartunut tunngatillugu 

pisortatigoortumik tikeraat isumaginissaat (saqqummiinerit, ataatsimiinerit, takutitsinerit, 

ajornanngippat nakkutilliisoq suleqatigalugu). 

• Aqutsisoqatigiinni allattaaneq. 

• Najukkami aqutsuisoqatigiinni siulittaasuuneq 

• Nunarsuarmioqatigiinnut kingornutassiani allani suliniutinut aqutsisunik suleqateqarneq.  

Kingornutassiaqarfimmut aqutsisup Kommune Kujalleq qullersarivaa. Akisussaaffinnik 

aalajangersakkanik agguataarinermut tunngatillugu Kulturimut Naalakkersuisoqarfik suleqatigalugu 

nunaminertat kingornutassiat aqunneqarnissaat. Nakkutilliisunut / Park Rangerinut tunngatillugu 

kingornutassiaqarfimmut aqutsisoq atorfinitsitsisinnaanermut ilitsersuisinnaanermullu pisussaaffeqarpoq. 

4.4 Nakkutilliisoq 

2018-imi nakkutilliisumik / Park Rangerimik atorfinitsitsisoqarpoq (ajornanngippat kingusinnerusukkut 

aamma ataatsimik ilallugu). Ajornanngippat suliassaq inunnut arlalinnut nunaminertani pineqartuni 

tallimaniittuni suliassanut assingusunut attuumassuteqareersunut agguaanneqarsinnaavoq. 

Suliassat  

- Nunaminertani pinngortitatigut kulturikkullu nakkutilliineq.  

- Nunaminertani ineriartorfiusinnaasunik nakkutilliineq, 

           Atuisunut tikeraanullu ilitsersuineq paasissutissiinerlu. 

- Ukiuunerani kingornutassiaqarfimmik aqutsisup allaffissornikkut assigiinngitsutigut   

     suliaqarneranik ikiuunneq. 

- Inatsisitigut unioqqutitsisimanermik kiisalu aarlerinartoqartillugu upalungaarsimanermik  

     misissuineq, nalunaarusiorneq qisuariarnerlu. 

      -    Nunaminertani torersaaneq / eqqagassalerineq. 

Piginnaasat 

Nakkutilliisoq inussiarnersuussaaq, pissutsinut paasisimasaqarluartoq kiisalu kalaallisut, qallunaatut 

tuluttullu oqaaseqartuussalluni. Tamatuma saniatigut nakkutilliisoq naleqquttunik piginnaasaqassaaq, 

assersuutigalugu kørekorteqassalluni, ikiueqqaarsinnaassalluni, immakkullu angalanermi najoqqutassat 

ilisimasaqarfigissallugit. 

5 Nuna tamakkerlugu inatsisiliorneq 
Kapitalimi uani nunatta nammineq inatsisai immikkut ittut nunarsuarmiunut kingornutassiaqarfimmi 

suliassatut qinnutigineqartunut immikkut attuumassuteqartut nassuiarneqarput. Inatsit atuuttut 

nunaminertamullu nalunaarutitut siunnersuut takussitissaq 11a-tut kakkiunneqarput. 

5.1 Kulturikkut eriagisassanut inatsit 

Kalaallit Nunaat kulturikkut eriagisassanik eqqissisimatitsinissamut allatigullu kulturikkut eriagisassanut 

illersuinissamut immikkut inatsiseqarnikkut inatsisitigut aaqqiissuteqarnikuuvoq. Eqqissisimatitsisarneq 

aamma allatigut kulturikkut eriagisassanik kulturikkut kingornussatut illersuineq pillugu Inatsisartut 

Inatsisaat nr. 11, 19 maj 2010-meersutigut ingerlanneqarpoq (Kulturikkut eriagisassanut inatsit). Inatsit 

2010-mi juulip aallaqqaataanni atuutilerpoq.  

Kulturikkut eriagisassanut inatsimmi aallaqqaasiutitut inatsimmi siunertaasoq aalajangersarneqarpoq. 

Tassani ilaatigut allassimavoq inatsisartut inatsisaat kulturikkut eriagisassat kulturikkut pisuussutitut, 

ilisimatuussutsikkut paasissutissarsiorfissatut, aammalu massakkut inuusut siunissamilu kinguaassat 

misigisaqarnerannut, imminnut paasisarnerannut, atugarissaarnerannut aammalu sulinerannut eriagisassat 

tamakku ataavartumik tunngavittut paarineqarnissaaasa saniatigut nunatut akisussaaffimmik tigusinermut 

inatsit taanna ilaasoq. Allassimavortaaq inatsimmi isumagineqartut ilagigaat silarsuup inuiassuillu 

oqaluttuassartaannut Kalaallit Nunaanni kulturikkut kingornussat pingaarutilimmik ilaammata, aammalu 

Kalaallit Nunaat eqqissisimatitsisarluni allatigullu kulturikkut illersuisarluni silarsuarmioqatigiit 

kulturikkut kingornussaannik illersueqataammat. 

Immikkut pisoqartillugu kiisalu inuiaqatigiinni ineriartorneq eqqarsaatigalugu, eqqissisimatitassatut 

eqqarsaatigisanik imaluunniit allatigut kulturikkut eriagisassanik illersuinermut imaluunniit kulturikkut 

eriagisassatut illersukkanik eqqissisimatitanillu pioreersunik allannguinissamut 

atorunnaarsitsinissamulluunniit inatsit Naalakkersuisunut periarfissiivoq. 

Inuiaqatigiit ineriartornissaat eqqarsaatigalugu Naalakkersuisut aalajangiissappata, kulturikkut 

eriagisassap, ilisimasat paasissutissallu taassuma iluaniittut ilanngullugit, illersoruminartumik 

uppernarsarneqarnissaa qanoq qulakkeerneqassanersoq Naalakkersuisunit aalajangiivigineqassaaq. 

Kulturikkut eriagisassanut inatsisikkuttaaq nassuiarneqarpoq kulturikkut eriagisassat, tassalu qanganitsat 

eriagisassat, sanaartukkat, kulturikkullu oqaluttuarisaanermi nunaminertat pingaarutillit, taakkulu 

immikkuullarissut ataasiakkaat qanoq paasineqassanersut. Inatsit qanganitsat eriagisassat imaaliinnarlugit 

peerneqarsinnaanngitsut, sanaartukkat nunaminertallu kulturikkut oqaluttuarisaanermut tunngassuteqartut 

pillugit nassuiaanermik immikkullu malittarisassanik imaqarpoq. 

Piffiit kulturikkut oqaluttuarisaanermut tunngassutillit. 

Piffiit kulturikkut oqaluttuarisaanermut tunngassutillit tassaapput kulturikkut oqaluttuarisaanermut 

pingaaruteqartut. 

Nunarsuarmiunut kingornutassiaq nunaminertaq piukkunneqartoq, kulturikkut oqaluttuarisaanermut 

naleqarpoq, taamaalillunilu kulturikkut eriagisassanut inatsit naapertorlugu nunaminertaq kulturikkut 

oqaluttuarisaanikkut imalittut isigineqarluni, inatsit naapertorlugu illersorneqarsinnaasoq. 

Nunaminertaq kulturikkut oqaluttuarisaanermik imalik eqqartorneqartillugu, piutiinnarnissaa 

illersorneqarnissaaluunniit pingaaruteqarluartillugu, kulturikkut eriagisassanut inatsit naapertorlugu, 

nunaminertaq kulturikkut oqaluttuarisaanermut pingaarutilik eqqissisimatitsinikkut imaluunniit allatigut 

kulturikkut eriagisassatut illersorneqarsinnaavoq. Nalunaaruteqareernermi tusarniaareernermilu 

tamatumunnga Nunatta Katersugaasivia Allagaateqarfialu aalajangiisussaavoq. Tusarniaanermi 

ilaatinneqassapput: 

inuit tamat, piginnittoq, nunaminertami atuisut nunamiluunniit atuinissamik pisussaaffillit 



16 

 

(Pilersaarusiornermut inatsit, takuuk immikkoortoq 5.4) aamma kommune kulturikkut oqaluttuarisaanermi 

nunaminertap sumiiffianiittoq, Naalakkersuisut, Naalakkersuisut peqataasullu pisariaqartut allat. Taamatullu 

inatsit naapertorlugu kulturikkut kingornussassat pillugit siunnersuisoqatigiit pilersinneqartut immikkut 

tusarniaaffigineqassallutik. 

 

Sumiiffiit kulturikkut oqaluttuarisaanermi pingaarutillit eqqissisimatitassanngortinneqarnerannut 

allatulluunniit kulturikkut kingornussatut illersugassanngortinneqarnerannut ilaavoq ataqatigiissuseq, 

kulturikkut eriagisassat arlaqartut imaluunniit sumiiffiup immikkut pisimasoqarfiusup akornanni piusoq. 

Eqqissimasitsineq aammalu allatigut kulturikkut illersuineq inatsisitigut malitseqarpoq, taakku ilaat 

ataatsimoorput ilaallu assigiinngissuteqarlutik. Eqqissisimatitsineq allatulluunniit kulturikkut 

kingornussatut illersugassanngortitsineq pisinnaatitaaffimmik pigisaqartunit tamanit ataqqineqassapput, 

pisinnaatitaaffik qaqugukkut pilersimanersoq apeqqutaatinnagu. Taamaammat tamanna tamanut 

atuuttumik kinguneqassaaq. 

Eqqissisimatitsinerup kingunerisarpaa nunaminertami qanorluunniit innarliisinnaasunik 

ingerlatsisoqassanngitsoq, taamaallaat inuiaqatigiinnit ornigarneqarsinnaalluni. Immikkut 

tunngavissaqavitsillugu Nunatta Katersugaasivia Allagaateqarfialu tamatuminnga sanioqqutitsinissamik 

akuersisinnaavoq. 

Allatigut kulturikkut eriagisassanik illersuinerup kingunerisarpaa nunaminertap ilaanut tamarmulluunniit 

allannguutaasinnaasumik ajoqusiisinnaasumilluunniit arlaannaanik ingerlatsisoqarsinnaanngitsoq. 

Immikkut tunngavissaqavitsillugu Nunatta Katersugaasivia Allagaateqarfialu tamatuminnga 

sanioqqutitsinissamik akuersisinnaavoq. 

Taamaalilluni Kulturikkut eriagisassanut inatsimmi, allatigut kulturikkut eriagisassanik illersuiniarnermut 

periutsinik marlunnik ingerlatsisoqarpoq, ima paasillugu nunaminertami atuinissamut tunngatillugu 

illersuiniarneq eqqarsaatigalugu eqqissisimatitsineq sukannernerusumik illersuisuusoq, aappaalu allatigut 

kulturikkut eriagisassanik illersuiniarneq sukannernerunani.  

Naalakkersuisut Nunatta Katersugaasiviata Allagaateqarfiatalu inassuteqareerneratigut sumiiffiit 

kulturikkut oqaluttuarisaanermi pingaarutillit eqqissisimatitassanngortinneqarnissaannut allatulluunniit 

kulturikkut kingornussatut illersorneqarnissaannut malittarisassaliorsinnaapput, tamatumunnga 

ilanngullugit sumiiffiup killilerlugu nalunaarsorneqarnera, sumiiffiup atorneqarsinnaanera, sumiiffiup 

aqunneqarnera kiisalu sumiiffimmut ornigussinnaaneq ornigunnermilu akiliuteqarsinnaaneq. Matumani 

pineqartut eqqarsaatigalugit nalunaarummik aalajangersaasoqarsimavoq (takuuk immikkoortoq 5.2). 

Nunatta Katersugaasiviata Allagaateqarfiatalu eqqissisimatitassanngortitsinermik allatulluunniit 

kulturikkut kingornussatut illersugassanngortitsinermik, aamma taakkuninnga allannguinermik 

imaluunniit atorunnaarsitsinermik aalajangiinerit, aalajangiinermiit ullut 14-it qaangiutsinnagit tamanut 

nalunaarutigissavai.  Tamatuma peqatigisaanik piginnittoq, atuisut nunaminertamik 

atugassanngortitsivigineqarsimasut imaluunniit nunaminertamik atuinissamut allatigut pisinnaatitaasut 

aammalu kommune kulturikkut eriagisassaqarfiusoq aammalu attuumassuteqartut allat 

ilisimatinneqassapput. 

Nunatta Katersugaasiviata Allagaateqarfiatalu sumiiffiit kulturikkut oqaluttuarisaanermi pingaaruteqartut 

eqqissisimatitaasut allatulluunniit kulturikkut kingornussatut illersugaasut tamaasa nalunaarsussavai, 

matumani ilanngullugit eqqissimatitassanngortitsinermi allatulluunniit kulturikkut kingornussatut 

illersugassanngortitsinermi piumasaqaataasut. 

Nunatta Katersugaasiviata Allagaateqarfiatalu sumiiffiit kulturikkut oqaluttuarisaanermi pingaaruteqartut 

eqqissisimatitat allatulluunniit kulturikkut kingornussatut illersugaasut nakkutigissavai, aningaasanullu 

inatsimmi aningaasaliissutit iluanni sumiiffiit illersugassanngortinneqarsimasut aserfallatsaalineqarnissaat 

isumagissallugu. 

 

Qanganitsat eriagisassat nunami atavissut peerneqarsinnaanngitsut: 

Kulturikkut eriagisassanut inatsimmi aamma qanganitsanut eriagisassanut nunami atavissunut 

sanaartukkanullu immikkut kapitalinik imaqarpoq. Nunaminertanut kulturikkut oqaluttuarisaanermut 

pingaarutilinnut sanilliullugit imaaliallaanaq peerneqarsinnaanngitsunut kulturikkut eriagisassanut 

inatsisip iluani immikkoortortami ataasiinnarmik illersuuteqarpoq, tassalu eqqissisimatitsineq. 

Qanganitsat eriagisassat nunami atavissut tassaapput inoqarsimaneranut ersiutit tigussaasut, qangaaniilli 

piusut taakkualu sumiiffimminni attuumassuteqarfii. 

Eriagisassanut nunami atavissunut tunngatillugu taakku inatsimmik aalajangiinikkut 

eqqissisimatitaareerput. Itsarnitsat nunaannarmiittut aammalu ukioq 1900 sioqqullugu 

napparneqarsimasut, ilaatillugit illukoqarfiit, nunaqarfitoqqat, iliveqarfitoqqat ilerrillu ataasiakkat 

tamarmik eqqissisimatitaapput. Ilerrit nunaannarmiittut 1900-meersut kingornalu pilersinneqartut aamma 

inatsit naapertorlugu ingerlaannaq eqqissisimatitanngortarput. 

Qanganitsat eriagisassat nunami atavissut ingerlaannaq eqqissisimatitanngortartut saniatigut, 

sanaartukkat, iliveqarfiit atorunnaarnikut, inussuit, narsartat ujaqqanillu ungaluliat 1900-kkut kingorna 

pilersinneqartut tusarniaanermi akissuteqaatit aqqutigalugit oqaluttuarisaanikkut pingaaruteqarpata, 

eqqissisimatinneqarnissaannut Nunatta Katersugaasivia Allagaateqarfialu siumut tusarniaareerluni 

aalajangiisinnaavoq. 

Naalakkersuisut Nunatta Katersugaasiviata Allagaateqarfiatalu inassuteqaateqarnera naapertorlugu, 

qanganitsat eriagisassat nunami atavissutt eqqissisimatinneqarnissaat malittarisassaliuussinnaavaat, 

eqqissisimatitsinissamut piumasaqaatit ilanngullugit. 

Eqqissisimatitsineq tassaavoq, eqqissisimatitat ajoquserneqassanngitsut, allanngutsaaliorneqassasut 

imaluunniit ilaannakortumik tamakkiisumilluunniit nuunneqassanngitsut. Qanganitsanit eriagisassaniit 

nunami atavissuniit 2 meterisut ungasitsigisup iluani suugaluartunilluunniit ingerlatsisoqaqqusaanngilaq.  

Qanganitsanit eriagisassaniit imaaliallaannarlugit peerneqarsinnaanngitsuniit 2 meterimiit 20 meterisut 

ungasitsigisup iluani suugaluartunilluunniit ingerlatsisoqaqqusaanngilaq, nunalerinikkut ingerlatsinerit 

qanganitsanullu eriagisassanut orniguttut aqqusineeraliuunnerat eqqaassanngikkaanni.  Nunalerinikkut 

ingerlatanut ilaapput nunap qaavaniit 15 cm tikillugu itissusilimmut nunap qaavanik assallatserineq, 

naggorissaaneq, ikkussuineq kiisalu nunaminertap ivigartortitsivittut atorneqarnera.  Nunalerinikkut 

ingerlatanut allanut, matumanittaaq ujaraajaanissamut, kiisalu paasissutissanut nivinngaaviliinissamut, 

eqqaavinnik allanillu inuit qanganitsanut eriagisassanut nunami atavissunut tikitsisinnaanerannut 

iluaqutaasinnaasunik ikkussinissamut Nunatta Katersugaasivia Allagaateqarfialu 

akuersissuteqarsinnaavoq. Nunatta Katersugaasiviata Allagaateqarfiatalu immikkut 

tunngavissaqavitsillugu aalajangersakkat allanngortinnissaat akuersissutigisinnaavai. 

Sumiiffimmut qanganitsap eriagisassap inissisimaffigisaanut pisinnaatitaanermik pigisaqartunit 

tamanit eqqissisimatitsineq ataqqineqassaaq, pisinnaatitaanerup qanga atuutilersimanera 

apeqqutaatinnagu. 

Kulturikkut eriagisassaqarfimmisut eqqissisitsinerit taama ittut, allannguinerit 

eqqissisimatitsinermilluunniit atorunnaarsitsinerit tamanut nalunaarutigineqartassapput. 

Kulturikkut eriagisassaqarfimmisut Nunatta Katersugaasivia Allagaateqarfialu qanganitsanik nunami 

atavissunik eqqissisitanik ilisimaneqartunik tamanik nalunaarsuissaaq, tassungalu ilanngullu 

eqqissisitsinermi piumasaqaatigineqartut ilanngullugit nalunaarsussavai, aammalu Nunatta 

Katersugaasiviata Toqqorsiviatalu qanganitsat eriagisassat nunami atavissut eqqissisitat nakkutigissavai. 

Nunatta Katersugaasiviata Allagaateqarfiatalu aningaasanut inatsimmi aningaasaliissutit iluini qanganitsat 

eriagisassat nunami atavissut pingaaruteqartut aserfallatsaalineqarnissaat isumagissavaa. 

Kulturikkut eriagisassanut inatsit qanganitsanik eriagisassanut aammalu tigussaasumik 

pilersaarusiornermut atatillugu aammalu assaanissamut piareersarnermut atasumik qanganitsat 

eriagisassat nunami atavissut isumannaarneqarneri pillugit aalajangersakkanik imaqarpoq. 

Aalajangersakkami Nunatta Katersugaasiviata Allagaateqarfiatalu pisussanngortitaapput nunaminertanik 

pilersaarusiornermut aatsitassalerinermullu oqartussaasut susassaqartullu allat, nunap pisuussutaanik 

atuinermik suliaqartut suleqatigalugit qanganitsat eriagisassat nunami atavissut aamma ilisimasat 

paasissutissallu taakkunannga pilersut siunissaq eqqarsaatigalugu isumannaarnissaat sulissutigissallugu. 

Assinganillu nunaminertanik pilersaarusiornermut aatsitassalerinermullu oqartussat allallu nunap piinik 

atuinermik suliaqartut, pilersaarusiornerminni akuersissutillu suliarinerini qanganitsanik eriagisassanik 

nunami atavissunik attuisinnaasut suliaritillugit Nunatta Katersugaasivia Allagaateqarfialu 

akulerutsittassavaat. 

Nunaminertanik pilersaarusiornermut aatsitassalerinermullu oqartussat allallu nunap piinik atuinermik 

suliaqartut, akuersissutinik qanganitsanik eriagisassanik nunami atavissunik attuisinnaasunik 

suliaqarnerminnut atatillugu kulturikkut eriagisassanut inatsimmi imarisaasut pillugit qinnuteqartoq 

nalunaarfigisassavaat.  

Annerusunik nunniortoqartillugu sanaartortitsisut kulturikkut eriagisassanut inatsisikkuttaaq 

pisussaaffilerneqartarput pilersaarusiornerminni Nunatta Katersugaasivianik Allagaafeqarfianillu 

peqataatitsisussanngorlugit. 

Tamatumunnga atatillugu kulturikkut eriagisassanut inatsit aamma itsarnisarsiuut takusaasarneri 

misissuisarnerilu pillugit aalajangersakkanik imaqarpoq, tassungalu ilaapput taakku qanoq 

pilertortigisumik ingerlanneqassanersut, aammalu tamakkununnga aningaasartuutinik kikkut 

isumaginnissanersut. 

Nunami assaanerit aallartissinnaanersut, qanganitsanik eriagisassanik nunami atavissunik imaluunniit 

qanganisarsiornikkut naliliinermik misissuinerillu, sunninnginneraat Nunatta Katersugaasiviata 

Allagaateqarfiatalu aalajangiiffigissavaa.  Aalajangiinermi pingaartinneqassapput qanganitsat eriagisassat 

nunami atavissut illersorneqarnissaat, qanganisarsiornikkut naliliinerit misissuinerillu 

ingerlanneqarnissaasa qularnaarnissaat assaanerullu aallartinneqarnissaanut periarfissat. 

Assaanerup nalaani qanganitsamik eriagisassamik nunami atavissumi naammattuuisoqarpat 

sanaartortitsisup nassaarneq erngertumik Nunatta Katersugaasivianut Allagaateqarfianullu 

nalunaarutigissavaa, suliarlu - qanganitsamik eriagisassamik nunami atavissunik attuinera naapertorlugu 

- unitsinneqassaaq. Qanganisarsiornikkut misissuisoqassanersoq imaluunniit eqqissisimatitsinissaq 

siunertaralugu suliamik aallartitsisoqassanersoq, Nunatta Katersugaasiviata Allagaateqarfiatalu 

aalajangissavaa. 

Nunatta Katersugaasivia Allagaateqarfialu qanganitsat eriagisassat nunami atavissut aammalu nassaat 

assaaviginissaannut suliffeqarfinnut allanut imaluunniit ilisimatusarnikkut soqutigisaqaqatigiinnut 

akuersissuteqarsinnaavoq, akuersissutinullu atasumik piumasaqaasiorluni. 

 

Sanaartukkat: 

Illu tassaavoq illu pineqartoq tamarmi, illup silataa, illup ilai ataasiakkaat illullu avatangiisai qaninnerit, 

nalilerneqassallunilu ataatsimut isigalugu ilai eriagisassatut illersugassatulluunniit nalilerneqassanersut. 



19 

 

Nunatta Katersuagaasivia Allagaateqarfialu siumut tusarniaareertillugu aatsaat sanaartukkat 

eqqissisimatitaalernissaannik aalajangiisoqarsinnaavoq. Sanaartukkat oqaluttuarisaanikkut imaluunniit 

illulioriaaseq patsisaalluni immikkuullarissumik pingaaruteqassaaq. 

Naalakkersuisut, Nunatta Katersugaasiviata Allagaateqarfiatalu inassuteqareerneratigut illunik 

eqqissisimatitassanngortitsisarneq pillugu malittarisassiuussisinnaapput, eqqissisimatitsinermut 

piumasaqaataasussat ilanngullugit. 

Eqqissimatitsineq illumut immikkut pisinnaatitaaffimmik pigisaqartut tamarmik ataqqissavaat, 

pisinnaatitaaffik qaqugukkut pilersimanersoq apeqqutaatinnagu. 

Illunik eqqissisimatitassanngortitsinerup malitsigissavaa illup aserfallatsaaliorneqarnissaanut immikkut 

pisussaaffeqarneq aamma sanaartorfigineqarsinnaaneranut killilerneqarneq. Illu eqqissisimatitaq 

piginnittunit isumannaatsumik aserfallatsaalineqassaaq eqqissisimatitassanngortitsinermut 

naapertuuttumik.  

Nalinginnaasumik aserfallatsaaliuineq pissaaq atortussat, periutsit qalipaatillu maannamut atorneqartut 

atorlugit, illullu eqqissisimatitassanngortitaasimasup eqqissisimatitassanngortitsinerup nalaani qanoq 

issusia isikkualu naapertorlugit. Immikkut ittumik Nunatta Katersugaasiviata Allagaateqarfiatalu 

atortussat, periutsit qalipaatillu maannamut atorneqartut atornissaannik piumasaqaat sanioqqussinnaavaa. 

Illumi eqqissisimatitassanngortitami sanaartornerit tamarmik Nunatta Katersugaasivianit 

Allagaateqarfiannillu akuerineqaqqaassapput, suliaq illup ilaanut eqqissisimatitassanngortitsinermi 

pineqartunut ilaappat, aammalu suliaq nalinginnaasumik aserfallatsaaliinermit annertuneruppat.  Nunatta 

Katersugaasivia Allagaateqarfialu akuersissummut atasumik piumasaqaateqarsinnaavoq. 

Qinnuteqartoqareerneratigut Nunatta Katersugaasivia Allagaateqarfialu aalajangersinnaavoq illumi 

eqqissisimatitassanngortitami aserfallatsaaliuinermut imaluunniit sanaartornermut aningaasartuutit 

aningaasanut inatsimmi aningaasaliissutit iluannit tamakkiisumik ilaannakortumilluunnit 

aningaasartuutigineqassanersut. 

Nunatta Katersugaasiviata Toqqorsiviatalu eqqissisimatitat aammalu allannguutit imaluunniit 

eqqissisimatitsinermik atorunnaarsitsinerit avammut saqqummiuttassavai, tamatumuuna aalajangiinermiit 

ullut 14-t qaangiutsinnagit tamanna pisassalluni. Piginnittoq, atuisut nunaminertamik tunineqarsimasut, 

allatulluunniit illumik atuisinnaatitaasut kommunilu illup inissisimaffigisaa, kiisalu susassaqartut allat 

tamarmik toqqaannartumik ilisimatinneqassapput.  

Eqqissisimatitassanngortitsinernik aalajangiinerit Nunatta Katersugaasiviata Allagaateqarfiatalu 

piumasaqaateqarneratigut Kalaallit Nunaanni Eqqartuussivimmit nalunaarsorneqassapput.  Piginnittut 

nikinneri Kalaallit Nunaanni Eqqartuussiviup Nunatta Katersugaasivianut Allagaateqarfianullu 

nalunaarutigissavai.  

Illut eqqissisimatitaasut Nunatta Katersugaasiviata Allagaateqarfiatalu nalunaarsussavai, 

eqqissisimatitassanngortitsinermi piumasaqaataasut ilanngullugit.  

Nunatta Katersugaasiviata Allagaateqarfiatalu illut eqqissisimatitat nakkutigissavai. 

 

5.2 Kulturikkut kingornussassatut illersuineq alla pillugu nalunaarut 

Qassiarsuup, Igalikup, Sissarluttup, Tasilikuluullip, Arpatsiviup aammalu Qaqortukulooq-

Upernaviarsuup eqqaani nunaminertani killilikkani kulturikkut eriagisassaqarfiit allatigut 

illersorneqarnissaannik nalunaarut atulersinneqarpoq, Kulturikkut eriagisassat pillugit inatsit 

naapertorlugu nalunaarusiornissamik Nunatta Katersugaasiviata Allagaateqarfiatalu 

inassuteqaateqarneratigut. 

Nalunaarut 2016-imi atuutilerpoq. 

Piffiup killilerneqarnera nalunaarutikkut aalajangerneqarpoq. Ilaatigut nalunaarummi pingaarnertut 

allaaserineqarneratigut, nunap assingatigut naleqqatigullu, nalunaarummut kakkiussatut 

ilanngunneqartukkut pivoq. 

Tamatuma saniatigut nalunaarummi piffiit taakku ataatsimut isigalugit kiisalu piffiit ataasiakkaat 

tikissinnaaneri taakkunanilu atuisinnaaneq pillugit aaliangersagaqarpoq. Nalunaarummi killeqarfinni 

aalajangersaaviusuni nunaminertamut ornigussinnaanermut aalajangersagaqarpoq, nunaminertanilu 

kulturikkut oqaluttuarisaanermut pingaarutilinni aalajangiussani ornigunnissamut akiliuteqarnissaq 

piumasaqaataasinnaavoq, akiliutigineqartut nunaminertani akiliuteqarfiusussatut aalajangersaaviusuni 

ingerlatsinissamut sanaartukkanut, aserfallatsaaliinermut, ingerlatsinermut pilersitsinernullu 

aningaasartuutinik tamakkiisumik ilaannakortumilluunniit matussusiinissamut atorneqarnissaat 

siunertaavoq. 

Nalunaarummi killiussatut aalajangersaavigineqartut ilaatigut inatsimmi pingaarnertut killiliussanik 

aalajangiiffiusunik erseqqissaasuupput, ilaatigut qanganitsat eriagisassat nunami atavissut 

eqqissisimatitsinermut sanaartukkanut kiisalu nunaminertanut kulturikkut oqaluttuarisaanermut 

pingaartinneqartuni allatigut kulturikkut eriagiasassanut eqqissisimatitsinernullu malittarisassanik 

ataqqinnilluni ornigunneq atuinerlu ingerlanneqassasoq. Naggataatigut nunaminertani kulturikkut 

oqaluttuarisaanermut pingaaruteqartunut ornigunnermi atuinermilu nunaminertat aqunneqarnissaannut 

pilersaarut suliarineqartoq ataqqillugu pissasoq aalajangersaavigineqarpoq. 

Mingutsitsinissamut inerteqquteqartumik kiisalu naasunik nunamillu atuinermi sinaakkutinik 

aalajangersakkanik nalunaarut imaqarpoq. Tassungalu ilanngullugu inuussutissarsiornermut, 

savaateqarnermut allatigullu nunalerinermut atasumik suliat ingerlaannarsinnaanerat 

aalajangersarneqarpoq, taamaaliornermili nalunaarutikkut siunertaasoq aammalu sumiiffiit taakku 

atorneqarnerannut ataatsimut malittarisassat malinneqassallutik. Tamatuma saniatigut tupinik 

nappaanermi, ikumatitsinermi, kisarnermi nunamullu qaqinermi piffissap ilaani killiliinermik 

aalajangersagaqarluni. Naggataatigut aalajangerneqarpoq matumunnga malittarisassat Kommune 

Kujallermi kommunalbestyrelsimit aalajangersaavigineqarsinnaasut. 

Tamatuma saniatigut ingerlatsinissamut nakkutilliinissamullu nalunaarummi aalajangersagaqarpoq. Nunatta 

Katersugaasiviata Allagaateqarfiatalu Kommune Kujallermilu kommunalbestyrelsip 

isumasioqatigiinnerisigut kiisalu soqutigisaqatigiit attuumassutillit peqataatinneqarnerisigut nunaminertat 

ingerlanneqarnissaat, taamatullu aqutsinermut pilersaarut ataavartumik nutarterneqartassasoq 

aalajangiivigineqarpoq. Matumani atuarneqarsinnaavoq aqutsinermut pilersaarut ingerlatsivinni 

assigiinngitsuni ingerlatsinissamut sakkussaasoq, matumani nunaminertat kulturikkut oqaluttuarisaanikkut 

pingaaruteqartut naleqartitallu attanneqarnissaat ataavarnissaallu qulakkeerumallugu, ilutigalugulu inuit 

amerlanerit nunaminertanukarsinnaanerat taakkulu ingerlaavartumik atorneqarsinnaanerat 

ineriartortinneqarnerallu qulakkeerneqarniassammat. 

 

Nalunaarummittaaq aalajangiiffigineqarpoq Kommune Kujallermi nalunaarutip malinneqarnissaa 

kommunalbestyrelsip nakkutigissagaa. 

Kiisalu nalunarummi unioqqutitsisunut iliuusereriikkanut kinguneqartitsinissamut najoqqutassanik 

aalajangersagaqarpoq. 

 

5.3 Katersugaasivimmut inatsit 

Nunatsinni kulturikkut kingornussat tigussaasut tigussaanngitsullu katersugaasiveqarnermut 

inatsisitigut tammatsaalineqarnissaat siunertarineqarpoq aammalu nunatsinnit katersugaasiviit 

sulinerannik suleqatigiinnerannillu siuarsaanissaq siunertarineqarluni. 

Kulturikkut kingornussat tigussaasut tigussaanngitsullu qanoq paasineqassanersut inatsimmi 

nassuiarneqarput. Kulturikkut kingornussat tigussaasut tassaapput tigussaasut nikisinneqarsinnaasut, 

illut kiisalu kulturikkut avatangiisit inuiaqatigiit ineriartornerinik piffissatigut imaluunniit 

tunngaviatigut nalunaajaasut. Kulturikkut kingornussat tigussaanngitsut tassaapput periaatsit, 

takorluukkat, ersersitsinerit, ilisimasat, piginnaasat aammalu atortut kulturikkullu iliorfiit taakkununnga 

atasut, inuiaqatigiinnit, eqimattanit ilaatigullu inunnit ataasiakkaanit kulturikkut nammineq 

kingornussarsiatut akuerisaasut. 

Kalaallit Nunaanni kulturikkut kingornussassanik tammatsaaliiniarluni katersugaasiveqarfiit 

nalunaarsuinissamik, katersinissamik, piutitsiinnarnissamik, ilisimatusarnissamik, ineriartortitsinissamik 

kiisalu ingerlatitseqqiinissamik suliaqartussaavoq, taamatullu Kalaallit Nunaanni kulturikkut 

pinngortitatigullu oqaluttuarisaaneranik qaammarsaanissaq, katersat inuiaqatigiinnit 

ornigarsinnaalertitsinissaq, ilisimatusarnissamut katersanik atuisinnaatitsinissaq kiisalu ilisimatusarnerup 

inerneranik ilisimasaqalersitsinissamik siammarterinissaq. 

Katersugaasiveqarfiit nuna tamakkerlugu suliassaat Nunatta Katersugaasivianit Allagaateqarfianillu 

isumagineqartarput. Inatsimmi katersugaasiviit nalunaarsuinissaat, katersuinissaat, katersugaatinik 

takussutissaasunik pilersitsineq ingerlatsinerlu, kulturikkut oqaluttuarisaanermik ilisimatusarneq, 

saqqummiineq allallu pillugit suliassaanut malittarisassat sukumiinerusut aalajangersarneqarput. 

Itsarnisanik illersuinissamut aamma Katersugaasiveqarnikkut inatsimmi malittarisassanik 

aalajangersagaqarpoq. Nuna tamakkerlugu kulturikkut itsarnisat nunalu tamakkerlugu pinngortitatigut 

itsarnisat qanoq paasineqarnissaat pillugu inatsimmi nassuiarneqarpoq. Naalagaaffimmi kulturikkut 

itsarnisaanngitsunik imaluunniit pinngortitatigut itsarnisaanngitsunik immikkut pingaaruteqartutut 

Nunatta Katersugaasivia Allagaateqarfialu immikkoortitsisinnaapput, Kalaallit Nunaata kulturikkut 

oqaluttuarisaaneranik pingaaruteqarneranik qaammarsaasinnaagunik. 

Naalagaaffimmi kulturikkut pinngortitatigulluunniit itsarnisat Kalaallit Nunaanni Namminersorlutik 

Oqartussanit pigineqarput, pequtilli immikkoortinneqartut pequtinut piginnittumit pigineqarlutik. 

Itsarnisamik nassaartumut imaluunniit pissarsiaqartumut nalunaarutiginnittussaatitaanermut 

Katersugaasiveqarnikkut inatsimmi malittarisassanik aalajangersagaqarpoq, soorluttaaq itsarnisanik 

nassaarnermi qanoq iliuuseqartoqarnissaanik matumanilu toqqortarinninnissamut tunniussinissamullu 

ilitsersuuteqarluni. 

Tamatuma saniatigut pequtinik pissarsinermi nioqquteqarnermilu malittarisassanik inatsimmi 
aalajangersagaqarpoq. 

5.4 Pilersaarusiornermut inatsit 
Pilersaarusiornermut inatsit atorlugu (Pilersaarusiorneq aamma nunaminertat atorneqartarnerat pillugit 

Inatsisartut inatsisissaat nr. 17, 17. november 2010-imeersoq) nunatsinni nunaminertat atorneqarnerat 

naleqqussarneqassaaq, taamaammallu nunarsuarmiunut kingornutassianut illersuinissamut 

ineriartortitsinissamullu attuumassuteqarluarpoq. 

Pilersaarusiornermut inatsisip siunertaa: 

 § 1.  Inatsisartut inatsisaata siunertaraa nunap nunaminertaasa inuiaqatigiit eqqarsaatigalugit 

ataatsimut naliliineq tunngavigalugu atorneqarnissaat qularnaarneqassasoq.  Siunertaq una ima 

anguneqassaaq 

1)  pinngortitamut illersuinikkut, 

2)  nunaannaap aamma inuit sanaartugaasa akornanni inuiaqatigiinnut naleqquttumik 

immikkoortiterinerup naammassineqarnera 

2) nunap nunaminertai pilersaarusiornermut atatillugu inuussutissarsiornikkut, inuiaqatigiinni 

avatangiisitigullu iluaqutaasumik ineriartortinneqarnerisigut, 

4)  innuttaasut nunaminertat atorneqarnissaat pillugu pilersaarusiornermi 

peqataatinnerisigut, aamma  

5) nr. 1-imiit 4-mut aalajangiussinerit sanaartorfissanut aningaasaqarnermillu 

pilersaarusiornermut ataqatigiissinnerisigut. 

 

Pilersaarusiornermut kommunit akisussaapput, Namminersorlutilli Oqartussat nakkutilliisuupput 

aammalu nunat tamakkerlugu peqqussusiorsinnaatitaallutik imaluunniit kommunit suut aalajangersimasut 

pillugit pilersaarusiornissaannik peqqusisinnaallutik. Tamatumani Kommunip pilersaarusiornera 

qasseerpassuartigut inatsisinut allanut imaluunniit taakku naapertorlugit allaffissornikkut 

maleruaqqusanut allanut pituttorsimassaaq. Matumani immikkut attuumassuteqarfigineqartutut 

taaneqarsinnaasut tassaapput kulturikkut eriagisassanut inatsit kiisalu kommunimi pilersaarusiornermi 

allanngutsaaliuisussaanermik nakkutiginnittussaaneq pillugu Namminersornerullutik Oqartussat 

nalunaarutaat nr. 31, 30.oktober 1991-imeersoq. 

Kommunimut pilersaarutit sapaatip akunneri arfinilinni tamanut tusarniaassutigineqareerlutik 

kommunalbestyrelsimit akuersissutigineqartarput. Pingaarnertut aaqqissuussaanermik pingaarnertullu 

aalajangersakkanik pilersaarutit imaqartarput, tamakkulu kommunip pilersaarusiorfigineqarneranut 

tapiliussatigut kiisalu aalajangersakkat sukumiinerusutigut, kommunalbestyrelsip immikkut 

akuersissuteqarfigisinnaasatigut aatsaat allanngortinneqarsinnaasarput. 

UNESCO-p nunarsuarmiunut kingorutassiaatut piukkunneqartup nassuiarneqarnerani kommunip 

pilersaarusiorfigineqarnerani pilersaarusiornermi inatsit malittarisassaq pingaarnertut 

inissinneqarsinnaavoq, toqqaasoqareerneranilu ilanngunneqarsinnaalluni. 

Nunap kimilluunniit pigineqarsinnaannginnera Kalaallit Nunaanni pilersaarusiortarnermi 

immikkuullarissuuvoq. Nunaminertamik atuisinnaatitaanermut aalajangersimasumik 

akuersissuteqartoqarsinnaavoq, kisiannili atuisinnaatitaaneq aningaasatigut 

qularnaveeqqusiunneqarsinnaanngilaq imaluunniit nioqqutigineqarsinnaanani, taamaallaalli 

nunaminertami illuutit akuerisaasut kisimik taama pineqarsinnaallutik. Nunaminertamik atugassiinermi 

siunertamut taamaallaat atuisinnaatitaaneq atuuppoq. Taamaalilluni nunaminertami ataatsimi 

atuisinnaatitaasut arlaliusinnaapput. Assersuutigalugu nunaminertaq savanit imaluunniit tuttunit 

ivigartortitsinissamut immikkoortinneqarsinnaavoq, kiisalu ikittuinnarnut sunngiffimmi 

illuaqqiorfiusinnaalluni. Siunertat taakku marluk imminnut mattutinnginnerat eqqarsaatigalugu, 

assersuutigalugu illuaqqat ima amerlatigilerpata neriniartitsineq mattunneqassalluni, taava 

atuisinnaatitaanerit assigiinngitsut qassiit Pilersaarusiortarnermut inatsit eqqarsaatigalugu 

ajornartorsiutaanavianngillat.  

Sanaartorfissatut taasap iluani nunaminertanik atugassiinikkut sanaartugassap inissisisimaffissaa 

qinnutigineqartarpoq. Illup pigisap eqqaani ungaluliiniaraanni immikkut nunamik tunniussisoqarnissaa 

pisariaqarpoq, aamma ungaluit sanaartorfiup iluaniikkaluarpataluunniit. Aatsaat nunaminertamik 

atugassanngortitsinissaq piumasarineqartarpoq nunaminertaq kikkunnut tamanut atugassiaq qaammatit 

marluk sinnerlugit tamanit atorneqarsinnaajunnaartussaagaangat. Asimi illuaraliussagaanni 

nunaminertamik atugassinneqarnissaq piumasaqaataavoq, illuaqqalli eqqaani kisarsimasarfik 

aalajangersimasoq taama ittumik piumasaqarfigineqanngilaq. 

5.5 Inatsit allat 
Inatsisit taaneqartut saniatigut allanik inatsiseqarlunilu malittarisassaqarpoq, soorlu nunalerinermi 

inuussutissarsiornermilu suliat, avatangiisit, uumasut aammalu naasut eqqarsaatigalugit. 

Matumani ilaatigut ”Kalaallit Nunaanni pinngortitamik allanngutsaaliuineq pillugu Inatsisartut 

inatsisaanni nr. 11-mi 12. november 1980-imeersoq” 

Nunalerineq pillugu Inatsisartut inatsisaat nr. 5, 2. maj 1996-imeersoq 

6 Nunaminertani naleqartitat 
 

Nunaminertami toqqarneqartumi naleqartitat tullinnguuttutigut allaaserineqarput. 

Toqqarneqartut suliarineqarnerani Kujataa ima nassuaatigineqarpoq: 

”Kujataa - Nunatsinni issittumi kiannerulaartumi nuna nunaateqarfiusoq”, nunatta kujataani 

Kommune Kujallermiippoq. Nunaminertat inassutigineqartut tallimaapput, taakku tamarmiullutik 

nunaleriviusumi inooqatigiinni nunalerisuni inuit aqutsinerlu eqqarsaatigalugit qitiupput, 

nunalerisoqarfiit taakku nersutaateqarnermik miluumasunillu imarmiunik piniarnermik 

tunngaveqarput, kristusip inunngornerata kingorna ukioq 1000 missaanni qallunaatsiaanit 

nunasisunit aallarnigaallutik ullumilu kalaallit nunalerineratigut nanginneqarsimallutik. 

Nunat tamarmiusut neriniartitsiveqarfiit, narsaatit, illukoqarfiit aammalu illuliat nalitsinneersut 

Issittumi inuit nunassittarnerannut nunaminertanillu atuinerannut immikkuullarissumut, nunalerinikkut 

immikuullarissumik kultureqarfiusumut takussutissaapput. Kujataa Europap avataani Europamiut 

nunaseqqaarfigaat Issittumi nunaleriveqarfittut siullerpaajulluni. Tamatuma nassatarisaanik nuna 

inunnit ilusilersuganngorsimavoq, tassa ukiut akulliit nalaanni aammalu nalitsinni 

neriniartitsiviusarluni, taamaalilluni ivigarinnersaqartitsilersimavoq orpigaqarfiullunilu, illullu 

pukkitsut ilisarnaataapput, avinngarusimasunik nunaateqarfiusarlutik narsaatinit 

avatangerneqarsimasunik. Kujataani nuna Europap avannaamiut ukiuni akullerni kulturiannik 

annertuumik qaqutigoortumillu tammatsaaliiffiuvoq. Kingornutassiaqarfiup immikkoortui taakku 

tallimat qanganitsannik tamanik peqarput, Kristusip inunngornera kingorna 1000-1500-kkunni 

qallunaatsiaatoqqat kulturiannik illulioriaatsinik eqqaassutissaalluartunik takussutissartalinnik 

ersersitsiviullutik kiisalu kalaallit 1700-kkunniit kingornamullu nunalerinermut 

naleqqussarsimanerannut takussutissaqarfiullutik. 

Naleqartitat anguniakkallu 

Naleqartitat suussusersineqartut nunatamut toqqakkamut attuumassuteqarput, tassungalu atatillugu 

anguniakkat attuumassuteqartut saqqummiunneqarput:  

Naleqartitat: Kujataata nunarsuarmiunut 
kingornutassiaqarfittut 
immikkoortortai 

Siunertat 

Nunap tungaatigut 
naleqartitat  

Qallunaatsiaanit naggueqatigiinnillu inunnit 
issittumi nunalerineq 

Qanganitsat eriagisassat nunami atavissut 

Piffiup immikkuullarissusia        
oqaluttuarisaanikkullu pingaaruteqassusia 
ataqqillugu nunalerinerup 
illersorneqarnissaa 
ineriartortinneqarnissaalu. 

Qallunaatsiaat illukuinut, naggueqatigiit 
inuit najuaqarfiinut kiisalu nunalerinermut 
nutaaliaasumut ilisimasanik tikeraanut 
najukkamilu atuisunut ingerlatitseqqiineq 

Kulturikkut naleqartitat Qallunaatsiaat naggueqatigiillu inuit 
najugaqarfigisimasaat oqaluttuarisaanermut 
kulturikkut pingaaruteqartut 

Sanaartukkat 

Nunalerineq nutaaliaanerusoq 

Sukisaarsaarnermi atuineq  

Nunaminertami kulturikkut naleqartitat 
eqqissimatinneqarnerat 

Illunik eriagisassanik qulakkeerineq 
asserfallatsaaliinerlu 

Nunalerinermik nutaaliaasumik attassineq 
ineriartortitsinerlu 

Nunaminertani angalanermi takornarianut 
malittarisaliorneq 

Uumasoqassutsip 
naleqassusaa 

Nunaminertani uumasut naasullu  
Tikeraat amerliartornerini silaannaallu 
allanngoriartornerani 
artukkiinnginnissamut atatillugu 
qulakkeerinissaq 

Aningaasaqarnikkut 
naleqartitat  

Nunalerineq nutaaliaanerusoq 

Takornariaqarfissaq 

Piniarneq Aalisarnerlu 

Nunalerinermik 
ineriartortitseqqinninnissaanut 
qulakkeerineq inuussutissarsiutitigullu  
nutaaliorneq 

Kalaallit Nunaanni avataanilu 
Nunarsuarmioqatigiinnut kingornutassiap 
ilisimalerneqarnissaanik siammarterineq  

Nunatap siunissami 
piutiinnarneqarnissaanut 
ingerlateqqinneqarnissaanillu 
qulakkeeriniarluni, sumiiffimmik nunatami 
isertitaqarnerup annertusarneqarnissaa  

Atuilluartumik takornarialerinermik 
qulakkeerinissaq, matumanilu 
nunaminertani takornarissat 
angallanneranik naleqqussaaneq 

Kommune Kujallermi 
paasissutissiisarfinnik 
kingusinnerusukkullu tikeraat 
saaffiginnittarfiinik pilersitsinikkut 
nunarsuarmiunut kingornutassiaqarfiit 
pillugit paasissutissiisassalluni. 

Piffimmi tamaani aningaasarsiornermut 
iluaqutaasumik piujuaannartitsineq 
tunngavigalugu ineriartortitsineq. 

Ilisimatusarnermi 
ilinniarnermilu 
naleqartitat 

Najugaqarfiit kulturikkut 

oqaluttuarisaanermi pingaarutillit 

Inuuniarnermi atukkat immikkut ittut 

Nunalerinerup ilisimatusarfigineqarnera 

aammalu ineriartortitsineq Silap pissusiata 

allanngoriartornera 

Naalagaaffimmut kiisalu nunat 
assigiinngitsut akornannut 
iluaqutaasussamik, nunaminertani 
ilisimatusarnissamut periarfissanik 
qulakkeerinninneq  

Ilisimatusarnerup inernerinik sumiiffimmi     
inuiaqatigiinnut, tikeraanut allanullu 
soqutigisaqartunut ingerlatitseqqiineq  

Upernaviarsummi ilisimatusarfiup 
ilisimatusarnerani nunalerinermilu 
ineriartortitsinermi tapersiineq 

Nunaminertani silap pissusaata 
allanngoriartornerata nakkutiginera 
ilisimatitsissutigineralu 

Isumaginninnermut 
allatigut naleqartitat 

Tulluusimaassuseq  

Sumiiffimmi nunatamik ineriartortitsineq  

Atuisut tamarmik nunaminertat 
immikkuullarissullu naleqarnerannik 
paasinnissinnaanerinik kiisalu 
nunaminertanik nunarsuarmioqatigiinnut 
kingornutassiat innuttaasunit 
tulluusimaaruteqarnerata 
periarfissaqartitsineratalu 
annertusinissaanut qulakkeerinninnissaq 



27 

 

 

 

7 Nunaminertani naleqartitanut atatillugu navianaatilinnut ingerlatsinissamullu 

iliuutsit  
Kapitalimi nunarsuarmioqatigiinnut kingornutassiaqarfimmut kingunipiloqartitsisinnaasunik pingaarnertut 

navianartorsiortitsisinnaasut (2015-imi septembarimi) naliliiffigineqarput. Matumani 

navianartorsiortitsisinnaasoq unammillernartutut paasineqassaaq, nunaminertanut kinguneqartitsereersoq 

imaluunniit kinguneqartitsisinnaasoq pineqarlutik. 

Skiimakkut siunertarineqarpoq ajutoorfiusinnaasut suunersut tamakkulu pinngitsoortinniarlugit qanoq 

iliortoqarnissaa paasisimaneqalissasut. Ajutoorfiusinnaasut annerit suussusersiniarnerat iliuusissallu 

nassaariniarneqarnerat kikkut attuumassuteqartut peqatigalugit ingerlasimavoq. 

Sammisaq: Patsisaasoq/navianaat: Naleqartitanik 
tulliuttunik 
illersuinissaq 
pisariaqartitsisoq: 

Ingerlatsinermut 
atatillugu 

suliniutit: 

Qanganitsat eriagisassat 
nunami atavissut.  

Patsisaasoq: Nunalerinermut, 
nunaqarfinnik 
ineriartortitsinermut 
takornariaqarnermullu 
atatillugu suliarineqartut. 
Navianaat: Atortorissaarutit 
nutaat nunalerinerillu 
allineqarnerat 
assaaffioreersunut 
assaaffigineqanngitsunullu 
ajoqusiisinnaavoq. 

Takornariat 
naleqqutinngitsumik 
pissusilersornermikkut 
qanganitsanik eriagisassanik 
nungullartitsisinnaapput 
imaluunniit ajoqusiisinnaapput. 

Patsisaasoq: Silap pissusaata 
allanngoriartornera. Navianaat: 
Sila kiannerusoq/silap 
kiassusaata nikerarnera, 
siallernerulerneralu 
qanganitsanut eriagisassanut 
asertorterisinnaasumik nunami 
naasut 
suujunnaarsinneqarneranik, 
nunap sisoorneranik 
qarsutsinermillu 
kinguneqarsinnaavoq. 

Patsisaasoq: Nunaminertat 
eqqaanni 
aatsitassarsioriataarsinnaanera
t. 

Navianaat: Nunalerinerup 
kulturianut akornusersuineq. 

Nuna inuit suliaannit 
sunnigaq 
qallunaatsiaat 
naggueqatigiillu inuit 
illukui 

Nunaminertani 
piukkussani 
kulturikkut 
naleqartitanut 
atatillugu 
takujuminaallisitsisin
naanera. 

Eqqissisimatitaanermut 
inatsimmik ataavartumik 
paasititsiniaaneq il.il., 
nalunaaqutsersuinerit, 
unioqqutitsinermilu 
unnerluussineq 

Takussutissaq takuuk: Illukut 
isumaginissaannut iliuusissatut 
pilersaarut. 

Suliniutit nutaat pinnginnerani 
sammineq/oqaloqatigiinneq 
pillugit savaatilinnut 
ilisimatitsineq. Nunaminertat 
pillugit Aqutsisut 
aatsitassarsiornerup 
ineriartortinneqarnera 
sumiiffiullu eqqaani 
inuussutissarsiornerit allat 
malinnaaffigissavaat, 
siunissamilu ujarlernissamut 
akuersissutit il.il. 

pillugit tusarniaaffiussallutik. 

Nunaminertat pillugit 
Aqutsisut aatsitassarsiornerup 
ineriartortinneqarnera 
sumiiffiullu eqqaani 
inuussutissarsiornerit allat 
malinnaaffigissavaat, 
siunissamilu 

ujarlernissamut akuersissutit 
pillugit tusarniaaffiussallutik. 

Sanaartukkanik 
eqqissisimatitsineq allallu 
kulturikkut 
tammatsaaliornerat. 

Patsisaaa: Iluarsartuussineq 
ilassusiinerlu 

Navianaat: Sanaartoriaatsimik 
imaluunniit kulturikkut 
oqaluttuarisaanermi 
naleqartitanik 
ajorseriartitsineq. 

Patsisaa: Silap pissusaata 
allanngoriartornera ¨ 

Navianaat: Sila 
kiannerusoq/silap kiassusaata 
nikerarnera, 
siallernerulerneralu nunami 
naasut 
suujunnaarsinneqarneranik 
nunallu sisoorneranik 
kinguneqarsinnaavoq, 

Sanaartornermi 
ileqqut sulinermilu 
periutsit.  

Qangatut ujaqqanik 
illuliortarneq. 

Aserfallatsaaliinissamut kiisalu 
sanaartoriaatsimut 
malittarisassanik 
piginnittumut 
paasissutissiineq. 

Kommunimit 
nakkutiginninneq 
uparuaanerlu. 

Nunaminertani silap pissusaata 
allanngoriartarnera pillugu 
nakkutilliineq ilisimatitsinerlu. 

 qarsutsinerillu sanaartukkanut 
aserorterisinnaasut. 
nakkutigalugillu 
ilisimatitsissutiginerat 

  

Nunalerineq Patsisaa: Sammisaqarneruneq. 

Navianaat: Nunap inuit 
suliaannit sunnerneqarnera. 

Nunalerinerup kulturianut 
akornusiineq. 

Patsisaa:  nunaminertat 
eqqaanni 
aatsitassarsiortoqarsinnaanera.  

Navianaat: Nunalerinermi 
kulturimut akornusiineq. 

Nalitsinni 
nunalerineq. 

Piffimmi suliat pilluguit 
malittarisassanik malitsitsineq. 

Nunaminertat pillugit Aqutsisut 
aatsitassarsiornerup 
ineriartortinneqarnera 
sumiiffiullu eqqaani 
inuussutissarsiornerit allat 
malinnaaffigissavaat, 
siunissamilu 
misissueqqissaarnissamut 
akuersissutit 
tusarniaaffiussallutik. 

Takornariaqarneq Patsisaa: Illukut eqqannguanni 
ingerlaartoqarnera. 

Navianaat: Illukunut 
innarliinissaa. 

Naasunik nungusaaneq. 

Kajungernassusiisa 
allanngornerat, 
naammassisaqarsinnaassutsip 
amigarnera, aammalu piffiit 
tallimaasut 
orninneqarsinnaanerannut 
tunngasut. 

Patsisaa: Eqqagassalerinermi 
ajornartorsiutit pioreersut 
kiisalu 
takornariaqarnerulerneranut 
atatillugu 
eqqagassaqarnerulernera 
Navianaat: Eqqagassat 
takussaasut nuna inuit 
suliaannit sunnigaq 
takujuminaatsuussaaq. 

Nuna inuit suliaannit 
sunnigaq 
qallunaatsiaat 
naggueqatigiillu inuit 
illukui. 

Aqquserngit umiarsualiviillu 
aammalu tamaani suliaqarluni 
angalanermut malittarisassat. 

Takornarialerinermik 
nakkutilliineq, 
naleqqussaanissamut suliniutinik 
assigisaanillu annertusaanissamik 
pisariaqartitsisoqarsinnaaneranik 
ataavartumik nalilersuineq. 

Takornariat 
kingornutassiaqarfinni 
angallannerisa 
misissueqqissaarfigineqarnerat, 
atortorissaarutinik 
pitsanngorsaaneq 
angallannermullu 
pilersaarusiorneq. 

Kommunip nunaqarfiini 
taakkunani marlunni nunamilu 
eqqagassalernerimut 
pilersaarusiornissaa. 

Inuussutissarsiutit allat 
Patsisaa: Inuussutissarsiutinik 
allanik ineriartortitsinissamut 
sanaartortoqarsinnaanera 
Navianaat:  Nunalerinerup 
kulturianut nunaminertanilu 
misigisassaasinnaasunut 
akornusiisinnaanera. 

Nunaminertani 
toqqakkani 
kulturikkut 
naleqartitanut 
atatillugu 
takujuminaallisitsisin
naanera. 

Kommunit pilersaarutip 
suliffeqarfiit nunaminertaniittut 
nutaat naleqqussarnissaanut 
atatillugu siunissami 
misissorneqarnissaa. 

   Attaveqaatit Patsisaa: Motorilinnik 
angallattoqarnerunera. 

Igaliku Kujallermit 
Qorlortorsuarmi sapusiamut 
aqquserngiortoqarsinnaanera. 

Navianaat:: Nipiliorneq 
mingutsitsinerlu 

Qanganitsanik 
eriagisassanik 
sunniineq. 

Nunalerinermut 
kulturimut 
ataatsimut isigalugu 
akornusiineq. 

Nunaminertami angallannermut 
aaqqissuussinerit ataavartumik 
ineriartortinneqarnerat 
matumani aqquserngit, 
pisuinnarnut aqqutiliat 
talittarfinnilu atortut 
ineriartortinnerat. 

Nunakkut motoorilinnik 
angallannerup annertusinissaa 
eqqarsaatigalugu kulturikkut 
eriagisassaqarfiit eqqaanni 
immikkut killilersuisoqarnissaa 
eqqarsaatigineqarpoq. 

 

Motoorilinnik imaatigut 
angallattoqarnerulernera 
talittarfiit naleqqussarnissaanik 
pisariaqartitsilissaaq, 
umiatsianiillu akornusersuinerit 
annikinnerpaaffissaanniitsillugit. 

Qaqortukuluumi (Hvalsø), 
Sissarluttumi Tasikuluulimmilu 
(Vatnahverfi) qulimiguullip 
mittarfissaanik 
nalunaaqutsersuineq 

 

 

 

 

  

 
Sukisaarsaarluni 
sammisaqartitsinerit  

Patsisaa: Nunaminertani inuit 
amerlinerat. 

Innermik atuineq 

 Navianaatit: Naasoqarnermut 
nungullarsaataasinnaanera 

Ikuallattoqarnissaanut 
aarlerinartoqarnerulernera 

Nuna inuit suliaannit 
sunnigaq 
qallunaatsiaat 
naggueqatigiillu inuit 
illukui. 

Igalikumi, Qassiarsummi 
Qanisartuunilu atortussat 
piareersarnissaannut atatillugu 
tupeqarfissanik 
nalunaaqutsiineq. 

Aqqusininngualiorneq 
pisuttuarfissallu aqqutissaanik 
nalunaaqutsiineq. 

Silami sammisassanut 
ilitsersuineq. 

Nunaqarfiup ineriartornera 
Patsisaa: Takornariaqarnikkut 
kiisalu aasarsiortarfinnik 
atuinermut tunngatillugu 
nunaqarfinni annertunerusumik 
suliaqarneq. 

Sullissivinni nukittorsaanermik 
ingerlatsivinnillu 
ineriartortitsinermik 
(nunaminertanik atuineq il.il.) 
pisariaqartitsineq. 

Navianaat: Nunaqarfimmi 
inuunermut tamakkiisumik 
isiginninnermut 
sunniuteqarnerlunnera. 

Kulturikkut nuna 
aamma  
Igalikumi 
Qassiarsummilu 
inuunerup 
tamakkiisumik 
isigineqarnera. 

Kingornutassiaqarfinut 
malittarisaliornermut 
paasissutissiisarneq 
tamatumunngalu atatillugu 
tusarniaaneq. 

Sullissiviit attaveqaatillu 
pitsanngorsakkat. 

Napparsimaveqarnikkut 
isumannaallisaanikkullu 
sullissinerit 

Patsisaa: Nunaminertani 
pineqartuni 
takornariaqarnerulernerata 
malitsigisaanik atortussat 
upalungaarsimanerillu 
pitsanngorsartariaqarnerat. 
Navianaat: Inuit 
akornusersinnaanerata. 
avatangiisillu 
sunnerneqarsinnaanerisa 
annertusinerat 

Innuttaasut 
takornarissallu 
inuulluataarnerat 
peqqissusaallu. 

Avatangiisinut 

illersuineq 

Nunaminertanullu tikittartut 
amerlineranut atatillugu 
atortussat upalungaartitallu 
nutarsarsinnaaneri. 

Ilisimatuussutsimut 
sammisassaqartitsiniarneq 

Patsisaa: nunaminertani 
suliaqartoqarnerulersinnaanera 

Navianaat: nunaminertani 
misigissanut 
akornutaasinnaanera Nuna inuit suliaannit 

sunnigaq 
qallunaatsiaat 
naggueqatigiillu Inuit 
illukui. 

Igalikumi 
Qassiarsummilu 
inuunerup 
tamakkiisumik 
isigineqarnera. 

Atortorissaaruteqarnerunissaat
a 
paasissutissiisoqarnerunissaata 
pisariaqartinnera immikkullu 
sammisaqartoqarnerulernerani 
piumasaqaatit. 

7.1 Aqutsinermi iliuuserineqartut  

Skema matuma siulianiittoq aallaavigalugu ajornartorsoorfiusinnaasut aqutsinikkullu iliuuserineqartut 
itisilerneqassapput. 

7.1.1 Qanganitsat eriagisassat nunami atavissut  

Silarsuarmioqatigiinnut kingornutassiaqarfinni qallunaatsiaat nunaateqarfigisimasaat amerlanerit 

ullumikkuttaaq nunalerivittut atorneqarput. Tamaani ipput nunaateqarfiit katillugit 22-usut, 

tamangajavimmik savaateqarfiusut.  Massakkut nunaateqarfiusut piffinni killilinni naatitsiviusinnasuni 

qallunaatsiaallu nunaateqarfigisimasaanni siammarsimapput, taamaammat nalitsinni nunaateqarfiit 

tamangajalluinnarmik qallunaatsiaqarfiusimasuniipput. 

 

Nunalerinerup ineriartornerata malitsigisaanik qallunaatsiaat illukoqarfiisa ilaanni narsaatit narsaatinik 

alliliinernit qallerneqalersimappullusooq, aammalu illukoqarfiit inuillu suliaat allat "tatineqariartuinnarput". 

Ajornartorsiulli taama annertutiginngimmat aalajangersakkanut Eqqissisimatitsisarneq aamma allatigut 

kulturikkut eriagisassanik kulturikkut kingornussatut illersuineq pillugu Inatsisartut Inatsisaanni nr. 11, 19. 

maj 2010-meersumi ittunut innersuussinikkut aaqqinneqarsinnnaavoq, aammalu Nunatta Katersugaasivia 

Allagaateqarfialu narsaatinik allilerinermut, savaasivinnik alliliinermut, aqqusinniornermut 

aqqusinernilluunniit pioreersunik allannguinermut qamutinillu ingerlaarfiliornermut allanullu atatillugu 

nalinginnaasumik tusarniaasaraangat aaqqinneqarsinnaasarluni. Aamma taama aaqqiisoqartarpoq 

masarsunnik narsanillu isugutasunik naatitsiviliariniakkanik kussiortoqaraangat. Masarsuit taama ittut 

qallunaatsiaat pikuinik aanaveersimatitsiviusimasut qasseerpasuupput - aamma qallunaatsiaat 

nunaateqarfigisimasaannut qanittumiinngikkaluartulluunniit taama ittunik naammattuugassaqarfiusarput.  

Siunertat 

Qanganitsat eriagisassat nunami atavissut piuinnarnissaat aammalu nunat tamakku oqaluttuassartaannik 

ersersitsinermut ilaanissaat siunertaavoq. Oqaluttuarisaaneq taakkunuuna pitsaanerpaamik 

takussutissiorneqassappat illukoqarfiit ilaat aalajangersimasut paarineqartariaqarput 

saqquminerusunngortinneqartariaqarlutillu. Qallunaatsiaqarfiit ataasiakkaat pingaarnerit 

toqqarneqarsimatillugit allat annikinnerusut puigorneqannginnissaat eqqaamaneqartariaqarpoq. Qanganitsat, 

angisuujugaluarunik mikisuugaluarunilluunniit assigiimmik nalunaarsorneqarnissaat 

saqqummiunneqarnissaallu immini anguniagaavoq. Taamalu tamatumuunakkut siunertaasoq tassaavoq 

tamaani najugallit takornariallu ajornannginnerusumik qanganitsat pillugit ilisimasaqalersinnaassasut. 

Maanna paasineqarsimalereerpoq qanganitsat eqqaamaneerussimatillutik ukiut ingerlanerani 

aserfallakkiartuinnartarmata aammalu nunaqavissuniit, takornarianiit misissuisunilluunniit 

qarsupiinnarneqartussanngortarmata. 

Periarfissat akornutaasinnaasullu 

Eriaginnikkumaneq illuatungaanilu nunaleriviup sapinngisamik annerpaamik atorluarneqarnissaanik 

kissaateqarneq imminnut assortuukkaluartut qanganitsanut oqartussaniit maluginiarneqarpoq savaatillit 

kujataamiut qallunaatsiaat illukuinik ataqqinnittartuusut. Mianersuaalliorneq ilisimasakinnerluunniit 

pissutigalugit narsaaserinermi allamilluunniit suliaqarnermi illukut qaninaarneqartarsimapput, 

taamaalillutillu innarlerneqartarsimallutik. Ilanngulluguli oqaatigineqartariaqarpoq illukut ilisimaneqartut 

assersuutigalugu nunaqarfiup titartagartaani nalunaaqqutsersorneqarsimagaluarpataluunniit ilaat 

imaattarmata sungiussilluarsimasumit taamaallaat takuneqarsinnaasarlutik. Tamannarpiartaaq pissutigalugu 

illukut aqutsinermut pilersaarutini sukumiinerusumik nalunaaqqutserneqassapput. 

Takornariat takusaasut amerlinerini qanganitsat aserfallakkiartornerussapput. Takornariat pitsaanerpaamik 

takusassarsiortittarumallugit illukoqarfinni ataasiakkaani najoqqutassiortoqartassaaq. 

Qanganitsat eriagisassat nunami atavissut pillugit malittarisassaqartitsineq 

Eqqissisimatitsinermut inatsit taaneqareersoq qanganitsanik naammattumik illersuiffiuvoq. 

Malittarisassaqartitsinerup killiffia 

 

Ukiuni kingullerni qanganisarsiuut misissuisarnerisigut paasineqarpoq ukiuni 100-ni qanganisarsiuut 

misissuisarsimagaluartut suli nutaanik nassaassaqartartoq. Itsarnisarsiuut nunatsinneersut nunanillu 

allaneersut aasat tamaasa qallunaatsiaat Inuillu illukoqarfiinik misissuisarput nalunaarsuillutillu. 

Qallunaatsiaalli illukoqarfii nassaat kingulliit amerlanerit timerpasissumi angallavigineqangaartanngitsumi 

ipput. 

 

Suliffeqarfik nukimmik imermillu pilersuisuusoq Nukissiorfiit Qorlortorsuarmi erngup nukinganik 

innaallagissiorfiup allineqarnissaanik sulissuteqaleruttorpoq. Sanaartornerit piffiit kingornutassiaqarfiup 

avataanni annermi ingerlanneqartussaagaluartut piffimmili ataatsimi sanaartornerup nalaani 

assartuisoqarnerani Igaliku Kujallermi kingornutassiaqarfik aqqutigineqartassaaq. Sanaartornermut 

atatillugu Nunatta Katersugaasivia Nukissiorfiit sullillugit qallunaatsiaqarfinni 2014-imi 

aallarniutaasumik misissuivoq kiisalu 2015-imi assaalluni. Kingornutassiaqarfiit avataanni assaasoqarpoq 

aammalu kingornutassiaqarfiup iluani aallarniutaasumik misissuinikkut paasineqarpoq qamutinut 

ingerlavissiat atorneqareersut atorneqarpata taava sanaartorneq eqqissisimatitsinermut inatsit 

unioqqutinnagu aammalu silarsuarmiunut kingornutassiaqarfiup illersorneqarnissaannut 

naapertuutissalluni. Nukissiorfiit aammalu Nunatta Katersugaasivia suliariniagaq pillugu 

oqaloqatigiittarnerminnik nangitsipput. 

Siunissami suliniutissat (Immikkut suliniutit) 

Nunatta Katersugaasivia Kujataani piffinnik pingaarutilinnik ataasiakkaanik ukiorpaalunngortuni 

immikkut sammisaqarsimavoq: Qaqortukuluumi oqaluffiusimasoq ukiuni qassiinngortuni qajassuullugu 

iluarsaanneqartarpoq. Qarmai suliarineqarput siunissami aalaakkaanissaat qularnaarneqarpasilluni. 

Igalikumi narsaat ukiuni qassiini itsarnisarsiuunit misissuiffigineqartarpoq aammalu qallunaatsiaat 

oqaluffissuarisimasaat saqquminerusunngortinniarlugu suliarineqarsimalluni. Illukut 

saqquminerusunngortinniarlugit ukiut tamakkiallugit ivikkat killorneqartarput, maannalu illukut eqqaanni 

savat ivigartortalernissaat sulissutigineqarpoq. Tamatumunnga aallarniutitut illukut ungaluneqarput. 

7.1.2 Illunik eqqissisimatitsineq kulturikkullu kingornussanik allatigut illersuineq 

Illutoqqat illutut allatulli atortussat suulluunniit atorlugit allanngortinneqarsinnaanngillat. Qanga 

sanaartoriaatsimik suleriaatsimillu takussusiisuupput. Taamaattumik illup sanaartorneqarneraniit 

paasissutissat tamarmik pigiinnarnissaat pingaaruteqarpoq. Assiliinerit nalunaarsuinerillu 

uppernarsaataapput pingaarutillit, aammalu ilisimasanik pissarsivissaapput naliitsut siunissamilu 

ilisimatusarnerni allanngutsaaliinernilu pinngitsoorneqarsinnaanngitsumik tunngavissaallutik. 

Illumik eqqissisitamik, imaluunniit illumik allatigut kulturikkut illersugaasumik piginnittuugaanni illup 

ilusilersugaaneranik ajornerulersitsinnginnissaq kulturikkulluunniit oqaluttuarisaaneranik 

nalikinnerulersitsinnginnissaq pingaaruteqarpoq. Iluarsaassineq pissutigalugu atortunik 

taarsiisoqartariaqassappat illup pissusitoqaa attatiinnarniarneqassappat sananeqaatit taakkorpiaat 

sanariaatsillu qangatoortut atorneqartassapput. Illut eqqissisitat imaluunniit illut allatigut kulturikkut 

kingornussanik illersuiffiusut annertunerusumik suliarineqassagunik ilinniarsimasunit 

suliarineqartariaqarput, aammalu illuliortarnerup oqaluttuassartaanik takussutissat maluginiarnissaat 

pingaaruteqarpoq. 

Qaliamik allannguiniarluni, igalaanik taarsiniarluni imaluuunniit talunik nuussiniarluni, illup innaani 

allagartaliiniarluni, qalipaaniarluni allamilluunniit suliaqarniarluni nalornigaanni Nunatta 

Katersugaasiviani Toqqorsivianilu illuutilerisut attavigiuaannarneqarsinnaapput, taamalu 

aaqqiissutissamut eqqortumut aqqutissiuunneqarsinnaalluni. Qanorpiaq suliarineqarnerat 

ilisimalluarneqarsimanngikkaangat periaatsitigut assassornikkullu naammaginaraluamik 

suliarineqarsimasut qangatut suleriaatsit illup oqaluttuassartaanut pingaaruteqartut uniorneqartarput. 

Illumik allannguinerit sananeqaatit eqqunngitsut periaasissallu uniorlugit pisimasut illup 

naleqarunnaarneranik kinguneqarsinnaapput aammalu immikkuullarissusianik illup 

eqqissisitanngorneranik allatigulluunniit kulturikkut eriagisatut illersuganngorneranut 

pissutaasimagaluartumik annaasaqarnermik kinguneqarsinnaallutik. 

Igalikumi illulioriaaseq immikkuullarissoq ilaatigut nunatsinik ujaqqanik illuliortarnerup assigaa, 

aammalu illut suli atasut qaqutigoortumik amerlassuseqarnerat immini illulioriaatsip 

oqaluttuassartaani immikkuullarissunik, assigiiaartunik nalilinnillu ataatsimut takutitsiviulluni. 

Siunertat 

Illuni toqqartukkani periaatsit, illut ilusaat, sananeqaatit allallu aammalu naatsiivilioriaatsit 

pigiinnarneqarnissaat siunertaavoq tamatumuunakkut qangaanerusoq illulioriaatsit ileqqutoqqallu 

takussutissaqartikkumallugit. 

Periarfissat akornutaasinnaasullu 

Igalikumut tikeraat amerlinissaat naatsorsuutigineqarmat pitsaasumik, tassa niuernikkut, unnuiffissat 

amerlinerisigut pitsaasumik sullissisoqarnissaa aamma qularnaarneqassaaq. 

Tikeraat amerlinerat makkuninnga kinguneqassaaq: 

•  Nunaqarfik illullu nungullarsarneqarnerulissapput. 

•  Aserorterinerit, ikuallannerit assigisaallu amerlisinnaapput. 

•  Nunaqarfimmi innuttaasut kulturikkut ulluinnarnilu inuunerisa allanngornerat 

Tamatuma saniatigut nutarterisoqarnissaanik, sullissivinnik nutaanik kissaateqarneq illulioriaasitoqqap 

allanngortinneqarneranik kinguneqarsinnaavoq. 

Illunik allanngutsaaliuineq kulturikkullu kingornussanik illersuineq pillugu malittarisassaqartitsineq 

Annikitsunik annertuunillu allannguissagaani Nunatta Katersugaasivia Allagaateqarfialu 

akuersisinneqaqqaartariaqarpoq, tak. Inatsisartut inatsisaanni nr. 11, 19. maj 2010-meersumi kapitali 3, § 

22, imm. 1 aamma 2. 

Malittarisassaqartitsinerup killiffia 

Igalikumi ullumikkut illut 57-it allatigut kulturikkut kingornutassatut illersugaapput. Illut amerlanerit 

nalunaarusiani nalunaarsugaapput, qanoq atorneqarsimanerat, massakkut atugaanerat, illuutip 

oqaluttuassartaa ilusaalu nalunaarsugaallutik. Illut ilarpassui qallunaatsiaat nalaanisut ujaqqanik 

sillisissanik aappaluartunik sanaajupput, illukunillu suli pisoqaanerusunit sinnikut atorlugit sanaajunerat 

illuni suli takussutissaqarpoq. Igalikup qiterpasinnerusortaani illut illunik ilusilersuisarnerup 

ineriartornerata oqaluttuassartaanik takutitsipput, tassa qangaanerusoq ujaraannarnik illuliaasartuniit 

illunut nutaanerusunut. 

Igalikup qiterpasinnerusortaa aamma kommunimut pilersaarummi aalajangersakkatigut illersugaavoq 

piffillu tamanna nalinginnaasumik nutaanik sanaartorfigineqassanngilaq. Illunik allannguiniartoqarpat 

alliliiniartoqarpalluunniit immikkut malittarisassat allassimapput Kommunimut pilersaarummut 

ilassummi nr. 3, 302-D1.1-imi Aalajangersakkani sukumiisuni. 

Siunissami suliniutissat (Immikkut suliniutit) 

Nunaqarfimmi ineriartortitsinermut pilersaarutit suliarineqartariaqarput: 

•  Tikeraanut naapittarfik aalajangersagaq 

•  Naatsiiveqarnermut pilersaarusiornikkut Igalikumi naatsiiveqarnerup  

 ingerlateqqinneqarnissaa 

•  Ikuallattoqalersillugu iliuusissaq 

•  D1-imi illunut tamanut iliuusissatut pilersaarut. 

7.1.3 Nunalerineq 

Nunarsuarmiunut kingornutassiaqarfinni ullumikkut inuussutissarsiutit pingaarnersaat tassaavoq 

nunalerineq. Ullumikkut annermik savaateqarneq ingerlanneqarpoq, hiisteqarpoq, nersussuit ikittunnguit 

pigineqarlutik kiisalu uumasuuteqarnermut atasumik nunalerisoqartarluni. Uumasuutigineqartut suussusii 

piffissap ingerlanerani allanngoriartorsimapput. Tassalu qallunaatsiaat ullumikkorniit amerlanerusunik 

nersussuaateqarput, aammalu sila allanngoriartormat, nutaanik tunitsivissaqalersarmat kiisalu nunalerineq 

ineriartormat uumasuuteqarneq sumiiffimmi tamaani soqutigisanut allanut qanoq attuumassuteqarnersut 

malinnaavigiuarneqartariaqarpoq. 

Nunalerineq annermik ivikkerineruvoq, taakku nerukkaatissiaapput tamatumalu saniatigut nerisassanik 

naatitsisoqartarpoq, pingaartumik naatsiianik. Ivikkanik naatitsineq annermik qallunaatsiaat 

narsaassiarisimasaanni ingerlanneqarpoq, nutaanilli narsaasiortoqartuartarpoq. Maskiinarsuit nutaaliaasut 

narsaasiornermi annermik atorneqartarput. 

Periarfissat 

Nunarsuarmioqatigiinnut kingornutassiaqarfinni inuussutissarsiornikkut ineriartornermut 

periarfissaqartuarnissaa pingaartinneqarpoq, tamatumalu peqatigisaanik kulturikkut kingornussat 

illersorneqassapput aammalu uumasuuteqarnerup ineriartoqqinnissaa periarfissaqarluassalluni. 

Nunarsuarmiunut kingornutassianngornikkut sumiiffik tamanna siuariartinneqassaaq, tassa 

silarsuarmiunit nunaqartunillu isigineqarnermigut, ilaatigullu uumasuutillit takornariartitsisarnikkut 

saniatigut inuussutissarsiutissaqalissallutik (unnuisitsisarlutik, angallassillutik, nerisaqartitsillutik, 

sanalullutik il.il.), ilisimatusarnerit amerlissallutik allanillu kinguneqassallutik. 

Ajutoorfiusinnaasut 

Nunalerinikkulli nuna nungullarsarneqarsinnaavoq aammalu kulturikkut nalillit tamaani illersorniakkat 

toqqaannartumik sunnerneqarsinnaallutik. 

Qanoq atorneqarnera apeqqutaalluni nunalerinikkut nuna assigiinngitsumik sunnerneqartarpoq. 

Sunniineq siammasinnerpaaq annertuumik ivigartortitsiviusuni pisarpoq, sunniinerlu annertunerpaaq 

ivikkanik killuiffiusartuni ilaatigullu savanut ivigartortitsiviusartuni pisarluni. Nunaminertat 

sakkortunerpaamik sunnerneqartartut tassaaapput savat katersuuffigisartagaat (piaqqiortitsinermi 

imaluunniit toqoraasoqarnerani isersimatitsiviit) Aamma narsaatit nerisassanik naatitsiviusartut 

pigineqartarput taakku suliarineqartuartarlutik (assallatserneqarlutik, naggorissarneqarlutik 

ikkussuiffigineqarlutillu). 

Annertuumik ivigartortitsiviusartut: Annertuumik ivigartortitsiviusartuni sunniut annerpaaq tassaavoq 

nunap nerineqartarnera tummaarineqartarneralu. Annertuumik ivigartortitsiviusuni assaaviusimasunik 

illukoqanngilaq immikkut illersuiffiusariaqartunik. Vikingit nalaanneersut eqimakanneqisut 

Eqqissisimatitsinermut inatsit naapertorlugu illersugaasut naammattuugassaapput, annertuumilli 

ivigartortitsineq kulturikkut kingornussanut akornutaasutut taakkunani isigineqanngilaq, taamaammallu 

immikkut malittarisassaqartinneqartariaqarani aqunneqartariaqaraniluunniit. 

Narsaatit: Taakku narsaataapput amerlasuutigut ungalusaasut, taakkunanilu arlaatigut 

malittarisassiortoqanngippat qanganisaqarfiit eqqaanni allanngutsaaliinissamut akornutaasinnaasumik 

annertuumik nuna atorneqartarsinnaavoq. Qanganitsat innarlerneqarnissaminnut qanittut 

ungaluneqassapput uumasunit narsaaserinermiluunniit atortunit innarlerneqaqqunagit. Nunatta 

Katersugaasivianit Allagaateqarfianillu ingerlaavartumik nalilerneqartassaaq qanganitsanik 

innarlerneqarsinnaasunik ungaluneqatariaqartunik nassaassaqarnersoq. Qanganitsalli amerlanerit uumasut 

neriniartarnerannit imaaliinnaq innarlerneqarsinnaanngillat, naatsorsuutigineqarporlu savaatillit 

ataasiakkaat, ulluinnarni ingerlatsinerminni narsaatinik atuisinnaatitaasut qanganitsat 

nungullarsarneqannginnissaat isumagisassagaat. 

Savanik eqitertitsiviusartut: Erniortitsinermi toqoraanermiluunniit savanik neriniartitsiviusartut 

annertuumik nungullarsarneqartarput. Taamaammat nunaminertat taakku qanganitsani 

illersugaasuniittariaqanngillat. Kommune Kujalliup nunaminertanik aqutsinermini (nunaminertanik 

atugassanngortitsisarnermini) qanganitsat illersugaasut eqqarsaatigalugit nunaminertap 

killilerneqarnissaanik piumasaqaasiortoqartarnissaa qularnaassavaa. 

Nerisassanik naatitsiviit: Nunaminertat nerisassanik naatitsiviusut ukiut tamaasa suliarineqartarmata 

qanganitsat tamaaneeratarsinnasartut innarlerneqarsinnaapput. Taamaammat qanganitsat pillugit inatsisini 

atuuttuni naatsorsuutigineqarpoq qanganitsanik nassaaraanni Nunatta Katersugaasivia 

ilisimatinneqassasoq. Qanganitsat pingaaruteqarunik eqqissisinneqassapput, taamaattoqarpallu 

narsaasiorneq qanganitsat 2 meterinik avaqqullugit taamaallaat pisinnaavoq. 

Immikkut suliniutit 

Nunalerinikkut misileraavik Upernaviarsuk nunarsuarmiunut kingornutassiaqarfiit immikkoortuisa 

tallimaanni ippoq. Misileraaviup nunalerinermi ilinniartunik ilinniartitsisarnermini silarsuarmiunut 

kingornutassiaqarfinni pitsaasumik nunalerinerup ingerlanneqartarnissaanik ilinniartitsisassaaq. Ilaatigut 

nunalerisunngorniat sumiiffimmi kulturikkut kingornussanik paasisimasaqalersinneqartassapput, 

ilaatigullu kulturikkut kingornussat illersuutigalugit pitsaasumik nunalerinerup ingerlanneqarnissaa 

ilinniartassavaat. 

Siunertat 

Inuussutissalerineq tassaavoq kujataamiorpassuit ullumikkut piginnaasaqarfigeriigaat. Kommune 

Kujalliup anguniagaa tassaavoq piginnaasat taakku ingerlateqqinneqassasut, aammalu uumasuuteqarneq 

suliareqqiinikkut nutaaliornikkullu siuarsarneqassasoq. 

Kommunimut pilersaarummi kommune imaattunik anguniagassiorsimavoq: 

• Kujataata Kalaallit Nunaannut tamarmut nerisassaasivinngortissallugu INUILI-lu qiteralugu 

Narsaq inuussutissalerinermi qitiusunngortissallugu. 

• Narsami uumasunik tamalaanik toqoraaveqalissasoq / inuussutissalerinermik 

suliaqarfeqalissasoq.  

• Suliniutinik imminut pilersornermik nioqqutissianillu nunatsinneersunik atuinermik siuarsaasunik 

tapersuinikkut inuussutissalerineq ineriartortinneqassasoq. 

 

Nunarsuarmiunut kingornutassiaqarfissatut inassutigineqartut eqqarsaatigalugit siunertaasoq tassaavoq 

tamatumani kulturikkut oqaluttuarisaanermi erlinnartuutai illersuutigalugit uumasuuteqarnikkut 

ineriartortitsisoqartuarsinnaassasoq - tassa ullumikkutut annermik savaateqarnermi, aammali siunissami 

allanik uumasuuteqarnermi, soorlu immuliortunik neqiliortunillu nersutaateqarnermi. 

Nunalerinermi malittarisassaqartitsineq 

Nunalerineq ullumikkut inatsisitigut malittarisassaqartitaavoq ilaatigut inuussutissarsiornermut 

tunngasutigut, ilaatigullu inatsisitigut nunaminertanik atuinermut sanaartornermillu tunngasutigut (takuuk 

kapitali 5 inatsisiliornermut tunngasoq). 

Narsaatinik alliliinermut atatillugu "Eqqissisimatitsisarneq aamma allatigut kulturikkut eriagisassanik 



36 

 

kulturikkut kingornussatut illersuineq pillugu Inatsisartut Inatsisaat nr. 11, 19. maj 2010-meersoq" 

naapertorlugu Nunatta Katersugaasivia Allagaateqarfialu tusarniaavigineqartartussaapput. Aamma 

masarsuit narsaasiorfiginiarlugit kussiorniarneqartillugit katersugaasivik tusarniaavigineqartassaaq. 

Masarsuit taama ittut qallunaatsiaat pikuinik aanaveersimatitsiviusimasut qasseerpasuupput - aamma 

qallunaatsiaat nunaateqarfigisimasaannut qanittumiinngikkaluartulluunniit taama ittunik 

naammattuugassaqarfiusarput.  

Qallunaatsiaqarfik naatsitsinermut assut akornutaappat imaluunniit sanaartornermut akornutaappat 

taassuma eqqissisitaanerata atorunnaarsinneqarnissaanut eqqissisimatitsinermut inatsit tunngavimmigut 

periarfissiivoq.  Kisiannili Nunatta Katersugaasivia Toqqorsivialu aatsaat akuersisinnaasarpoq illukut 

assut aserfallassimappata aammalu kulturikkut pingaaruteqarluanngitsutut nalilerneqareersimappata, 

aammalu aatsaat eqqissisimatitaanerata atorunnaarsinneqarnissaa sioqqullugu misissorneqarsimappata. 

Malittarisassat killiffiat (suliniutit atuutilersinneqareersut) 

Nunalerineq kulturikkullu kingornussanik paarsilluarneq ukiorpassuarni peqatigiisinneqarsimammata 

nunalerisut kulturikkut kingornussanik illersuilluartaqaat. Illukoqarfiit annerit ungaluneqarsimapput 

uumasut ivigartortut illunik pisariaqanngitsumik aserorsaaqqunagit. Igalikumi (Gardar) aammalu 

Qaqortukuluumi (Hvalsø) savanut ungaluliisoqarsimavoq. Nuna suliarineqaraangat illukut eqqissisitanut 

naleqquttumik ungasissuseqartassapput, tamannalu nunalerinermi aalajangersimasumik 

periaaserineqareerpoq. 

Siunissami suliniutissat 

Illukoqarfiit suli qassiiusut illersuiffiup nunalerinerullu killinginik erseqqissumik 

aalajangiiffiusimanngillat. Nunarsuarmiunut kingornutassiaqarfiit suliareqqinneqarneranni savaatillit 

katersugaasiviullu sulisuisa oqaloqatigiilluartarnerisigut erseqqinnerusumik killiliinerit 

(nalunaaqutsiinerit) sukkut savaatilinnut aammalu kulturikkut eqqaamasassanik takusaasunut 

iluaqutaassanersut misissorneqassaaq. Killiliinerit ungaluusinnaapput, aqqusineeraasinnaallutik 

imaluunniit mianerisarissanik allatigut nalunaaqutsiinerusinnaallutik - tassa nunalerineq aammalu 

kulturikkut eqqaamasassat eqqarsaatigalugit. 

7.1.4 Takornariartitsineq 

60-ikkunniilli Kujataani qallunaatsiaat nalaat illukoqarfiillu ilisimaneqartut tunngavigalugit 

takornariartoqartarsimaqaaq aammalu tamaani kulturikkut pinngortitamilu takornariagassaqqissut allat 

aallaavigalugit. Takornariat ilaatigut Narsarsuakkut timmisartumik tikittarput, ilaatigullugu Nunatsinni 

umiarsualivik ataaseq qassiilluunniit atorlugit umiarsuarnik takornariartaatsinik tikittarlutik. Taamaammat 

Kujataani takornarianik tigusisarneq sullissisarnerlu ineriartortinneqarsimapput. Takornariartitseqatigiiffiit 

qassiit pilersinneqarsimapput (Blue Ice, Tasermiut, Greenland Adventure allallu), taakku angalaarnernik, 

angalanernik, unnuinernik sullissinernillu allanik aaqqissuisarput.  2015-imi takornariagassat pillugit 

sullissivik Destination South Greenland pilersinneqarpoq, taassuma ilaatigut pingaarnerutillugit suliassai 

tassaapput nunarsuarmiunut kingornutassiaqarfinnik ornigassaqqissutut nittarsaassineq ineriartortitsinerlu. 

Aamma ukiut qassiit ingerlaneranni kujataamiut takornarianik sullissinermut peqataanerat 

ineriartortinneqarsimavoq, annermik savaatillit, taakkulu savaateqarfitik aallaavigalugit unnuiffissanik, 

nerisitsinermik ulluinnarnilu inuunermik paasisimasaqalernissamut neqerooruteqartarput. 

 

Anguniakkat 

Kommune Kujalleq kommunimut pilersaarummini 2011-meersumi nunarsuarmiunut kingornutassiaqarfiit 

eqqarsaatigalugit takornariartitsinermi makkuninnga anguniagaqarpoq: 

Kommune Kujalliup kissaatigaa: 

• kommunimi tamarmi takornariartitsineq inuussutissarsiutitut nukittorsarneqassasoq 

• misigisassanik immikkuullarilluinnartunik nunap immikkoortuani najukkatsinni ittunik, soorlu 

qallunaatsiaat oqaluttuassartaannik, Erik Aappalaartumik, Sermersuarmik, Uunartumik il.il., 

nittarsaassinikkut takornariartitsineq nukittorsassallugu 

• qanganitsat qallunaatsiaat inuillu qimataat isumannaallissallugit saqqumilaartissallugillu.  

• takornariartitseriaaseq kujataani inuussutissalerinermik takornariartitsinermillu tunngavilik 

ineriartortissallugu.  

Kommune Kujalleq 2015-imissaaq " Kommune Kujallermi 2015 - 2020-imi Takornariartitsinerup 

ineriartortinneqarneranut periusissaq"-mik suliaqarpoq, takornariartitsinikkut suleqatigiiffiup 

sulineranissaaq tunngaviusussamik. Tassani takuneqarsinnaavoq takornariat ineriartornermi 

sammineqartussat tassaassasut: inuiaqatigiilerituut, piviusunik takorusuttut, kulturilerituut aammalu 

immikkorluinnaq soqutigisallit, tassa takornariat Kujataani nunarsuarmioqatigiinnut 

kingornutassiaqarfinnut takornariarnissamut annertuumik soqutiginnittussat. 

Periusissiami kujataata nittarsaanneqarnerani ilisarnaatigitinneqarsinnaasut makku erseqqissarneqarput: 

•  ”The Arctic Vikings”: Qallunaatsiaat oqaluttuassartaat UNESCO-p kingornutassiaqarfeqarnerani 

qitiussaaq 

•  ”The Inuit Farmers”: Issittumi nunalerineq - Inuit kulturianni sumiiffik 

immikkuullarilluinnartoq, sumiiffik nunaleriviusoq. Nunaateqarfimmi takornariarneq aammalu 

nunaateqarfiit akornanni pisummik angalanerit. 

•  ”The Full Circle”: Inuiaat naapiffiat, Afrikamit aallarnerminniit - inuit avannaanit kitaaneersut 

vikingillu kangianeersut. 

Periusissiamissaaq suliniutit pingaarutillit marluk nunarsuarmiunut kingornutassiaqarfinnut 

toqqaannartumik tunngassuteqartut sammineqarput: 

1.  Paasissutissiisarfinnik pilersitsineq, aamma 

2.  Kingornutassiaqarfiit pillugit allagartarsuarnik sanaartorneq 

Periarfissat akornutaasinnaasullu 

Kingornutassiaqarfinni takornariagassaqqissut aallaavigalugit takornariartitsinermik ineriartortitsineq 

periarfissaqaqaaq. Taamaattorli tikikkuminassusiat paasissutissallu ineriartortinneqarsinnaapput, taamalu 

takornariat amerlanerujussuit tamaanga kajungilissallutik. Takornarianik sullissivivissuit soorlu unnuisarfiit 

(savaateqarfinniittut saniatigut), nerisarfiit, allallu takornarianik sammisaqartitsiviit allat 

kingornutassiaqarfinnut ilanngutivinneqarsinnaanngitsut sumiiffinni taakku eqqaanniittuni ajornanngitsumik 

inissinneqarsinnaapput soorlu Narsarsuarmi, Narsami Qaqortumiluunniit, taakkunanilu suliat taama ittut 

ingerlanneqarnissaannut tunngavissaqarpoq. 

 

Sumiiffinni taakkunani takornariartitsineq anneruleruni, aqunneqarsinnaanngikkunilu kulturikkut 

kingornussanut illersorneqartussanut kinguneqarnerlussaaq. Illukoqarfiit qaninaarpallaarlugit 

aqqutigalugilluunniit angallanneq navianaateqarpoq, nunap naaneri nungullarsinnaallutik aammalu 

nunalerineq silarsuarmiunut kingornutassiaqarfinnut ilaavissuusoq akornusersorneqarsinnaavoq. 

Taamatullu takornariaqarnerup annertusineqarnerani angallanneq annertusisussaassaaq (nipiliornikkut 

mingutsitsinikkullu) kiisalu nunatani eqqagassat suliassanngortut annertusisussaassallutik. Tamakku 

navianaataasinnaasut ingerlatsivigineqarnissaannut suliniummut ilanngunneqassapput. 

Takornariartitsinerup malittarisassaqartitaanera  
 
Malittarisassaqartitsinerup killiffia (Suliniutit timitalerneqareersut) 

Takornariat qanoq iliorneri pillugit malittarisassaqartitsineq ullumikkut annermik pisarpoq itsarnitsat 

pillugit eqqissisimatitsinermut aalajangersakkatigut kiisalu pinngortitami piffinnilu sanaartorfiusimasuni 

uninnganeq angalanerlu pillugit nalinginnaasumik malittarisassaqarnikkut. 

Siunissami suliniutissat (Immikkut suliniutit) 

Takornariartitsinermi malittarisassaqartitsineq marluinngorlugu avinneqarsinnaavoq: 

1)  Takornariat qanoq iliorneri pillugit kingornutassiaqarfinni aalajangersimasumik 

malittarisassaqartitsineq kiisalu 

2)  Tamaani takornariartitsinerup annerulernerata malitsigisaanik malittarisassiorneq. 

Immikkoortoq 1. Takornariat tamaani angallannerat misissoqqissaarneqassaaq, taavalu 

misissueqqissaarneq illersugassallu aallaavigalugit nunaminertani tallimani takornariat "angallannerinut 

pilersaarutit" suliarineqassapput. Pilersaarutit taakku allagartalersualersuinikkut, paasissutissiinikkut 

aammalu pisariaqarpat ungaluliinikkut timitalerneqassapput. Takussaasunik iliuuserineqartut tamakku 

illersugassat tamatumalu qanoq isikkoqalernissaa aallaavigalugit oqimaaqatigiissaaqqissaarneqassapput. 

Immikkoortoq 2. Tamaani takornariartitsineq malinnaavigineqassaaq aammalu malittarisassat 

ilasariaqarnersut nalilersorneqartuassalluni imaluunniit nunarsuarmiunut kingornutassiaqarfinni 

ineriartorneq aallaavigalugu sammivimmut aalajangersimasumut takornariartitsineq aqunneqassanersut 

nalilersorneqartuartassalluni. 

7.1.5 Aatsitassarsiorneq 

Kalaallit Nunaanni nunap sananeqaataa aatsitassanik nalituunik assigiinngitsorpassuarnik 

tunniussassaqarpoq. Pingaartumik Kujataa aatsitassarsiorfiit soqutigilluinnagaannik aatsitassaqarpoq. 

Qangaanerusoq kanngussassiorfeqarpoq, orsugiassiorfeqarluni kingullermillu Nanortallup eqqaani 

kuultisiorfik Nalunaq ingerlanneqarpoq. Massakkut misissueqqissaarnissamut akuersissutit kommunimi 

tamarmi aatsitassarsiornermik nassataqarsinnaasut qasseersuit tunniunneqareersimapput. Taakkunannga 

pingaartumik marluk ima inerisarluagaatigipput ukiualuit ingerlaneranni aatsitassarsiorfittut 

ingerlalersinnaallutik. Taakku tassaapput Narsami Kuannersuit aammalu Qaqortup eqqaani Killavaat 

Alannguat. Aatsitassarsiorfiginiakkat taakku tamarmik aatsitassanik qaqutigoortunik piiaaniarfiupput 

Kuannersuarniittorlu aamma uranimik zinkimillu piiaaviginiarneqarluni. 

 

Nunarsuarmiunut kingornutassiaqarfinni misissueqqissaarnissamut akuersissuteqartoqarsimanngilaq. 

Anguniakkat 

Kommune Kujalleq 2014-imi aatsitassat pillugit periusissiorsimavoq, tassanilu imaattunik 

allassimasoqarpoq: 

Kommune Kujalleq aatsitassarsiornerup inuussutissarsiutitut ineriartortinneqarnerani 

sinaakkutissanik ineriartortitsinermi kommunitut siuttuussasoq. Aatsitassarsiornikkut ingerlatat 

maannakkut ineriartortitsinissamik pisariaqartitsinermut taamaallaat tapersersuutaassanngillat, 

siunissamili ineriartortitsinissamut tunngavimmut aamma tapersersuutaassallutik. Pisuussutit 

nutarterneqarsinnaanngitsut atorluarneqarnerisigut kommunip innuttai nalinginnaasumik 

qaffassarneqarnissaannut sunniuteqaqataassaaq. Pisuussutinik nutarterneqarsinnaanngitsunik 

nungusaataanngitsumik atorluaanermi piumasaqaataavoq qulakkiissallugu aatsitassarsiornikkut 

ingerlatat uninnerini sumiiffik ajunngitsumik inissisimassasoq, aatsitassarsiornikkut ingerlatat 

unikkaluartut aningaasaqarnikkut ineriartorneq ingerlaannassalluni. 

Periarfissat akornutaasinnaasullu 

Nunarsuarmiunut kingornutassiaqarfinni aatsitassarsiornissaq periarfissaanngilaq. Killiliisoqarsimavoq 

kingornutassiaqarfiup avataani aatsitassarsiortoqassagaluarpat kingornutassiaqarfiit iluinit 

takuneqarsinnaajunnaartussanngorlugit aammalu kingornutassiaqarfiit mingutsitsinermit 

sunnerneqartussaajunnaarlugit. Taamaammat kingornutassiaqarfiit avaqqullugit killiliisoqarsimavoq. 

Assersuutigalugu Illerfissallup Igalikumut sammernga kingornutassiaqarfinnut ilanngunneqarsimavoq 

aatsitassarsiorfissaajunnaarlugu imaluunniit Igalikumi kulturikkut eriagiassanut allatigut 

takussunarsaataasumik iliorfiusussaajunnaarlugu. 

Aatsitassarsiorfiliariniakkat qaninnerit marluk Kuannersuarniittoq aammalu Killavaat Alannguanniittoq 

kingornutassiaqarfinnut qaninnernut (1 aamma 3-mut) 35 km aamma 17 km ungasissuseqarput. 

Aatsitassarsiorfiliariniakkani marlunni tamani avatangiisit qanoq sunnerneqarnissaannik 

nalunaarusiortoqassaaq. Aatsitassarsiorfiliariniakkat taakku marluk pujoralatsitsinissaat pillugu 

takussutissat utaqqiisaasut naapertorlugit kingornutiassaqarfinnut annerusumik pujoralannik 

nakkaasoqassanngilaq. 

Aatsitassasiornerup malittarisassaqartitaanera  
 
Malittarisassaqartitsinerup killiffia (Iliuutsit maannamut piviusunngortinneqareersut) 

Kalaallit Nunaanni aatsitassanik piiaavinnut malittarisassat Aatsitassaqarnermut inatsisitigut 

ingerlanneqarput (”Aatsitassat pillugit ingerlatallu tamatumunnga pingaarutillit pillugit inatsisartut 

inatsisaat nr. 7, 7. december 2009-meersoq” kiisalu ”Inatsisartut inatsisaata nr. 7 

allannguuteqartinneqarnissaa pillugu Inatsisartut inatsisaat nr. 16, 3. juni 2015-imeersoq” – ilanngussatut 

ilanngunneqartut)). Inatsit sulianut marlunnut avitaavoq: misissueqqissaarneq piiaanerlu. Piiaanissamut 

akuersissummik pissarsissagaani misissueqqissaarneq ingerlanneqareersimasariaqarpoq, taannattaaq 

Aatsitassanut Ikummatissanullu Naalakkersuisoqarfimmit akuersissutigineqaqqaassaaq. 

Kingornutassiaqarfiit pillugit inassuteqaasiornermut atatillugu Aatsitassanut Ikummatissanullu 

pituttuisumik isumaqatigiissuteqarfigineqarpoq kingornutassiaqarfinni misissueqqissaarnermut 

akuersissummik tunniussisoqartassanngitsoq, taamaammallu kingornutassiaqarfinni aatsitassarsiornernik 

aallartitsisoqarsinnaanngilaq. 

Siunissami suliniutissat (Immikkut suliniutit) 

Nunarsuarmiunut kingornutassiaqarfiit pillugit aqutsisoqatigiit kingornutassiaqarfiit eqqaanni 

aatsitassarsiornerup ineriartorneranut malinnaassapput aammalu misissueqqissaarnermut 

akuersissuteqarniartoqassappat tusarniaanerni peqataatinneqartassallutik taamaaliornikkullu 

Kujataani siunissami aatsitassarsiornerit aammalu kingornutassiaqarfiit aporaattannginnissaat 

qularnaarneqassaaq. 

7.1.6 Inuussutissarsiutit allat 

Nunarsuarmiunut kingornutassiaqarfinni savaateqarneq inuussutissarsiutini pingaarnersaavoq, ukiunili 

kingullerni aamma takornariartitsinermik tapertaqartinneqalersimalluni. Allanilli aamma 

inuussutissarsiornikkut periarfissaqarpoq. Umiatsianiit imatorsuunngitsumik aalisartoqartarpoq, 

inuussutissarsiutigivinnagu, kisianni nunaqqatigiit akornanni atugassanik. Ammassat tamaani 

mamarilluarneqarput, aammalu panertillugit nerukkaatissiarineqartarsimallutik. 

Ukiualuit matuma siorna Qaqortukuluup qanittuani kangerlummi uillunik alliartortitsineq 

misilinneqarsimavoq. Uillut kangerlummi allunaasani ningititikkani alliartortinneqarput. 

Tunisassiarineqartunut nunami suliarinnittarfiliortoqanngilaq uillulli Qaqortumut tulaanneqartarput. 

Aamma Kujataani sumiiffinni qassiini immap naasuinik tunisassiorneq pilersinniarneqartarsimavoq, tassa 

immap naasui tuniniaqqinneqartigatik katersorneqarlutik panertiterneqartarput. 

Sanalunneq kusanartuliornerlu savaateqarfinni annertunngitsumik ingerlanneqartarpoq, suliallu annermik 

takornarianut nioqqutigineqartarlutik. 

Aamma nunalerinermit tunisassiornissamut periarfissat qassiiupput, soorlu naatitsivinni naatitsineq, 

angerlarsimaffimmiit neqaarniarneq, nukissiorneq (imermik nukissiorfeeqqat, anorisaatit) il.il. 

Anguniakkat 

Kommune Kujalleq kommunimut pilersaarummini 2011-meersumi inuussutissarsiorneq pillugu ilaatigut 

makkuninnga anguniagarpoq: 

Kommune Kujalliup kissaatigaa: 

• imminut pilersornissaq kalaaliminernillu atorluaanissaq pillugu suliniutinik tapersersuinikkut 

inuussutissalerineq ineriartortissallugu 

• piujuaannartitsisumik aalisarnermi toqqammaviit tapersersorneqassasut aalisakkanillu allanik 

misileraalluni aalisarneq aallartisarneqassasoq 

Periarfissat akornutaasinnaasullu 

Nunaqarfinni Qassiarsummi Igalikumilu tunisassiornernik annikitsunik pilersitsinissamut 

periarfissaqarpoq. Nunalerinermut attuumassuteqartumik tunisassiulernissamut periarfissat 

annerpaajupput. Tassaasinnaapput naatitsivinni naatitat, nammineq neqaarniarneq, aammalu najukkami 

inuussutissat tunisasssiarineqarsinnaasut assigiinngitsorpassuit. Soorluttaaq takornarissanut allanullu 

tikeraanut tuniniarneqarsinnaasunik sanalukkanik assassukkanillu nioqqutissiortoqarsinnaasoq. 

Nunarsuarmiunut kingornutassiaqarfinnut akornutaasinnaasut eqqarsaatigalugit tunisassioriaatsit tamakku 

ilaat illutaliorfigineqartariaqassapput, taakkulu inissinnerlunneqarunik kulturikkut eriagisassanut 

illersorniarneqartunut takussunarsaataasinnaapput. 

Inuussutissarsiutit allat malittarisassaqartitaanerat  
 
Malittarisassaqartitsinerup killiffia (Suliniutit piviusunngortinneqareersut) 

Nunarsuarmiunut kingornutassiaqarfinnut inuussutissarsiutinik aatsaat inissiisoqarsinnaavoq 

kommunimut pilersaarummi tamatumunnga tunngavissiisoqarsimappat. Kommunimut pilersaarut 

aaqqissugaavoq sumiiffiit ilaat illersugaanertik pissutigalugu sanaartorfiusussaanngitsut nutaanik 

suliffeqarfiliorfigineqarsinnaajunnaarlugit. Nunarsuarmiunut kingornutassiaqarfinni allani 

nutaaliortoqassappat kulturikkut eriagisassat innarlerneqassanngillat. 

Siunissami suliniutissat (Immikkut suliniutit) 

Nunarsuarmiunut kingornutassiaqarfinni nutaanik suliffeqarfiliortoqartarnera pillugu apeqqut 

kommunimut pilersaarutip siunissami nutarterneqartarnerani isummerfigineqassaaq. Kommunimut 

pilersaarutip ukiunut sisamanoortumik nutarterneqarnera tulleq 2016-imi pissaaq. 

7.1.7 Eqqagassalerineq 

Kommune Kujallermi Teknikkeqarfik nunarsuarmiunut kingornutassiaqarfinni eqqagassalerinermut 

akisussaavoq. Nunaqarfinni Qassiarsummi aammalu Igalikumi illut ataasiakkaat eqqagassaataat sapaatit 

akunnerannut ataasiarluni katersorneqartarput. Eqqagassat nunaqarfiit ilaanni ikuallaaveeqqani 

ikuallanneqartarput, sinnerilu nunaminertami aalajangersimasumi matoorneqartarlutik. Eqqagassat 

ulorianartut saviminikullu eqqaavissuarni katersorneqartarput aallarunneqarnissaat siunertaralugit. 

Nunaqarfiit avataanni sumiiffinni ataasiakkaani eqqagassalerinermut savaatillit akisussaapput. 

Eqqagassat issunngortinneqarsinnaasut imaluunniit sumiiffimmi ikuallanneqarsinnaasut sumiiffimmi 

isumagineqartarput. Eqqagassat ulorianartut saviminikullu kommunip tigooraavianut tunniunneqartarput. 

Assersuutigalugu eqqagassanik savaateqarfinnit ataasiakkaaniit nunaqarfinnut illoqarfinnulluunniit 

annerusunut assartuisoqartarpoq. 

Sumiiffinni ornigarneqarluartuni (angallannikkut qitiusoqarfinni, niuertarfinni takornariagassaqqissunilu) 

eqqaaveqarpoq pisariaqartitsineq naapertorlugu kommunip sulisuinit imaarneqartartunik. 

Periarfissat 

Nunarsuarmiunut kingornutassiaqarfiit silarsuarmiuniit ilisimaarineqalernissaat kujataatalu naliliutaanik 

kujataamiut ilisimaarinnilernissaat eqqarsaatigalugu, taamalu sumiiffiit taakku eqqiluitsuutinneqarnissaat 

eqqagassaleriffigineqarnissaallu isiginiarneqarnerulissaaq. 

Aporfiusinnaasut 

Nunarsuarmiunut kingornutassiaqarfeqarneq pissutigalugu takornariat amerlinissaat 

naatsorsuutigineqarmat eqqagassat ingerlaavartumik suliarineqartartussat amerlissapput. 

 

Anguniakkat 

Kommune Kujalleq mingutsitsiviunnginnissaminik piujuannaartitsiviunissaminillu kissaateqarpoq. 

Taamaammat eqqagassalerineq aamma assut sammineqarpoq, kommunilu pilersaarummini imaattunik 

anguniagassiorsimavoq: 

Kommune Kujalliup sulissutigissavai: 

•  eqqakkanik immikkoortiterisarneq siuarsassallugu - annermik aallaaviini tulliatullu  

 eqqagassanik tigooraavinni. 

•  eqqagassat suussusii naapertorlugit suliarisassallugit imaaliornikkut: 

a.  Eqqakkanik atueqqittarneq 

b.  Eqqakkanik inuussutissartalinnik naggorissaatinngortitsineq 

c.  Eqqakkanik navianartunik "nalilinnillu" avammut nioqquteqarneq 

d.  Eqqakkanik ikumasinnaasunik ikuallaaneq 

e.  Eqqagassanik avatangiisinut ulorianartuunngitsunik nakkutigisaasumik      

toqqorsineq. 

2015-imi Kommune Kujallermi eqqagassalerinermut pilersaarusiortoqarpoq, tassanilu nunaqarfinni 

marluusuni, savaateqarfinnilu aammalu kingornutassiaqarfinni eqqagassalerinermut tunngasut 

sukumiinerusumik sammineqassapput. 

Eqqagassalerinermi malittarisassat  
 
Malittarisassaqartitsinerup killiffia (Suliniutit piviusunngortinneqareersut) 

Naalakkersuisut eqqagassalerinermi pilersaarusiortarneq pingaarneq isumagisaraat. Naalakkersuisut 

kommunit suleqatigalugit eqqagassanik ikuallaasarnermi, suujunnaarsitsisarnermi, 

immikkoortiterisarnermi atueqqittarnermilu aaqqiissutissanik pitsanngorsaanissaq sulissutigaat. Ukiuni 

arlaqartuni ingerlanneqartumik, Naalakkersuisut ”eqqakkat pillugit iliuusissatut pilersaarut”-mik 

suliaqarpoq, tassani anguniagaqartumik suliniuteqarluni. 2014-imi kingullermi Naalakkersuisut 

”Eqqagassalerinermi sanaartugassanut pilersaarutit”-mik suliaqarpoq. 

Eqqagassalerineq kommunit susassaqarfigaat. Eqqagassalerinerup qanoq aaqqissuussaanissaa kommunit 

namminneq aalajangissavaat. 

Pisariaqartitsineq naapertorlugu, kommune eqqagassalerinermut maleruagassanik suliaqartarpoq, 

eqqagassalerinermik kiisalu atuisunut, innuttaasunut suliffeqarfinnullu akigititanik aalajangiisunik. 

Eqqagassalerinermi maleruaqqusaq 1. januar 2015 atuutilersinneqarpoq. 

Siunissami suliniutissat 

2015-2016-imi kommunip eqqagassanut pilersaarusiornerani nunaqarfinni marlunni (Qassiarsummi 

Igalikumilu) eqqagassalerineq isummersorfigeqqinneqassaaq. Eqqakkanik ikuallaaviit marluk 

nutaanngilisimapput, avatangiisitigullu piumasaqaatit naapertorlugit eqqagassalerineq 

pitsaanerusariaqarpoq. Tamatumunnga atatillugu ikuallaavimmut qitiusumut assartuinermik 

aaqqiissutissamik eqqarsaatersuuteqartoqarpoq. Taamatullu eqqaavissuup ilusilersornera 

ingerlanneqarneralu avatangiisitigut pitsaassusaatigullu pissutsinik pitsanngorsaanissaq siunertaralugu 

misissorneqassalluni. Aamma pilersaarutigineqarpoq sumiiffinni taakkunani marlunni (Qassiarsummi 

Igalikumilu) saviminikunik katersuisoqartalissasoq aallarunneqartalissasullu. Kiisalu savaateqarfinni 

eqqagassalerinerup aaqqissugaanerusumik ingerlalernissaa anguniarneqassaaq. 

Sumiiffinni taakkunani takornariat amerliartortillugit ornigarneqarnerpaasuni eqqaavinnik inissiinissaq 

pisariaqartassaaq. Tassunga atatillugu ilusissaannut, inissinnissaannut imaarneqartarnissaannullu 

atatillugu malittarisassiortoqassaaq eqqaaviit sumiiffinnut takussunarsaataaqqunagit. 

7.1.8 Attaveqaatit 

Nunarsuarmiunut kingornutassiaqarfiit inuiaqatigiinnut nutaaliaasunut ilaapput, taakkunanilu suliat qassiit 

suliarineqassappata ataatsimut angallanneq pisariaqartarmat motoorilinnik angalanerit assigiinngitsut 

qassiit pisarput. Nunaqarfinni taakkunani marlunni aammalu eqqaanni aqquserngit nunatsinni pissutsinut 

sanilliullugit inerisarluagaapput. Taakkunani biilit, traktorit/truckit imaluunniit nunakkoorutit ATV-t 

annermik angallatigineqartarput. Aamma ukiukkut naammattumik aputeqaraangat qamuteralaat 

angallatigineqartarput. 

Aqquserngit saniatigut savaateqarfiit ataasiakkaat akornanni annermik angallatigineqartartut tassaapput 

umiatsiaaqqat angallatillu anginngitsut. Imaatigut angallatit atorneqarsinnaassappata 

talittarfeqartariaqarpoq. Ullumikkut Igalikumi, Itillimi Qassiarsummi, Qanisartuuni, Upernaviarsummi, 

Qaqortukuluumilu nunniukkanik, puttasunik sissiugaaqqanillu tummeralinnik talittarfeqarpoq. 

Sissarluttumi talittarfeqanngilaq. 

Aamma nunaqarfinnit taakkunannga marlunnit qulimiguulimmik Narsarsuarmut angalasoqarsinnaavoq, 

aamma ajutoortoqartillugu napparsimaruluttoqartillugulu qulimiguullit napparsimaveqarfimmiit 

atorneqartarput. Aammalu namminersorluni attartorlunilu qulimiguulinnik angallassisarneq 

annertusiartorpoq. 

Qassiarsuk, Igaliku aammalu Itilleq aasaanerani Narsamiit Qaqortumiillu Narsarsuarmi mittarfiliartunit 

tikinneqartarput. Aamma angallatit attartukkat akuttunngitsumik Qassiarsummut tikittarput. 

Takornariat amerlingaatsiassappata soorunami aalaakkaasumik ilaasortaateqalernissaa pissusissamisuussaaq. 

 

Periarfissat 

Nunakkoorutit motoorillit takornarianik killilimmik angallassissutigineqartarput, taamalu nunaqavissunit 

saniatigoorineqartarlutik. Nunakkoorutit ATV-t aqquttulerlugit namminerluunniit ingerlatassanngorlugit 

attartorneqartarput. Kingornutassiaqarfiup immikkoortuisa tallimaasut akornanni takornarianik 

angallassinermi umiatsiaaqqat angallatillu attartorneqartarput. Ilaasunik akiliisitsilluni angallassinermi 

umiatsiaaqqat angallatillu atorneqarsinnaassagunik Imarsiornermi Qullersaqarfimmit ”P-mik 

akuersissummik” tunineqarsimassapput. Umiatsiat P-mik akuersissummik peqartut ullumikkut 

ikittuinnaapput, takornarialli tikittartut amerliartortillugit umiatsiat P-mik akuersissuteqartut 

amerlinissaannut tunngavissaqalissaaq. Ullumimullu sanilliullugit takornarissat amerleriarnerisigut 

taamalu ilaasorisinnaasat amerlinerisigut, ilaasortaatit akulikinnerusumik ingerlaartalersinnaalissapput 

ilaasoqarsinnaanerulissallutillu. 

Aporfiusinnaasut 

Nunakkoorutit motoorillit atorlugit angallanneq annertusiguni qanganitsanut eriagisassanut 

toqqaannartumik sunniuteqarsinnaavoq, ilaatigullu kingornutassiaqarfinnut nipiliornikkut 

silaannarmillu mingutsitsinikkut akornutaasinnaalluni. 

 

Anguniakkat 

Kommune Kujalleq kommunimut pilersaarummini 2011-meersumi nunarsuarmiunut 

kingornutassiaqarfiit eqqarsaatigalugit angallannikkut makkuninnga anguniagaqarpoq: 

Kommune Kujalliup kissaatigaa: 

• inunnik usinillu angallassinerit aalaakaasut - ajornanngippat akuleriissillugit - 

tapersersussallugit.  

• illoqarfinni nunaqarfinnilu umiarsualiviit aalisartut, assartuisut, angallassisut 

takornariartitsisullu sullinneqarnerini atugassat aserfallatsaalissallugit ineriartortissallugillu. 

• aqquserngit ineriartortissallugit taamalu Narsaq, Qaqortoq aammalu Narsarsuarmi mittarfik 

siunissami ataqatigiissussanngorlugit. 

• aqquserngit ingerlaarfiillu ineriartortissallugit ajornartinnagu nunaqarfiit savaateqarfiillu 

ataqatigiissussanngorlugit. 

Attaveqaqatigiinnermut malittarisassiorneq 

2014-imi Kommune Kujalleq nunaannarmi qamutinik motoorilinnik angallanneq 

malittarisassaqartinniarlugu ileqqoreqqusamik atuutilersitsivoq. Angallannermut malittarisassat 

nalinginnaasut naapertorlugit motoorillit atorlugit angalaneq aqqusinerni kikkulluunniit 

aqqutigisartagaanni nalinginnaasumik pisassaaq. Ukiuunerani aputeqarluartumi aqquserngit avataatigut, 

ileqqoreqqusami nunap assingani immikkut ingerlavissiatut nalunaarsukkani angallanneq taamaallaat 

qamuteralannik assigisaanillu pisinnaavoq. Aasaanerani qamutinik motoorilinnik aqquserngit avataatigut 

angallattoqaqqusaanngilaq. Savaatillilli aalajangersakkap taassuma ataaniinngilat 

inuussutissarsiornerminnullu atatillugu aqquserngit illerngillu avataatigut ingerlasinnaatitaallutik; 

taamaattorli qanganitsat, imeqarfiit allallu suli ataqqissavaat. 

Imaatigut angallannermi malittarisassat nalinginnaasutigut imaatigut angallanneq 

malittarisassaqartinneqarpoq. Imarsiornermut Qullersaqarfimmit umiatsianik angallatillu naalagaannik P-

mik akuersissuteqarnikkut, inunnik angallassineq malittarisassaqartinneqarpoq. 

Qulimiguullit atorlugit angallanneq nunaqarfinni taakkunani marlunni (Qassiarsummi Igalikumi) 

qulimiguullit mittarfiiniit mittarfiinut (helistops) pisarpoq pinartoqalersillugulu nunaannarmut 

mittoqarsinnaasarluni. 

Malittarisassaqartitsinerup killiffia (suliniutit atuutilersinneqareersut) 

Nunaannarmi motoorillit atorlugit angallanneq pillugu malittarisassat 1. november 2014-imi atulerput, 

taakkunuunalu illukoqarfiit motoorillit atorlugit angallavigineqaqqusaanngillat. 

Siunissami suliniutissat 

Sumiiffimmi tamaani angallanneq suli ineriartorpoq, kommunimullu pilersaarutikkut siunissaq 

eqqarsaatigalugu pilersaarutigineqarpoq Qassiarsuk aqquserngit (ikaartarfiillu) atorlugit Narsarsuarmut 

Narsamullu attavilerneqassasoq. Pilersaarusiorfiup ukiuni 12-ini atuuffiani Narsarsuarmut attavik 

pilersinneqarsinnaassasoq naatsorsuutigineqarsinnaavoq, Narsamulli aqqusinertigut attavik 

ajornakusoornerussaaq assorsuarlu akisunerussalluni. Igaliku Narsarsuarmut 

attavilerneqarsinnaagunanngilaq, Qaqortumulli aqqusinertigut attavik atorlugu Qaqortukuluup 

angallavigineqarsinnaanera periarfissaavoq, tamannalumi aamma kommunimut pilersaarummi ilaavoq. 

Tamaani tulattarfiit ingerlaavartumik pitsanngorsarneqartarput. Taamaammat Qassiarsummi talittarfiup 

tallineqarnissaa pilersaarutigineqarpoq, taamalu umiarsualivimmi oqquiffissat pitsaanerulissallutik. 

Itillimi Igalikumilu talittarfiit tummerallit puttasullillu pitsanngorsarnissaat pilersaarutigineqarpoq.  

Sissarluttumi nunaliffissaqartinniarlugit tulattarfiliortoqassaaq. Upernaviarsummi talittarfik 

majuartarfilerlugu / puttasulerlugu tikikkuminartunngorlugu pitsanngorsarneqassaaq. 

Tasikuluulik (Vatnahverfi) eqqarsaatigalugu Qanisartuuni talittarfigippoq, kisiannili Igaliku Kujalliup 

avannaatungaani talittarfiluppoq. Tassani pilersaarutigineqarpoq Qorlortorsuarmi imermik nukissiorfiup 

allilerneqarnerani talittarfiliortoqassasoq. Pilersaarutinissaaq taakkunani eqqarsaatigineqarpoq Igaliku 

Kujallermiit Qorlortorsuarmi saputeqarfimmut aqquserniortoqassasoq. 

Taaneqartunik aqqusinniortoqarnerani talittarfiliortoqarneranilu nunami qanganitsat aammalu illut 

allanngutsaaliukkat eriagisassallu mianerineqassapput. 

Nunakkut motoorillit atorlugit angallanneq annerulissappat kulturikkut eriagisassat eqqaanni immikkut 

ittunik killilersuisoqarnissaa eqqarsaatigineqarsinnaavoq. Tassaasinnaapput aqquserngit ingerlaviisa 

allangortinneqarnerat, aqqusinerni sukkassusereqqusaasup killilerneqarnera. Imaaniit angallattut 

talittarfiit inissinneqarnerisigut allanngutsaalineqarnerisigullu aqunneqarsinnaapput, taamalu angallatit 

motoorillit ajornartorsiutaanerat pinngitsoorneqarsinnaassalluni. 

Qulimiguulinnik attartukkanik angallannerup annertuseriarnissaa naatsorsuutigineqarmat 

helistoppeqanngitsuni, tassa Qaqortukuluumi, Sissarluttumi Tasikuluulimmilu (Vatnahverfi) 

qulimiguullit miffissaat ”nammineq toqqakkat” sumiissasut aalajangerneqassaaq. 

7.1.9 Sunngiffimmi sammisat 

Kujataani silap atoruminarnera pissutigalugu Kujataa silami sunngiffimmi sammisassaqarfiulluartutut 

ilisimaneqarpoq. Taamaammat qissattarneq, pisummik angalaneq, tammaarsimaarneq, qajartorneq, 

pinialunneq, immakkut angalaneq, nunaannakkut sikkilerneq, arpanneq allallu nunaqavissunit 

takornarianillu ingerlanneqarluartarput. Tamaani sunngiffimmi sammisanut atatillugu 

atortorissaaruteqarfivinnik soqanngilaq, sumiiffimmili tamarmi sammisat tamakku siammarsimapput - 

amerlasuutigut nunaqarfiit pingasut (Narsarsuaq, Qassiarsuk aamma Igaliku) aallaavigalugit. 

Anguniakkat 

Kommune Kujalleq sunngiffimmi sammisat eqqarsaatigalugit makkuninnga anguniagaqarpoq: 

• "Pinngortitami kultureqarneq" - asimiinneq pinngortitarlu pillugit siunnersuinerit kalaallit 

kulturiat naapertorlugu ineriartortissallugu. 

Ima paasillugu, sukisaarsaatigalugu sunngiffimmi sammisaqartitsinernik ineriartortitsinissamut, 

tassungalu atatillugu pinngortitamik atuinissamut atuisunut ilitsersuinissamik kommuni suliaqartoq. 

Tamanna aamma kingornutassiaqarfinnut tikeraanut atuuppoq. 

Periarfissat akornutaasinnaasullu 

Takornariat amerliartornerisigut kiisalu najugaqavissut sunngiffimmi sukisaarsarfinnik 

aallussinerulerneratigut, siunissami sunngiffimmi sammisaqartitsisarnerit annertusiartornissaat 

naatsorsuutigineqassaaq. Aliikkutaralugu aalisartitsinikkut, pisunnikkut, tupersimaarnikkut, 

qajartornikkut, piniarnikkut, imaatigut angalaarnikkut, sikkilernikkut kiisalu arpannikkut il.il. 

nunaminertami sammisaqartitsinissamik ineriartortitsinissamut periarfissaqarluarpoq, tamakkulu 

pinngortitami qanganitsanik eriagisassanillu ajoqutaanngitsumik ingerlanneqarsinnaallutik. 

Naatsorsuutigisariaqarporli sammisat assigiinngitsut akornanni aporaannerit pinngitsoorumallugit 

pinngortitap atorneqarnerani malittarisassaqartitsineq ilitsersuisarnerlu pisariaqarnerulissasut. 

 

Siunissami suliniutissat (Immikkut suliniutit) 

Tamaani najugalinnut pinngortitamullu qanoq takornariat pissuseqarnissaat eqqarsaatigalugu 

siusinnerusukkut Kommune Kujalleq takornarianut tikeraanullu allanut paasissutissanik suliaqarsimavoq. 

Tamaani sunngiffimmi sammisat annertusiartornerat pissutigalugu silami sunngiffimmi sammisat sumi 

ingerlanneqarsinnaanerat pillugu paasititsiniutit amerlanerusut immaqalu malittarisassiornissaq 

pisariaqalersinnaavoq. Iliuuserisatut siullertut 2016-imi takornariartitsisoqalerpat Igalikumi, Qassiarsummi 

Qanisartuunilu tupersimaffissat nalunaaqutsersukkat pilersinneqariissapput, taamalu illukut kulturikkullu 

eriagisassat allat eqqaanni pitsaanngitsumik tupertoqartarnissaa pinngitsoorneqarsinnaavoq aammalu 

nunalerisut akornusersorneqassanatik. Sunngiffimmi sammisaqartitsiviit allanik ataavartumik 

nakkutilliinerit ingerlanneqassapput, nakkutilliinernilu malittarisassiornissamik pisariaqartitsinernik 

nalaattoqartillugu, malittarisassiornerit ingerlanneqassapput. 

7.1.10 Nunaqarfiit ineriartornerat 

Nunarsuarmiunut kingornutassiaqarfissatut inassutigineqartuni nunaqarfiit marluupput. Qallunaatsiaat 

siulliit tamaanga pimmatali nuna tamanna inoqartuarsimavoq. Piffinni pingaarnerni marluk tassaasimapput: 

Qassiarsuk (Brattahlid), Eriup Aappalaartup nunaateqarfiatut oqaluffeqarfiatullu isigineqartartoq, aammalu 

Igaliku (Gardar), biskoppeqarfiusoq, oqaluffeqarfiusoq il.il.. 

Sumiiffiit marluk pingaaruteqarsimaqaat nunaqarfittullu tunngavilerneqarsimallutik nunalerineq tamaani 

aallarteqqinneqarmat, Qassiarsummik tunngaviliisuupput savaatilik Otto Frederiksen nulialu Elisabeth, 

aammalu Igalikumillu tunngaviliisuupput Anders Olsen nulialu kalaaleq Tuperna. Nunaqarfinni taakkunani 

marlunni savaateqarneq inuussutissarsiornikkut isertitaqarfiit pingaarnersaraat. 

Periarfissat 

Nunaqarfiit taakku marluk savaateqarfinnut tamatuma eqqaanniittunut nunaqarfimmiunullu sullissinikkut 

suliassatigullu allatigut pingaaruteqarput. Nunarsuarmiunut kingornutassiaqarfinnik toqqaanikkut (1 aamma 

2) nunaqarfiit taakku marluk piffinni sullissiviunerminnik nukittorsaallutillu ineriartortitsisinnaapput. 

Nunap ilaata tamatuma annerusumik soqutigineqalernera, pingaartumik takornarianiit, sullissinerit 

annerusumik tunngavissaqalernerannik nassataqassaaq, tassa aningaasarsiorfiit (niuertarfiit, unnuiffissat, 

sullissinerit allallu) eqqarsaatigalugit aammalu pisortat sullissineri eqqarsaatigalugit (innaallagissamik 

imermillu pilersuineq, illu sulliviit il.il.) eqqarsaatigalugit. 

Nunaqarfinni pisut suliallu amerlippata suliffissaqartitsineq pitsaasumik sunnerneqassaaq. Tamanna 

nunaqarfiit ineriartoqqissinnaanerannut sunniuteqassaaq, taamalu amerlanerusut nunaqarfimmni 

najugaqaannarsinnaassapput, pissutsillu ajunnginnerpaajuppata nunaqarfiit taakku marluk 

siuariartorsinnaalissallutik. 

Aporfiusinnaasut 

Nunarsuarmiunut kingornutassiaqarfinni pisut suliallu amerlippata nunaqarfinni nutaanik 

illuliortoqartariaqassaaq nunaminertallu allat atorfissaqartinneqalissallutik,  

taakkulu eriagisassat mianeralugit ineriartortinneqarsinnaassallutik. Taamaammat ”2011-2022-mut 

Kommune Kujallermi kommunimut pilersaarut” imaqarpoq nunaqarfiit taakku marluk siunissami 

nunaminertanik qanoq atuiffiunissaannik aalajangersaaviupput aammalu aalajangersakkanik 

aporfiusinnaasut taakku qanoq pinngitsoorneqarnissaannik siunertaqartunik imaqarlutik. 



46 

 

Anguniakkat 

”2011-2022-mut Kommune Kujallermi kommunimut pilersaarut”-mi nunaqarfiit taakku ineriartornikkut 

periarfissaat pillugit saqqummiussisoqarpoq. Igaliku eqqarsaatigalugit ima allassimasoqarpoq: 

Igaliku nunaqarfiuvoq savaateqarfissatut tunngavilerneqarsimallunilu siunissami savaateqarnikkut 

allatigulluunniit nunalerinikkut ineriartortinneqarnissaanut neriunaateqarluartoq. Inuussutissanik 

tunisassiornikkut ineriartortitsinermut atatillugu annertunerusumik nunaleriffeqarnissaq suli 

pisariaqartinneqarsinnaavoq. 

Nunaqarfik takornariaqarnikkut peqqissarfissanillu ineriartortitsivissatut piukkunnaateqaqaaq.  

Nunaqarfiup qangarsuarli nunalerinermut kiisalu 1800-ukkunniilli tunngavilerneqarneraniit kulturikkut 

oqaluttuassartai takornariagassaqqissuupput. 

Aammattaaq nutaajunerusunik kulturikkut oqaluttuarisaanikkut eriagisassaqqissunik peqarpoq, 

ilagalugit illut ujaqqanik qarmakkat arlalippaalussuit.  Kommunimut pilersaarutikkut illut tamakku 

qanittumikkut nutaanik illuliorfigineqarnermut illersorneqarnissaat ilaatigullu silatimikkut annertuumik 

allanngortiterneqarnissamut illersugaapput. " 

Qassiarsuk pillugu ima allassimavoq: 

Savaateqarnikkut nunalerinikkullu annertuumik ineriartorfissaqartutut suli isigineqarpoq, tassa 

narsaatinik uumasuusivinnillu allilerinerit eqqarsaatigalugit, kiisalu inuussutissanik nioqqutissianik 

suliareqqiineq. 

Qassiarsummi qanganitsat saqqumiinartut amerlassusiat aammalu Narsarsuarmi mittarfimmut 

qanittumiilluni qitiusumik angallaffiusumiinnera pissutigalugit takornariartitsineq assorsuaq 

periarfissaqarpoq. Matumani annertuumik suliniutigineqartut ilaat tassaapput nunaqarfiup UNESCO-p 

nunarsuarmiunut kingornutassiaannut ilanngunneqarnissaa tassungalu atatillugu nunaqarfimmi 

takornarianik sullissiviusussanik pitsanngorsaanerit. 

Qassiarsuk inissianut, inuussutissarsiorfinnut aamma sunngiffimmi susassaqarfinnut 

ineriartortitsinissamut pitsaasunik periarfissaqarluarpoq.  Kommunimut pilersaarummi matumani 

piffissami pilersaaruteqarfimmi inissialiorfissat inuussutissarsiorfissallu naammalluartut 

immikkoortinneqarsimapput. " 

Illoqarfiit ineriartornerannik aqutsineq 

Illoqarfiit ineriartornerat kommunimut pilersaarutikkut toqqaannartumik aqunneqarpoq. Illuliat 

sanaartukkallu allat tamarmik nunaminertamik atugassanngortitsinikkut aatsaat 

sananeqarsinnaasarnerannik piumasaqaateqarnikkut aqutsineq pisarpoq Nunaminertamik tunniussineq 

tamanna kommunip pilersaarusiorfigineqarneranut naapertuuttussaavoq, taamaalilluni nunaqarfiup 

ineriartortinneqarnera kommunip pilersaarusiorfigineqarneratigut sinaakkutitigut aqunneqartuulluni. 

Malittarisassaqartitsinerup killiffia (suliniutit atuutilersinneqareersut) 

Ukiuni kingullerni nunarsuarmiunut kingornutassiaqarfiit pillugit sulinermi sumiiffinni taakkunani 

kulturikkut kingornussat isumannaarniarneqarnerini soqutigisatigut aporfiusinnaasut 

aaqqinneqarnissaannut kommunimut pilersaarut samminerujartuinnarpoq. Taamaalilluni nunaqarfinni 

taakkunani marlunni illukoqarfinni pingaarnerpaanik qularnaarinnittussanik piffinnut 

aalajangersagaliortoqarsimavoq, aammalu Igaliku eqqarsaatigalugu nunaqarfiup qeqqani tamarmi illunik 

qarmakkanik eriagisassaasunik allanngutsaaliugaasunillu imaqartumut allanngutsaaliinissamut 

aalajangersagaliortoqarsimavoq. 

Siunissami suliniutissat 
Nunaminertat atorneqarnerannik nakkutilliineq aammalu nunaminertanik atugassanngortitsisarnerup 

aqunneqarnera suli pitsanngorsarneqarsinnaapput. Suliassaqarfimmi tassani inatsisit malittarisassallu 

pillugit annerusumik qaammaasaqarneq nunaqarfiup ineriartorneranut iluaqutaasinnaavoq. Taamalu 

suliassaqarfimmi tassani malittarisassiat pillugit ingerlaavartumik paasissutissiisoqartassaaq 

pisariaqarneralu malillugu tusarniaasoqartassalluni. 

7.1.11 Peqqissutsikkut isumannaallisaanikkullu aaqqissuussinerit 
Kalaallit Nunaanni Namminersorlutik Oqartussanit peqqinnissaqarfiit ingerlanneqarput. Nunaqarfinni 

Igalikumi Qassiarsummi nunaqarfimmi nakorsiartarfeqarpoq, tassanilu peqqissaavimmi sulisut sapaatit 

akunnerannut akunnerni 12-30-ni sulisussatut atorfeqartitaapput, pisariaqarneratigulli 

suliartoqquneqarsinnaallutik. Narsarsuami peqqissaaveqarpoq peqqissaasumik piffissaq tamaat 

atorfeqartitsiviusumik. Narsarsuaq aammattaaq Narsami peqqissaaviup, Qaqortumi nunap 

immikkoortuani napparsimaveqarfiup imaluunniit Nuummi nuna tamakkerlugu napparsimaveqarfik 

Dronning Ingridip Napparsimavissuata akornanni napparsimasut angallanneqarnerani qitiusumik 

inissisimavoq. Nunarsuarmioqatigiinnut kingornutassiaqarfinni napparsimalertoqassagaluarpat 

imaluunniit ajutoortoqassagaluarpat, sumi pisariaqartinneqartumik katsorsaasoqassanersoq 

nalilersuisoqartassaaq. Ajoqusernerup qanoq annertutiginera naapertorlugu ajoqusertoq umiatsiamik 

imaluunniit qulimiguulimmik angallanneqartarpoq. Nalinginnaasumik ikiueqqaarneq nunaqarfimmi 

peqqissaavimmit ingerlanneqarsinnaavoq. 

Igalikumi Qassiarsummilu upalungaarsimanermi atugassanik qatserisarfeeraqarpoq, taakkunani 

qatserutit pigineqarput kiisalu upalungaarsimanissamut sungiusarneqarsimasunik inunnik arfinilinnik 

atorfeqartitsisoqarluni. Narsarsuarmi qatserisartoqarneq Mittarfeqarfinnit isumagineqarpoq. 

Tassanissaaq imaatigut annaassiniarnissamut upalungaarsimasoqarpoq taakkulu annaassiniuteqarput 

Tunulliarfimmi annaassiniarsinnaasumik. Igalikup Kangerluani imaatigut upalungaarsimaneq 

Qaqortumi Qatserisartoqarfimmit isumagineqarpoq (takuuk ilanngussaq 11g). 

Anguniakkat 

Namminersorlutik Oqartussat ”Peqqissutsimut periusissiaanni” ilaatigut makku anguniagaapput: 

• suliamik qaffasissumik pitsaassuseqartumik kiisalu toqqissisimanartumik sullissinertaqartumik, 

ataqatigiissumik peqqinnissaqarfimmik ineriartortitsinissaq 

• napparsimasunut isumannaallisaanerup pitsanngorsarneqarnissaa, toqqissisimanartumik 

sullissinermik pilersitsinissaq kiisalu napparsimasut nappaataasa ingerlanerini, pisariaqarfiusuni, 

assigiissaarinernik ineriartortitsilluni pitsaanerpaamik nukissanik atuinissamik qulakkeerinninneq 

• inuunermut ulorianaatilimmik nappaateqalersimanermi, napparsimasut piaartumik siusissumillu 

nappaataannik suussusilerneqartassasut 

• innuttaasut taakkulu peqqinnissaqarfimmit sullinneqarnissaminik pisariaqartitsineri  

qitiutinneqassasut 

Periarfissat akornutaasinnaasullu 

Nunaminertani takornariaqarnerup annertusineratigut, piginnaasanik upalungaarsimanernillu 

nutarsaanissamik pisariaqartitsisoqalersinnaavoq. Peqqinnissaqarnermut upalungaarsimanissamullu 

allattorneqarsimasut ullumikkumut naammattutut isigineqarput. Nutarsaaneq tikeraartunuinnaanngitsoq 

aammali nunaqavissunut pissutsinik pitsanngorsaassaaq. 

Siunissami suliniutissat (Immikkut suliniutit) 

Umiarsuit takornariartaatit pillugit sillimaniarneq Kalaallit Nunaanni annertuumik sammineqarpoq. 

Kangerlunni taakkunani marlunni umiarsuit takornariutit amerlanerusut tikittalissappata taakku 

ajutoornissaannut upalungaarsimanermut pilersaarutivimmik suliaqartoqartariaqarpoq. 

Nunatta imartaani umiarsuit 250-it sinnerlugit ilaasulinnut angallannermut annertunerusumik 

piumasaqaateqarneq pillugu inatsimmut allannguutissatut siunnersuutinik, 2015-imi apriilimi Inatsisartut 

aalajangiipput. Allannguutit taakku 2016-imi umiarsuit takornariutit angalaneranni atuutilissasut 

naatsorsuutigineqarpoq. Ilaatigut sikusiorsinnaanermut, angalanissamut pilersaarummut kiisalu 

immikkoortuni aalajangersimasuni ilisimasortaqarluni angalasarnissamut piumasaqaatinik imaqarpoq. 

Sillimaniarneq annertusarneqassaaq, soorluttaaq ajutoornissaraluit annikillisinneqassallutik, taamatullu 

sumiiffinni annaassiniartartoqarfinnut ungasissumiittuni inoqarpallaanngitsumilu ajutoortoqassagaluarpat 

pitsaasumik piffissap naammaginartumik sivisussusillup iluani iliuuseqarnissamut periarfissat 

pitsaanerulissallutik. 

Nunat tamalaat imarsiornikkut suleqatigiiffiat (IMO) nunanik ilaasortaasunik suleqateqarluni issittumi 

imaatigut angalanermi nunat tamalaat akornanni atuuttussanik malittarisassiorsimavoq - danskisut 

Polarkodemik taaneqartartumik.  2017-imi januaarimi Issittumi imaatigut angalanermi malittarisassat 

atuutilersinneqarnissaat naatsorsuutigineqarpoq. 

Malittarisassat pioreersut aallaavigalugit sillimaniarnermut kiisalu avatangiisinut piumasaqaatinik 

annertusaanissaq Polarkodemi siunertaavoq. Umiarsuit angalanissamut pilersaarutaanni, angalaffimmi 

ujarlernissamut annaassiniarnissamullu upalungaasimanissamut piumasaqaammik imaqarpoq. 

Issittumi imaatigut angallannermi malittarissat makku pillugit malittarisassanik imaqarpoq: 

•  Sanaartorneq annaassiniarnermilu atortut 

•  Avatangiisit mingutsitsinerlu 

•  Ilinniartitaaneq sungiusarnerlu 

Issittumi imaatigut angalanermut malittarisassat ukununnga atuuppoq: 

•  Umiarsuit ilaasortaatit usisaatillu 500 bruttonsinit annerusut nunat tamalaat  

 akornanni angalasut 

•  Umiarsuit avataanersut nunattalu umiarsualiviini angalasut 

•  Umiarsuit nunatsinni umiarsualivinnut pinngikkaluarlutik nunatta sineriaatigoortut 

Issittumi imaatigut angalanermi malittarisassat imaatigut angalanermi isumannaallisaanermut tunngasut 

makku pillugit malittarisassiorfiunngilaq: 

•  Ilisimasortaqarneq 

•  Imaatigut angalanerup pilersaarusiorneqarsimanissaanik piumasaqaatit 

•  Angallavinni immikkut aarlerinaateqartuni imaatigut angalanermi piumasaqaatit                                           

sakkortunerunissaannik piumasaqaat 

7.1.12 Ilisimatuussutsikkut suliat 

Kalaallit Nunaanni ilisimatusarneq Ilisimatusarnermut siunnersuisarneq ilisimatusarnermullu 

aningaasaliisarneq pillugit Inatsisartut inatsisaatigut nr. 5, 29. november 2013-ikkut 

malittarisassaqartinneqarpoq. Ilisimatusarfiit Kalaallit Nunaanni ilisimatusarnermik suliaqartut nunatta 

inatsisaatigut allatigtu aammalu danskit inatsisaatigut inatsisitigut malittarisassaqartitaapput. 

Ilisimatusarnermut siunnersuisoqatigit 

Ilisimatusarnermut siunnersuisoqatigiit nunatta nammineq ingerlatarai, ilisimatusarnermut tunngasutigut 

siunnersuisarfiuvoq arlaannaannulluunniit pituttorsimanani, siunnersuisoqatigiit suliatigut 

assigiinngitsunik tunuliaqutaqarput, suliassaraallu ilisimatusarnermut tunngassuteqartut pillugit 

Naalakkersuisunut siunnersuisassallutik kiisalu ilisimatusarnermut aningaasaliissutinik 

agguaasoqartillugu Naalakkersuisunut ikiuuttassallutik. Siunnersuisooqatigiit ilisimatusaatinut tallimanut 

assigiinngitsunut attuumassuteqartunik ilaasortaqarput: Pinngortitalerineq, Peqqinnissaq, 

Inuiaqatigiilerineq, Kulturi oqaatsillu kiisalu Teknologi. 

Ilisimatusarnermut aningaasaliissutinik qinnuteqaatit aammalu pinngortitaq pillugu 

ilisimatuussutsikkut sulinissanut akuersissutit assigiinngitsut oqartussaqarfinnut attuumassuteqartunut 

qinnutigineqassapput. 

Nunatta Katersugaasivia Allagaateqarfialu 

Kalaallit Nunaata Katersugaasiviata Allagaateqarfiatalu nalunaarsuisarneq, katersineq, 

uninngasuuteqarneq, ilisimatusarneq siammarterinerlu aqqutigalugit suliassarai: 

•  Nunatsinni kulturikkut kingornussat piujuaannartinneqarnissaasa qulakkeernissaat; 

•  Nunatsinni kulturi pinngortitarlu pillugit oqaluttuarisaanerit qaammarsaatiginissaat; aamma 

•  katersugaatit inunnut takuneqariaannanngortissallugit 

•  katersugaatit ilisimatusarnermi atugassanngortissallugit, ilisimatusarnermilu 

paasisanit ilisimasat siammartissallugit. 

Pinngortitaleriffik silallu pissusaanik ilisimatusarfik 

Pinngortitaleriffiup tunngavia tassaavoq: 

Kalaallit Nunaanni eqqaanilu pisuussutinik uumassusilinnik piujuartitsinissaq 

tunngavigalugu atuinerup ilisimatuussutsikkut tunngavissinneqarnissaata 

aqqutissiuunneqarnissaa, kiisalu avatangiisit aammalu uumassusillit 

assigiinngitsorpassuunissaasa qularnaarneqarnissaat Pinngortitaleriffiup anguniagaraa. 

Namminersorlutik Oqartussanut siunnersuisassallutik ilisimatusarfeqarfiup 

suliassaqarfiinut tunngasutigut ilisimatusarnermilu paasisaminik tamanut 

saqqummiussissalluni 

Silamik ilisimatusarfik silap allanngornerata pinngortitamut inuiaqatigiinnullu sunniutaanik 

suliaqartarpoq. 

Danmark aamma Kalaallit Nunaat sinnerlugit nunap pissusianik misissuisarneq GEUS) 

GEUS misissueqqissaarnernut akuersissuteqartarnertullu tunngasuni nunap sananeqaataanut 

pissusaanullu suliani nunatsinni oqartussanut siunnersuisartuuvoq. 

2015-imi GEUS Kujataani nunap sananeqaataasa qaffakarfiani Motzfeldtip qaffakarfianik taaneqartup 

ilaani aatsitassanik qaqutigoortunik misissuivoq. GEUS aammattaaq Kujataani sermersuarmik 

uuttortaaveqarpoq aammalu nunat tamalaat suleqatigiiffiannut Greenland Ice Sheet Monitoring 

Networkimut peqataalluni. 

Ilisimatuussutsikkut sulinerit suliassaqarfinni assigiinngitsuni qassiini ingerlanneqartarput: 

Itsarnisarsiuutut sulineq: 

Kujataani nunarsuarmioqatigiinnut kingornutassiaqarfiit 1700-ikkunniilli ilisimatuussutsikkut 

soqutigineqartuarsimapput taamanerniillu qallunaatsiaat illuliaat misissorneqartarsimallutik. Tamatuma 

kingorna ilaatigut danskit, islandimiut, norgemiut, tyskit, amerikamiut aammalu kalaallit ilisimatuui 

tamaani itsarnitsanik misissuisarput. Itsarnisarsiuut sulineri tamarmik Nunatta Katersugaasivianit 

Allagaateqarfianillu ataqatigiissaarneqartarput, tassami assaanerit tamavimmik tassannga 

akuerineqaqqaartussaammata. 

Sanaartortoqartillugu soorlu aatsitassarsiortoqartillugu imaluunniit pilersuisuusut Nukissiorfiit 

sanaartortillugit allatut ajornartumik assaasoqartariaqalertarpoq. Taama assaanerit pisariaqarnerat 

inatsisitigut aalajangersagaavoq ugguuna "Eqqissisimatitsisarneq aamma allatigut kulturikkut 

eriagisassanik kulturikkut kingornussatut illersuineq pillugu Inatsisartut Inatsisaat nr. 11, 19. maj 2010-

meersoq", sanaartortitsisorlu assaanermi aningaasartuutinik akiliisussaavoq. Assaanerit taakku nunatsinni 

kulturikkut oqaluttuarisaanermik nutaanik ilisimasaqalerfiusarpoq.  

 

Illuliortarnermi kulturi: 

Illulianut tunngatillugu Nunatta Katersugaasivia Allagaateqarfialu kingornutassiaqarfinni kulturimik 

misissuisarpoq uppernarsaasersuisarlunilu. Sulineq paasissutissanik katersuiviliornermik 

nassataqassaaq, sammisanilu taakkunani ilisimatuussutsikkut suleriaqqinnissamut 

tunngaviliisinnaassapput. 

Pinngortitaq, Avatangiisit Silallu pissusia: 

Pinngortitaleriffik piffissamut 2013-2017 periusissiorsimavoq ima taaguutilimmik "Kalaallit Nunaanni 



50 

 

siunissami ilisimasatigut piginnaasatigullu ineriartortitsineq", tassungalu atasumik aamma iliuusissatut 

pilersaaruteqarpoq. Pinngortitaleriffik suliassaqarfinni sisamani suliaqarpoq: malinnaaviginninneq, 

ilisimatusarneq, siunnersuineq aammalu paasissutissiisarneq. 

Pinngortitaleriffik Silallu pissusianik Ilisimatusarfik assigiinngitsunik misissuiartortarlutik nunatta 

nunataani imartaanilu suliaqartarput. 

Aalisarnermut, Piniarnermut Nunalerinermullu Naalakkersuisoqarfik Upernaviarsummi misileraavimmut 

aningaasaliisarpoq Namminersorlutik Oqartussat ukiumoortumik angusassat pillugit 

isumaqatigiissusiortarnerat aqqutigalugu. 

Inuiaqatigiilerineq peqqissuserlu pillugit ilisimatuussuseq: 

Kalaallit Nunaanni Peqqissutsikkut Ilisimatusarnermut Siunnersuisoqatigiit Peqqissutsimut 

Naalakkersuisoqarfiup ataaniipput. Siunnersuisoqatigiit Kalaallit Nunaanni peqqinnissakkut suliniutinut 

ilisimatusarnikkut aningaasaliissutinik atugassaqartitaapput. Ilisimatusarnerit tamarmik Kalaallit Nunaanni 

Peqqissutsikkut Ilisimatusarnermut Ilisimatuussutsikkut Ataatsimiititaliamit naliliivigineqartarput. 

8. Aningaasaqarneq atuutsilersitsinerillu  
Siunissami ingerlatsinissamut, matumani nunaminertani pingaartitat pigiinnarneqarnissaannut 

pitsanngorsartuarneqarnissaannullu Namminersorlutik Oqartussanit, Kommune Kujallermit, Danmarkimi 

Kulturstyrelsenimit, aningaasaateqarfinniit assigiinngitsunit il.il. aningaasaliisoqarpoq. Taassuma 

saniatigut takornarissat illukunut isernermi akiliisittalernissaat eqqarsaatersuutigineqarpoq, 

ajornanngippallu takornariarnermi akiitsuusersuinerit. 

Kujataani kingornutassiaqarfissatut qinnutigineqartunik eriaginninnissamut aqutsinermullu 

aningaasatigut atugassiissutit nunani avannarlerni kingornutassiaqarfinnut allanut naleqqiullugu 

ikinnerupput, tamatumunnga innuttaasut ikinnerat kiisalu Danmarkimit tapiissutit kommunillu 

naleriissaarinerat peqqutaallutik Kommunip Namminersorlutillu Oqartussat isertitaat ikinnerummata. 

Tamanna ilutigalugu Kommune Kujalleq aaqqissuussaanermut politikkikkut allanngoriartorpoq, 

siunissarlu qaninnerusoq eqqarsaatigalugu sulianut nutaanut aningaasat atorsinnaasat killeqassallutik.  

Ullumikkulli kulturikkut kingornussanik nunaateqarnermillu eriaginninnissamut aningaasaliissutinik 

amerlasuunik immikkoortitsisoqareerpoq.  Namminersorlutik Oqartussat illukoqarfiit isumaginerinut, 

assaanermut allatullu kulturikkut kingornussanik illersuinermut ukiumoortumik aningaasaliisarput, 

aningaasaliissutillu ilaat Kujataani nunarsuarmiunut kingornutassiaqarfinni atorneqartarput.  Aammattaaq 

Namminersorlutik Oqartussat "Nunalerinermi siunnersuinermut" aningaasaliissutinik 

immikkoortitsisarpoq, siunnersuisullu ingerlaavartumik savaatilinnik ilitsersuisassaaq nunarsuarmiunullu 

kingornutassiaqarfiup ineriartortinnissaanut eriaginissaanullu peqataassalluni.  Kujataani sulinermut 

tassunga siunnersortinik marlunnik piffissaq tamakkerlugu sulisussanik sulisoqassaaq.  

Kommune Kujalleq inuussutissarsiornikkut siuarsaanissamut, kingornutassiaqarfimmik aqutsinissamut 

(nunalerinikkut takornarialerinikkullu) kingornutassiaqarfiullu illersorneqarnissaanut ukiumoortumik 

aningaasanik immikkoortitsisarpoq, taakkulu aningaasat siunissami kingornutassiaqarfiup 

tapersersorneqarnissaa siunertaralugu atorneqarumaarput.  Aammattaaq kingornutassiaqarfimmi 

paasissutissiinissamut, nittarsaassinissamut nakkutiginninnissamullu Kommune Kujalleq Destination 

South Greenlandilu ukiumoortumik/ukiunut arlalinnut kiffartuussinissamut isumaqatigiissusiorput.  

Taassuma saniatigut nunalerinermi tunisassiornermut aningaasatigut tapiissutit assigiinngitsuupput.  

Kujataani nunarsuarmiunut kingornutassiaqarfissatut qinnutigineqartut ingerlanneqarnerinut 

aningaasartuutit pingaarnerpaat ataani allassimapput (siunnersuutaanerupput nunatallu nunarsuarmiunut 

kingornutassiassatut toqqarneqareerpat aatsaat missingersuusiarineqarumaarlutik):  

Kommune Kujalliup akilissavai: 

• Destination South Greenland suleqatigalugu kingornutassiaqarfimmut aqutsisup  

          akissarsiaasa ilaat.   

•   Kommunip nunaqarfinni suliaanut atatillugu nakkutilliisup akissarsiassaasa  

         ilaat – Namminersorlutik Oqartussat peqatigalugit aningaasalersorneqassaaq  

• Aqqusinernik, ikaartarfinnik pisuinnaallu aqqutaannik aserfallatsaaliinermut  

aningaasartuutit 

• Ingerlatsinermi aningaasartuutit tamalaat  

• Ataatsimiinnissanut, paasissutissiinissanut, nakkutilliinissanullu atatillugu  

sulisut angalasarnissaannut aningaasartuutissaat il.il.  

 

Kultureqarnermut Naalakkersuisoqarfiup akilissavai: 

• Nunarsuarmioqatigiit kingornussaannut tunngatillugu aqutsisoqatigiinni suleqataasussaq 

(sulinermi piffissap ilaannaa tassunga atorneqartassaaq), soorluttaaq immikkoortortami pisortap 

tamanna aamma piffissamik atuiffigisassagaa. 

• Kingornutassiaqarfimmut ornigulluni naliliineq 

• Nakkutilliinermik aaqqissuussamut aningaasaleeqataasinnaaneq (Inatsisartut akuersippata)  

• Ataatsimiinnissanut nakkutilliinissamullu atatillugu sulisut angalanissamut aningaasartuutissaat il.il. 

Nunatta Katersugaasivia Allagaateqarfiatalu akilissavai: 

• Nunaminertani tallimani illukoqarfiit isumaginerat illunillu aserfallatsaaliinissamut tunngatillugu 

ilitsersuineq 

• Illukoqarfinnik nalunaarsueqqinneq  

• Illukoqarfinni paasissutissiinermut atortut 

• Ataatsimiinnissanut nakkutilliinissamullu atatillugu sulisut angalanissamut aningaasartuutissaat il.il. 

Kultureqarnermut Aqutsisoqarfiup akilissavai: 

• Kultureqarnermut Aqutsisoqarfimmi sulisup Kujataani nunarsuarmiunut 

kingornutassiaqarfimmi katillugit sapaatip akunnerinik marlunnik sivisussusilimmik sulissaaq.  

• Ataatsimiinnissanut il.il. sulisut angalanissamut aningaasartuutissaat il.il. 

Inuussutissarsiornermut Naalakkersuisoqarfiup akilissavai: 
• Nunarsuarmioqatigiit kingornussaannut tunngatillugu aqutsisoqatigiinni suleqataasussaq 

(sulinermi piffissap ilaannaa tassunga atorneqartassaaq), soorluttaaq immikkoortortami pisortap 

tamanna aamma piffissamik atuiffigisassagaa. 

• Ataatsimiinnissanut nakkutilliinissamullu atatillugu sulisut angalanissamut aningaasartuutissaat il.il. 

• Takornarialerinikkut suliniutit. 

Aammattaaq Attaveqaqatigiinnermut Naalakkersuisoqarfimmik suleqateqarnikkut tulattarfinnik 

puttasunillu atulersitsinissaq sulissutigineqarpoq, kiisalu Nunalerinermut Naalakkersuisoqarfimmik 

suleqateqarnikkut nunaateqarnermik ingerlatsinermut tunngatillugu malittarisassiornissaq 

sulissutigineqarluni.  

Suliniutissat atuutsilersinneqartussat takujuminarsarlugit eqitsimmi tulliuttumi takussusiorneqarput: 

Tabel 9.0: Suliniutit piffissarititallu siunnersuutigineqartut 

Suliassaq Piffissarititaq  Akisussaasoq  Aningaasaqarneq 
Nakkutilliinermut 
pilersaarusiaagallartussaq 
aallartinneqassaaq  

2016 
Kommune Kujalleq + 
Nunatta Katersugaasivia 
Allagaateqarfialu (NKA) 

Ukiumut sulisorisassat 
miss. marluk 

Igalikumi Qassiarsummilu 
eqqaavissuarni iluarsaassinerit 

2016 Kommune Kujalleq 
Teknikkeqarfik 

400. 000 kr (katillugit) 

Saviminikunik katersineq 
2016 Kommune Kujalleq 

Teknikkeqarfik 
200.000 kr 

Illukoqarfiit tallimat pillugit 
paasissutissiiviit  

2016 
NKA Akissaatinut 

aningaasaliissutit ilaat 

Peqqissaarussamik 
nakkutilliinermut 
pilersaarusiortoqassaaq  

2017 (nunarsuarmiunut 
kingornutassiat 
allattorsimaffiannut 
ilanngunnerup 
kinguninnguatigut) 

Kingornutassiaqarfimmut 
aqutsisoq 

Akissaatinut 
aningaasaliissutit ilaat 

Nunaminertani sisamani 
tupeqarfissanik nalunaarsuineq 

2017  Kommune Kujalleq 
Teknikkeqarfik 

Akissaatinut 
aningaasaliissutit 

Narsarsuarmi, Qassiarsummi 
Igalikumilu utaqqiissaasumik 
paasissutissiiviit  

2017-18 Destination South 
Greenland 

Kiffartuussinissamut 
isumaqatigiissutip ilaa 

Igalikumi Qassiarsummilu 
pisuinnarnut aqqutissiornissaq 

2018 Kommune Kujalleq 
Teknikkeqarfik 

Akissaatinut 
aningaasaliissutit ilaat 

Illukoqarfinnik nalunaarsuineq  2016- NKA Akissaatinut 
aningaasaliissutit ilaat Sissarluttup 

tikikkuminarsarnissaa 
2017  Kommune Kujalleq Sanaartornermut 

aningaasaliissutit 

Paasissutissiissutinik 
ineriartortitsineq 

2016- 
NKA + Kommune Kujalleq 

Aningaasaateqarfinniit 
tapiissutit 

Nittartagaq 2017-2018 
NKA + Kommune Kujalleq 

Aningaasaateqarfinniit 
tapiissutit 

App 2017-2018 
NKA + Kommune Kujalleq 

Aningaasaateqarfinniit 
tapiissutit 

Tikeraanut sullivik 2020 missaat Aqutsisoqatigiit Aningaasaateqarfinniit 
tapiissutit 

9. Nakkutilliineq 

Kingornutassiaqarfimmik aqutsinermut tunngatillugu ingerlaavartumik kingornutassiaqarfiup qanoq 

issusaanik suliniutinillu nakkutilliineq pisariaqarpoq.  

  

Nakkutiginninneq pingaarnertut anguniakkanik pingasunik tullinnguuttunik imaqarpoq: 

-  Immikkoortumi pingaarutillit uppernarsarneqarnissaat, taamaallutik piffissap ingerlanerani 

allanneqarlutik paariinnarneqarlutillu 

-     Nunaminertamik ingerlaavartumik ingerlatsinermut tunngavissamik pilersitsineq 

      - UNESCO-mut piffissakkuutaartumik nalunaaruteqartarnissamut paasissutissanik                      

tunniussisussaq. 

Taakku saniatigut UNESCO-p inassuteqaatigaa, nakkutiginninnermi pisuni nikingassutaasinnaasunik 

nakkutiginninnerit ilaatigut makkuussasut: 

• Malunnaatillit, tassa imaappoq immikkoortumut annertuumik pingaaruteqarsimasut 

allanngornerinut nalunaarsorneqarsinnaasut 

•  Malussajasut, tassa imaappoq qanoq ittuunerata allanngorneranik sukkasuumik     

      takussutaasinnaasut 

•  Atoqqissinnaasut, tassa imaappoq nakkutilliinerit uuttuinerillu  

ukiut tamaasa assigiimmik ingerlanneqarsinnaasut 

•  Uuttoruminartut, tassa imaappoq atortut uuttueriaatsillu ajornanngitsut atorlugit  

inuillu immikkut ittumik ilinniagallit atunngikkaluarlugit uuttuisoqarsinnaassaaq.  

•  Akikitsut, piffissaq atortullu eqqarsaatigalugit. 

Malinnaaviginninneq marluinngorlugu avinneqarsinnaavoq: suut tigussaasut (pinngortitaq kulturilu) 

malinnaavigineqarnerat aammalu inuit iliornerisa malinnaavigineqarnerat (takornariat allallu) 

Suut tigussaasut malinnaavigineqarnerat (pinngortitaq kulturilu) 

Kulturikkut pingaarutillit 

Nunatta Katersugaasivia Atuagaateqarfialu qanganitsanut eriagisassanut pingaarnertut akisussaasuuvoq 

taakkuninngalu nakkutilliinermik ullumikkut ingerlatsisuulluni.  Kingornutassiaqarfinni nakkutilliineq 

annertusivoq.  Kingornutassiaqarfimmut aqutsisoqarfimmik suleqateqarnikkut qanganitsanik 

nakkutilliinissamut pilersaarusiortoqarpoq, tassungalu atatillugu assilissanik takussutissiisoqarlunilu 

allannguutinut akornutaasinnaasunullu nassuiaatinik atuisoqassalluni.  Illunut tunngatillugu tamanna 

aamma atuuppoq, soorlu aamma Qassiarsummi Tasikuluulimmilu (Vatnahverfi) illunut eriagisassanut 

kiisalu Igalikumi kulturikkut kingornussatut eriagisassanut atuuttoq.  

 

Nunalerineq 

Nunalerinermik kulturi kingornutassiaqarfimmik napatitsisuummat nunalerinerup siuarsarneqarnera 

ingerlaavartumik nakkutigineqassaaq. Narsaatinik nutaanik narsaatinilluunniit nalunaarsuisoqarneratigut 

aammattaaq nunaminertani narsaatinik ataasiakkaanik atuinermut atatillugu nuna allanngorsinnaavoq.  

Ilanngullugu kingornutassiaqarfimmi tunissasiornermik (uumasut amerlassusaat, toqoraanerit, ivikkat, 

naatitat, naatsiianik naatitsinerit il. il.) kiisalu sulisoqarnermik nakkutilliineq ingerlanneqassaaq.  

Taamaaliornermi nunalerinermik kulturip ingerlaannarnera uppernarsarneqassaaq kiisalu 

kingornutassiaqarfimmi nunalerinermik siuarsaanissamut suliniutaasinnaasunut tunngatillugu 

tunngaviliissalluni. Nakkutilliineq taanna savaatillit peqatigiiffiata SPS-ip (Savaatillit Peqatigiiffiit 

Suleqatigiissut), siunnersorteqarfiup Kommune Kujallermilu Suliffeqarnermut Immikkoortortaqarfiup 

suleqatigiinnerisigut ingerlanneqassaaq. 

 

Pinngortitaq 

Nunaminertani nunarsuarmiunut kingornutassiaqarfinni pinngortitaq ataatsimut pissarsinermut 

pingaaruteqarpoq. Taamaattumik nunaminertani pinngortitaq nakkutigineqassaaq, takornarialerinermi 

nungujartulernissaanut aammalu silaannaap allanngoriartorneranut tunngatillugu. Kingornutassiaqarfimmut 

Aqutsisoqarfiup kiisalu Pinngortitamut Avatangiisinullu Naalakkersuisoqarfiup akornanni suleqatigiinnikkut 

nakkutilliinissamut pilersaarusiortoqassaaq. 

Inuit suliaqarfiinik (tikeraat il.il.) nakkutilliineq 

Nunaminertat tikeraanut qanoq soqutiginartiginerannut ilaatigut tikeraat amerlassusanik takutinneqarpoq 

taakkuullutillu nungujartulernerannut ajoqusiisinnaanermullu navianartorsiortitsisut. Tikeraat 

amerlassusaasa angallannerannut aamma sumiiffimmi nunaminertani najugalinnut 

isertitsissutaasinnaaneranullu sunniuteqarpoq, taamaattumik sumiiffimmi najugallit nunaminertanilu 

tikeraartut akornanni pissutsit malinnaavigiuarnissaat pisariaqarpoq. 

Nakkutilliineq ilaatigut nunaminertani takornarianut tunisassianik ineriartortitsinermut atorneqassaaq, 

ilaatigullu annertussusaanut ajornartorsiutaasinnaasunik paasiniaanermut, taakkununnga ilanngullugit 

sumiiffimmi najugaqartut peqataanerat. Taamaammat nakkutilliineq Destination South Greenlandip, Visit 

Greenlandip Kommune Kujallermilu suliffeqarnermut immikkoortortaqarfiup qanimut 

suleqatigiinnerisigut ingerlanneqassaaq.  

Tikeraanik nakkutiginninnermi pingaarnertut nakkutiginninnerit ilaatigut makkuussasut: 

- Nunaminertanut tallimanut tikeraartut amerlassusaat (ukiui, inuiaassuseq, tikeraat suussusaat il. il.) 

- Kingornutassiaqarfinni unnuisarfinni/savaateqarfinni, akunnittarfinni tupeqarfinnilu 

unnuinerit amerlassusaat (aningaasat, ullut amerlassusaat, nerisaqarneq najugaqarnerlu) 

- Pisiniarfinni savaatilinnilu kaaviiaartitat (tammajuitsut il. il.) 

- Tikeraat misigisaasa pitsaassusaat (oqaluttuarisaaneq, atortut tigussaasut, tamanut isiginninneq, 

sullinneqarneq) 

- Nunaminertanut angallatit qulimiguullillu atorlugit tikeraat amerlassusaat (sumiiffimmi najugallit – 

tikeraat) 

- Nunaminertanut umiarsuit takornariartaatit tikittut (tikeraat) 

- Sumiiffimmi najugallit tikeraanit misigisaat (apersuinerit). 

Akisussaaffiit 

Qulaani takuneqarsinnaasutut kingornutassiaqarfimmut aqutsisup suliassaasa ilagivaat nakkutillliinermut 

ataqatigiissaarisutut sulisussaaneq. Tassa imaappoq kingornutassiaqarfimmut aqutsisup sulinermi 

peqataasut taaneqartut ilanngussavai aammalu aqutsisoqatigiinnut, naggataatigullu UNESCO-mut 

tamakkiisumik inernerit nalunaarutigisassallugit. 

  

Tabel 9.1 Suussutsit assigiinngitsut iluini nakkutilliineq 
Sammisaq Najoqqutassaq Periaaseq Naliliineq Akulikissuseq Akisussaasoq  
Qallunaatsiaqarfiit 
illukoqarfiillu  

Qallunaatsiaqarfiit 
illukoqarfiillu 
amerlassusaat 

Qallunaatsiaqarfii
t illukoqarfiillu 
amerlassusaannik 
takusaaneq 
nalunaarsuinerlu 

Siornatigut 
nalunaarsuinerit 
atorlugit 
qallunaatsiaqarfiit
/illukoqarfiit  
amerlassusaannik 
sanilliussineq  

Nunaminertanut 
tamanut ukiut 
sisamakkaarlugit
* 

Nunatta 
Katersugaasivia 
Allagaateqarfial
u (NKA) 

Qallunaatsiaqarfiit  
illukoqarfiillu  
eriagineqarnerat 

Qallunaatsiaqarfiit 
illukoqarfiillu 
pitsaassutsimikkut 
nalilerneqarnerat 

Takusaaneq, 
 
assiliinikkut 
uppernarsaasiisar
neq, 
digitalimik 
misissuinerit 
il.il. 

Assiisivik 
pioreersoq 
atorlugu 
kingornutassiaqar
fiit/illukoqarfiit 
eriagineqarnerisa 
sanilliunneqarner
at  pisariaqarpallu 
illukoqarfiit 
iluarsartuunneqar
nerat 

Kingornutassiaq
arfinnut 
tamanut ukiut 
sisamakkaarlugit  

NKA, 
Nakkutilliisoq 

Nunaminertat 
ersarissusaat 
isikkuilu 

Qallunaatsiaqarfiit 
illukoqarfiillu 
ersarillutillu 
ornikkuminarpat?  

Naasunik allanillu  
isikkumut 
akornusiisunik 
piiaaneq 
takusaanerlu 

Qallunaatsiaqarfiit 
ataasiakkaat 
ersarissusaat 
ornikkuminassusa
allu 
qulakkeerniarlugit 
naliliineq  

Kingornutassiaq
arfinnut 
tamanut ukiut 
sisamakkaarlugit  

NKA, 
Nakkutilliisoq 

Nuna inuit suliaannit 
sunnigaq 

(Qallunaatsiat 
illukoqarfii, inuit, 
itsarnisarsiorneq 
nunaateqarnerlu)  

Nunap inuit 
suliaannit 
sunnikkap 
eriagineqarnera 
pitsaassusaalu 

Kulturikkut 
kingornussat,  
takornariaqarneru
p, 
nunalerinerup, 
suliffissuaqarneru
p il. il.  
akornanni 
akerleriissutaasin
naasut 
 

Nunap inuit 
suliaannik 
sunnikkap 
takornariaqarner
mit, 
nunalerinermit 
assigisaannillu 
ajornerulersinneq
annginnissaat 
qulakkeerumallug
u 
qallunaatsiaqarfin
nik/illukoqarfinnik 
takusaaneq.  

Tamaani suliallit 
(nakkutilliisoq, 
nunalerisut, 
angalatitsisut) 
aaqqiagiingissutini
k 
nalunaarutiginnitt
aqqullugit 
kajumissaarneqar
put. 

Aaqqiagiinngissut
aasinnaasut 
aaqqinneqartassa
pput 
iluarsaassinikkut, 
aqutsinikkut 
imaluunniit 
nalunaaqqutsersu
inikkut, 
ilinniartitsinikkut, 
imaluunniit 
inatsisinik 
atuuttunik 
malitsitsinikkut 

Nunap inuit 
suliaannik 
sunnikkap 
eqqissisimatinniss
aanut 
tunngatillugu 
siornatigut 
paasissutissat 
(toqqortat, assit il. 
il.) atorlugit 
pitsaassutsimik 
sanilliussineq  

Kingornutassiaqar
fiup 
illersorneqarnera 
inatsisillu 
malinneqarneri 
qulakkeerumallugi
t  
najukkami 
paarsisunik, 
soqutigisalinnik 
nunaatilinnillu  
attaveqateqarneq 

Nunap inuit 
suliaannik 
sunnikkap  
eriaginissaa 
pillugu 
paasissutissanik 
pioreersunik 
sanilliussineq 

Nunaminertanut 
tamanut ukiut 
tallimakkaarlugit 

Ataavartumik 

NKA, 
Nakkutilliisoq 

Illut 
iluarsartuussassat 
amerlassusaat  

Massakkut 
kisitsisaatigineqartut: 
19 

Piffik 
ilisimaarineqarner
ulissaaq aammalu 
ajorsiartortoqarne
rsoq 
pitsanngoriartorto
qarnersorluunniit 
malinnaaffigineqa
rsinnaassalluni. 

Eriagisassat 
qanoq issusaat 

Illunut tamanut 
iliuusissatut 
pilersaarutinut 
malitseqartitsineq  

Ukiut 
sisamakkaarlugit 

NKA 

Illut  
iluarsartuussat  
amerlassusaat 

Massakkut kisitsisit: 
11-it nutartikkat 
kisiannili 
pissusitoqaasut 
ilisinneqanngitsut. 

Kingornutassiaqar
fiup  
qanoq issusaata 
pitsanngorsarniss
aa  
anguniarlugu 
suliniutit 
ingerlanneqartut  
pillugit 
takussutissiivoq 

Kingornutassiaqar
finngortitami  
illunut 
eqqissisimatitanut 
allattorsimaffiup 
misissornera 

Kingornutassiaqar
finngortitami  
illunut 
eqqissisimatitanut 
allattorsimaffiup 
nutarternera 

Ukiut 
sisamakkaarlugit 

NKA 

Illuliortaatsikkut 
Allannguutit 

Massakkut 
kisitsisaatigineqartu
t: 11 

Piffik 
ilisimaneqarneruli
ssaaq aammalu 
illulioriaatsikkut 
allanngortoqarner
soq 
malinnaavigineqar
sinnaassalluni. 

Illut 
pitsaassusaasa 
misissorneri 
nalunaarsornerilu 

Eriagisassat 
misissoqqissaarne
ri (illunik 
misissuineq 
nalunaarsuinerlu) 

Ukiut 
sisamakkaarlugit 

NKA 

Illut 
isumagineqarnissa
mut 
aserfallatsaaliorne
qarnissamullu 
pilersaarutitallit 
amerlassusaat  

Massakkut 
kisitsisaatigineqartu
t: 57, 
aserfallatsaaliinissa
mut 
ilitsersuusiortoqarp
oq.  Iliuusissanut 
pilersaarut 
amigaataavoq  

Illunik 
isumaginninnerit 
aserfallatsaaliineri
llu 
ataqatigiissumik 
aaqqissuunneqars
imanersut 
nakkutigalugit 

Kommunip 
ingerlatsinermut 
aserfallatsaaliiner
mullu 
pilersaarusiaata 
allaganngortinner
a  

Ingerlatsinermut 
aserfallatsaaliiner
mullu  
pilersaarutit 
kingulliit 
misissorneri 

Ukiut 
sisamakkaarlugit 

NKA 

Kingornutassiaqarfi
nngortitami illut 
inoqanngitsut 
amerlassusaat  

Massakkut 
kisitsisaatigineqartu
t: 0 

Illut 
sivisunerusumik  
akornuteqarsinna
anerinik  
aarlerinartoqarne
rsoq  
nakkutigalugu 
 

Kommunip 
nalunaarsuiffiani 
piginnittunik 
misissuineq  

Piginnittunut 
allattorsimaffiup 
nutarternera  

Ukiumut 
ataasiarluni 

NKA, 
Kommune 
Kommune 
Kujalleq 

Illut nammineq 
pigineqartut  
amerlassusaat 

Massakkut 
kisitsisaatigineqartu
t: 47 

Illut nammineq 
pigisat 
amerlassusaasa 
apparnerannut  
naliliinissamut 
tunngaviussaaq 

Kingornutassiaqar
finngortitami 
illunut 
eqqissisimatitanut 
allattorsimaffiup 
misissornera 

Kingornutassiaqar
finngortitami 
illunut 
eqqissisimatitanut 
piginnittunullu 
allattorsimaffiup 
nutarternera  

Ukiut 
sisamakkaarlugit 

NKA/ 
Kommune 
Kommune 
Kujalleq 

Illut kommunimit 
pigineqartut 
amerlassusaat 

Massakkut 
kisitsisaatigineqartu
t: 10 

Illut pisortanit 
pigisat 
amerlassusaasa 
apparnerannut 
qaffannerannullu
unniit 
naliliinissamut 
tunngaviussaaq 

Kingornutassiaqar
finngortitami 
illunut pisortanit 
pigineqartunut 
allattorsimaffiup 
misissornera 

Kingornutassiaqar
finngortitami 
illunut pisortanit 
pigineqartunut 
allattorsimaffiup 
nutarternera  

Ukiut 
sisamakkaarlugit 

NKA, 
Kommune 
Kommune 
Kujalleq 

Kingornutassiaqarfi
nngortitami  
innuttaasut 
amerlassusaat 
 

Nunaqarfiup 
ineriartorneranik  
nakkutilliisoq 
 

Kingornutassiaqar
fiup inuisa 
amerlassusaannik 
naatsorsueqqissa
arluni misissuineq 

Kingornutassiaqar
finngortitami 
innuttaasunut 
allattorsimaffiup 
nutarternera  

Ukiumut 
ataasiarluni 

NKA/ 
Kommune 
Kommune 
Kujalleq 

Pinngortitaq 
avatangiisillu 

Silap pissusaanik 
nalunaarsuineq 

Takornariaqarner
up annertusinera 
peqqutaalluni 
nungullarnerit 

Silap pissusaata 
allanngornera  

Narsarsuup 
mittarfianit 
Qaqortumiillu 
silap pissusaanik 
nalunaarsukkanik 
katersineq 

Takornariaqarfinn
i naasoqarnerup 
ineriartornerisa 
sanilliunnerat  

Orpinnik 
avataaneersunik 
naajorartoqarnera 

Narsarsuarmi 
Qaqortumilu ukiut 
50-it sioqqullugit  
silap pissusaanik 
nalunaarsukkat 
nassassaapput 

Ivigartornerup 
nakkutigineqarner
anik 
pilersaarusiaq 
1980-ikkunnili 
ingerlasimasoq,  

Naasunik 
misissueqqissaa
rnissamut  ukiut 
sisamat-
tallimakkaarlugit  
silap pissusaanik 
nalunaarsuineq 

Kommune 
Kujalleq / 
Namminersorlut
ik Oqartussat 
(Pinngortitamut, 
Avatangiisinut 
Inatsisinillu 
Atuutsitsinermu
t 
Naalakkersuisoq
arfik)   



59 

 

  Nunaateqarneq 
pillugu XXX  
Silap pissusaata 
allanngoriartorner
a xxx 
ER xxx 

takornariaqarfinni 
naasoqarnerup 
ineriartorneranut 
tunngaviussaaq 

  

Nunalerineq 
Nunalerinerup 
nutaaliortumik 
ineriartortinneqarn
era 

Nunaateqarfiit 
pioreersut 
amerlassusaat 
aqqilu  

Nunaateqarfinni 
uumasuutit 
amerlassusaat 
(savat, hiistit, 
nersutit) 

Narsaatit 
atorneqartut 
hektarimut 
(nerukkaatissiorn
eq) 

Piffiit 
naatitsiviusut 
hektarimut 
(suussusii 
taallugit) 

Savat toqutat 
ukiumut 
amerlassusaat 

Nersutit toqutat 
ukiumut 
amerlassusaat 

Nunaateqarfimmi 
savat toqorakkat 
agguaqatigiissillug
u oqimaassusaat 
(kg) 

Ukiumut 
nerukkaatissiorne
q (ivikkanik, 
kimituunik) 
skandinaviamiut 
nerukkaatissiorne
rmut uuttuutaat 
malillugit / hektar 

Nunaateqarfinni  
maskiinat angisuut 
amerlassusaat 
(traktorit, 
assaassutit 
il.il.) 

Naatsorsueqqissa
arnermi kisitsisit 
atuuttunik 
atorlugit 

Nunalerinermut 
Siunnersorteqarfi
up 
ukiumoortumik 
naatsorsueqqissa
arneranut 
atatillugu  
paasissutissanik 
katersissaaq 

Paasissutissat 
pioreersut ukiunit 
50-nit 
amerlanerusunit 
pisoqaassuseqarm
ata  
paasissutissat 
katersukkat ukiut 
tamaasa 
misissoqqissaarne
qartassapput.  

Ukiumut 
ataasiarluni 

Siunnersorteqar
fik 
 

Takornariaqarneq 
Takornariaqarnermi
k siuarsaaneq 

Kingornutassiaqarfi
nngortitanut 
tallimanut tikeraat 
amerlassusaat 
(ukiui, 
inuiaassuseq, 
tikeraat suussusaat 
il. il.) 

Nunaminertani  
unnuisarfinni / 
savaateqarfinni, 
akunnittarfinni 
tupeqarfinnilu 
unnuinerit 
amerlassusaat  

Inunnit 
suliffeqarfinniillu 
attuumassutilinnit 
kisitsisitigut 
paasissutissanik 
katersineq  

Kingornutassiaqar
finni 
takornariaqarneru
p tungaatigut 
ineriartornerit 
sanilliullugit 

Ukiumut 
ataasiarluni 

Destination 
South 
Greenland 
(DSG) 

Pisiniarfinni savaatilinnilu kaaviiaartitat (tammajuitsut il. il.)  

Nunaminertamut angallatit 
qulimiguullillu atorlugit tikeraat 
amerlassusaat (sumiiffimmi 
najugallit – tikeraat) 

Kingornutassiaqarfinnut 
sinersortaatit tulattut 
(sinersortaatit tikeraallu qassit) 
Tikeraat 
misigisaat 
(oqaluttuassartaa, 
atortut, 
ataqatigiinnera, 
kiffartuussineq) 

Sumiiffimmi najugallit tikeraanit 
misigisaat  

 ________________ (apersuinerit) ________________________________________________________________  

* Immikkut ilisimatusarnerni assaanerit ingerlanneqartarputtaaq, nunalerinermillu imaluunniit 

suliffissuarnik ineriartortitsinermut atatillugu assaasariaqarnerit ingerlanneqartarlutik.  

Kisitsisit Kommune Kujallermit nutarterneqartassapput.  

Ingerlaavartumik nakkutilliinerup ataqatigiissarnissaa ineriartortinnissaalu kingornutassiaqarfimmut 

aqutsisup akisussaaffigilissavaa.

10.  Paasititsiniaaneq 
Paasissutissiivissanut siunnersuutit: 

1. Nittartagaq uani www.kujataa.gl - allatat, nipit, assit filmillu  

2. Oqaatsit assigiinngitsut atorlugit digitalimik paasissutissiineq -   kingornutassiaqarfik Kujataa 

pillugu App-eq - akeqanngitsumik aaneqarsinnaasoq! 

3. Saqqummersitaq: Kujataa - Nunatsinni issittumi kiannerulaartumi nuna nunaateqarfiusoq 

4. Ukiumoortumik kulturikkut kingornutassiat pillugit "Nunarsuarmiunut kingornutassiat" 

qulequtaralugu ulloqartitsisarneq - upernaap aallartinnerani piaqqiortitsineq sioqqullugu.  

5. Tusagassiuutit aqqutigalugit paasissutissiinissamut isumaqatigiissut: Tv-kkut radiukkullu 

aalajangersimasumik ilanngutassiisarnerit  

6. Kulturikkut kingornutassiat pillugit atuartitsissutit digitaliusut GUX-imut meeqqallu 

atuarfiannut naleqqussakkat. 

7. Kingornutassiaqarfinni tamani oqaatsit arlallit atorlugit allagartalersuineq 

8. Sinersortaatinut najoqqutassiat 

9. Paasissutissiinermut filmi (Nunarsuarmiunut kingornutassiaqarfiup allaffiini) 

10. Nunami kingornutassianut angallaviit (nunap assinga)  

11. Saqqummersitsinerit 

Nunarsuarmiunut kingornutassiaqarfiit allaffiini:  

1. Aalajangersimasunik sammisaqarlunilu saqqummersitsinerit, pisiniarfik (nittartakkakkut) aamma 

café 

2. Ammasarfiit - ukiumoortumik allanngorartut 

3. Aaqqissuussinissat (oqalugiartitsinerit) 

4. Meeqqanut inuusuttuaqqanullu immikkut ittumik aaqqissuussinerit 

Allatigut saqqummiisarnermut takussutissiaq 

Kingornutassiaqarfinnut isaariaq pingaarneq tassaavoq Narsarsuup mittarfia. Europamit, Islandimit 

imaluunniit Nuummiit tikikkaanni nunaminertat kingornutassiaqarfiit tikingajanneqalereersarput. 

Mittarfiup nalaani takussutissamik kingornutassiaqarfimmut ilisarititsissutitalimmik ikkussisoqassaaq.  

Aammattaaq Narsami Qaqortumilu kingornutassiaqarfik pillugu takussutissanik ilisarititsissutitalinnik 

ikkussisoqassaaq.  Sinersortaat Nuummeersoq takornarianik nunatsinnilu allanit aggersunik nassarluni 

illoqarfinni taakkunani tulattarpoq.  

Immikkoortortani tallimani tamani talittarfiit eqqaanni paasissutissanik allagartaliisoqassaaq, 

taakkunanilu immikkoortortat ataasiakkaat pillugit ilitsersuutit allassimassapput. 

Sumiiffik 1: Qassiarsummi umiarsualivimmi paasissutissanik inissiisoqassaaq. 

Sumiiffik 2: Allagartat ilitsersuutaasut talittarfinnut tamanut inissinneqassapput, tassa avannaatungaani 

Itillimi aammalu Igalikup nunaqarfiata talittarfiata eqqaani. 

Sumiiffik 3:  Ullumikkut tamaani talittarfeqanngilaq. Igalikup kangerluata tungaanut sivinganersami 

paasissutissanik allagartaliisoqarnissaa siunnersuutigineqarpoq. 

Sumiiffik 4: Qanisartuuni talittarfiup eqqaani Igaliku Kujalliillu eqqaani ilitsersuutinik 

nivinngaasoqassaaq. 

Sumiiffik 5: Siunnersuutigineqarpoq Qaqortukuluumi Upernaviarsummi paasissutissiiviusunik 

allagartaliisoqassasoq, (Qaqortukuluumi sammineqassapput qallunaatsiaat illukui 

allanngorneqarpianngitsut) aammalu (Upernaviarsummi Nunalerinermi Misileraavik kiisalu nalitsinni 

http://www.kujataa.gl/

kalaallit savaateqarnerat sammineqassapput). Ilanngullugu Upernaviarsummi savaatilinngorniartunut 

nunarsuarmiunut kingornutassiaqarfimmut tunngatillugu ilisimasanik ingerlatitseqqiisoqarlunilu 

savaatilittut/nunaatilittut qanoq qanganitsanik kulturikkullu kingornutassanik qajassuussisarneq pillugu 

paasititsiniaasoqassaaq.  Aammattaaq Upernaviarsummi takussutissanik paasissutissiisunik 

ikkussuisoqassaaq, taakkulu kingornutassiaqarfik pillugu ilisimasanik paasissutissiissapput. 

Paasissutissiisarfiit Sumiiffik 1: 

"Otto Frederiksenip illuani" paasissutissiiveeqqamik aaqqissuussisoqassaaq, tassa imaappoq illuni 

eriagisassami 1934-mi ilaqutariinnit 1924-mi savaatilinni tassani nunasisuni siulliusunit sananeqartumi. 

Inimi ataatsimi sumiiffiup qallunaatsiaqarnikkut oqaluttuassartaa saqqummersitat atorlugit 

oqaluttuarineqassaaq, ilaatigut 1932-mi itsarnisarsiuut assaaneranni atortut nassaat 

saqqummersinnerisigut. Inip aappaani nunaqarfiup kingornutassiaqarfiullu 1924-p kingornatigut 

oqaluttuassartaa oqaluttuarineqassaaq.  

Sumiiffik 2: 

Nunaqarfiup oqaluffiata ilaani atuarfitoqqami saqqummersitsiveqarpoq, tassani qallunaatsiaat 

biskoppeqarfiata oqaluttuassartaa aammalu Tupernap Anders Olsenillu 1783-imi nunassinnerisa kingorna 

nunaqarfiup oqaluttuassartaa oqaluttuarineqarput. Piffissami ungasinnerusumi nunaqarfiup 

kangiatungaani savat inigisimasaanni paasissutissiiviliornissaq siunertaavoq, tassanilu itsarsuarnitsanik 

assatanik atortunillu sumiiffiup oqaluttuassartaanut nutaaliaanerusumut tunngasunik 

saqqummersitsisoqarsinnaassaaq. 

Sumiiffik 4: 

Igaliku Kujallermi, savaateqarfiup avannaata tungaani nunaqarfik 3 0 - 4 0  tikillugit inoqarallarmat 

illugineqarsimasut arlaanni paasissutissiisarfinnguamik suliaqartoqassaaq, illullu amerlanerit maanna 

atorneqanngillat. Tassani oqaluttuarineqassapput Tasikuluuliup aammalu Igaliku Kujalliup 

oqaluttuassartaat, tassa qallunaatsiaat nalaanni aammalu 1934-mi Igalikumiit Igaliku Kujallermut 

nutsertoqaqqaarnerata kingorna oqaluttuassartaat. Qanisartuut kujataata tungaani savaatillit 

angerlarsimaffiat paarilluagaq illumi eqqissisitamiittoq takuniarneqarsinnaavoq, taanna aappariit Cecilie 

aamma Henning Lundip illorisimavaat, aappariillu taakku 1940-kkut naajartorneranni Tasikuluulimmut 

nunaseqqaartut ilagaat. Aappariit kinguaavi savaateqarfimmi nutaaliami savaatillit angerlarsimaffiata 

eriagisassap eqqaani maanna najugaqarput.  

Sumiiffik 5: 

Nunalerinermi misileraavik Upernaviarsuk kingornutassiaqarfimmi nunalerinermut ilinniartoqarluni 

kulturikkut illersuinermi pingaaruteqarpoq, tassa ilinniartut ilinniartinneqassammata nunalerineq 

aammalu kulturikkut kingornussanik illersuineq qanoq ataatsikkut ingerlanneqarsinnaanersut. 

Misileraavimmi Upernaviarsummut tikeraat nunalerinermik ilinniarfimmut naatitsinermullu 

misileraavimmut alakkaasinnaapput. Taassuma saniatigut savat initoqaannut 1950-ikkunni 

atugaasimasunut alakkaasoqarsinnaassaaq, taamaalillunilu ullutsinni savat inaat nutaaliat qanoq 

aaqqissugaaneri paasisaqarfigineqarsinnaalluni. 

Upernaviarsummissaaq Anders Olsenip illukoqarfia takornariarneqarsinnaanngortinneqassaaq, 

tassungalu ilanngullugu paasissutissiiviusumik allagartalerneqassalluni. 

Apps-it atorlugit paasissutissiineq 

Qanganisalerinikkut oqaluttuarisaanikkullu sumiiffiit pingaarutillit eqqarsaatigalugit apps-inik 

ineriartortitsisoqassaaq, taakku aaneqarsinnaassapput piffinni ataasiakkaani ilitsersuutitut 

atorneqarsinnaassallutik Qassiarsummut (Sumiiffik 1), Igalikumut (Sumiiffik 2), Sissarluttumut 

(Sumiiffik 3), Tasikuluulimmut (Sumiiffik 4) aammalu Qaqortukuluumut Upernaviarsummullu 

(Sumiiffik 5) apps-inik paasissutissiisunik sanasoqassaaq. 

Apps-it taakku qallunaatsiaat illukuini pingaarnerpaat pillugit takussutissanik paasissutissanillu 

imaqassapput. Qanga assaanernit assilisat toqqakkat piiaaffinniillu ataasiakkaanit nassaat assingi 

takuneqarsinnaassapput.  

11. Ilanngussat 
       a)   Inatsisitigut tunngavigisat (Inatsit, nalunaarutit il. il.)  

i.  Kulturikkut eriagisassat pillugit inatsit 

ii.  Katersugaasiveqarnermut inatsit 

iii.  Allatigut kulturikkut kingornussatut eriagisassanik illersuineq pillugu nalunaarut 

iv.  Pilersaarusiornermut inatsit 

v. Nunalerineq pillugu inatsit 

b) Igaliku pillugu kommunimut pilersaarusiamut ilassut Qassiarsullu pillugu  

kommunimut pilersaarut  

c) Pingaarnertut nunatani illukunik paarsinissamut iliuusissatut pilersaarut  

d) Illut eqqissisimatitat illunillu piginnittut allattorsimaffiat 

e) Illunik kulturikkullu kingornutassianik allanik eriaginninnissamut pilersaarut  

i.  Igalikumi illunut iliuusissatut pilersaarut, Sumiiffik Dl 

ii.  Otto Frederiksenip illuanut B-316-imut iserteriviinullu marlunnut iliuusissatut 

pilersaarut 

iii.  Qanisartuuni Henning aamma Cecilie Lundip illuannut B-345-mut iliuusissatut 

pilersaarut  

f) Takornariaqarneq pillugu iliuusissat Kommune Kujalleq  

g) Attaveqarfissat pillugit paasissutissat 

 


